
…mo n ronu, bi Arakunrin Neville ṣe n ṣe awọn ifilọ wọnyẹn. Arakunrin Moore n sọ ni ijelo, nigbati o n 
sọrọ nipa wipe Ẹmi Oluwa wá sinu ile yii. O ni, “O lagbara gan-an nibẹ, tobẹẹ ti mo fi ro wipe igbasoke ti de 
ni.” O ni, “Mo wo ayika, mo si ri awọn ẹlomiran ti wọn joko sibi.” O ni, “Rara, koi tii de, nitori ti wọn ba ṣì wà 
nibi, mo mọ wipe emi naa ṣì wà nibi.” Bi Ẹmi Oluwa ṣe maa n ṣe oore fun wa nigbamiran niyẹn.

Inu wa dun pupọ lati ri ọpọlọpọ awọn ọrẹ wa ti a ri ninu ile yii - wọn pọ ju ohun ti a lee maa darukọ lọ. Mo 
ṣẹṣẹ ṣe akiyesi ni, wipe o n wọle bọ, ani Arakunrin Carpenter, ẹniti o so emi ati iyawo mi pọ ni igbeyawo. 
Arakunrin Carpenter ti jẹ ibukun nla fun wa ninu ijọ yii, o si ti jẹ ibukun fun wa ninu iṣẹ-iriju, o si maa n waasu 
nibikibi. Inu wa dun wipe o wa nibi, pẹlu ọpọlọpọ awọn miiran. [Ibi yii ṣofo lori fanran.]

Ibeere miiran wa nibi yii, eyiti wọn fun mi ni alẹ ana:3

“Arakunrin Branham, ṣe a ka awọn wundia alaigbọn marun ti o wa ni Matteu 25 gẹgẹbi awọn Keferi ti o 
ṣẹku? Mo mo wipe a gba awọn wundia alaigbọn marun la, ṣugbọn wọn nilati la igba ipọnju nla kọja. Ṣe bẹẹ 
ni? Ti o ba ri bẹẹ, nibo ni opin wọn yoo jasi? Ṣe wọn lee jẹ awọn aguntan ti a ya kuro lara ewurẹ ni Matteu 
25:33 ati 34?

Ẹlẹkọ ẹsin gidi niyi, ni ibamu pẹlu… Emi naa ro bẹẹ, wipe awọn ni ẹniti o ṣẹku. Awọn wundia ti o sun ni 
awọn ti o ṣẹku (ti a sọrọ rẹ ninu iwe Ifihan) ti iru obinrin naa, ti wọn n pa ofin Ọlọrun mọ, ti wọn si ni ẹri Jesu 
Kristi.

Obinrin yoo mu aṣọ, yoo tẹ ẹ silẹ. Ibiti yoo ti ge tirẹ … yoo mu aworan aṣọ ti o fẹ ran, yoo gbe e le ibiti o 
ba fẹ, ọna ti o fẹ gba ge e. Ohun ti o ba ṣẹku nibẹ ni a pe ni àgékù. Ṣugbọn o yan lati ge e lara ibikan gẹgẹbi 
ero tirẹ. Ohun ti o ṣẹku ni a n pe ni ageku.

Ti ẹ ba kiyesi i, awọn wundia ọlọgbọn marun ni o wa, ati awọn alaigbọn marun. Wundia ni gbogbo wọn, 
lati ara eroja kannaa. Ṣugbọn, nipa iyanfẹ… Ọlọrun yan iyawo Rẹ nipa iyanfẹ, ṣaaju ipilẹṣẹ aye; O fi orukọ 
wọn sinu iwe-iye Ọdọ-aguntan, eyiti a pa ṣaaju ipilẹṣẹ aye. Ki aye to bẹrẹ, Ọlọrun ninu ọkan Rẹ, bi Oun ti jẹ 
ailopin…

A maa n lo ọrọ iyantẹlẹ nigbamiran, ṣugbọn o jẹ ọrọ ti o le ni igba ijọ ti a n gbe inu rẹ yii. Ohun nla ti wọn 
lo pupọ ni igba awọn ajẹriku ni, nitoriti wọn gba a gbọ dajudaju. Ṣugbọn wọn ti kuro nibẹ bayi, wọn ti gba ero 
awọn olofin - ẹkọ awọn olofin ninu ijọ, eyiti o wa… Ohun ti o dara ni, nitori gbogbo wọn ti gba ẹkọ Calvin ni 
England, tobẹẹ ti wọn ko tilẹ ni isọji mọ. John Wesley de, o n waasu ẹkọ Arminian eyiti o mu ki o gun rege. 
Ọlọrun yoo maa mu u gun rege ni gbogbo igba.

Wundia alaigbọn ni awọn ti wọn ko ni ororo ninu atupa wọn, awọn ti mo gbagbọ wipe a ju sinu okunkun 
biribiri ni ita, nibiti ẹkun, ikerora oun ipayinkeke yoo wa. Ti ẹ ba fi we ara wọn, nibi akọsilẹ isalẹ Bibeli yin, yoo 
tun pada sibi ipọnju nla. Mo si ro wipe awọn ni o ṣẹku, ti wọn si lọ sinu ipọnju nla. Ẹkọ nla ni o wa nibẹyẹn, ti 
a ba ni akoko lati lọ sinu rẹ. Ti ẹ ba…

Ẹ ranti, mo sọ pe eyi akọkọ… Nigbati ẹ ba gbọ awọn fanran naa, awọn nkan wọnyi jẹ bi emi ṣe gbagbọ 
wipe o tọ́. Ti wọn ba kuna, emi ko mọ wipe wọn kuna, kiki ohun ti mo gbagbọ nikan ni mo lee sọ. Emi ko ni i 
lọkan lati pa ẹnikẹni lara. A nilati fi wọn si ẹgbẹ kan nigbati a ba wọle wa. Lẹyinnaa, ki a mu awọn ohun ti a ti 
sọ, ki a ṣe iwadi rẹ, ki a si wo o boya o ba Iwe Mimọ mu tabi bẹẹkọ.

Ọna ti o dara julọ lati ṣe e niyẹn. Nitori ninu ọjọ ti a n gbe inu rẹ bayi, ni orilẹ-ede ti a ti waasu lera-lera 
lati ọwọ oniruuru, o nira lati jẹ ki o ye awọn eniyan, yatọ si ibi ti o jẹ ilẹ titun. Ti ẹ ba ti sọ fun wọn, wọn yoo 
gba a gbọ. Bi o ṣe n lọ niyẹn.

Ṣugbọn bayi, ẹnikan yoo wá pẹlu erongba yii, ẹlomiran yoo wá pẹlu erongba miiran. Awọn ijọ ẹlẹkọ-
adamọ ti a ni to ẹẹdẹgbẹrun o le diẹ, olukuluku wọn ni o si tako ara wọn (ẹkọ rẹ) tako ẹnikeji. Ẹnikan nilati wà 
ti o kuna, ẹnikan si nilati tọna. Ẹri kanṣoṣo ti o wa ni ki a da a pada sinu Bibeli. Ẹ jẹ ki Bibeli…

Ni ọpọ igba, awọn eniyan maa n fi itumọ tiwọn si i. Ṣugbọn awa n ṣa gbogbo ipa wa, lati maṣe fi itumọ 
eniyan si i. Ki a ṣa a ka a bi o ti ri, ki a si wipe, “Bi o ṣe ri niyẹn.”

Mo ti maa n ṣe akiyesi, ti o ba gba ohun ti O sọ, yoo jẹ ki ohun gbogbo ba Iwe Mimọ mu gẹlẹ. O dabi 
igbati eniyan n to ohun ti o daru papọ ni. O nilati wo alakalẹ, ki o to lee to aworan naa papọ. Ti o ko ba ṣe 
bẹẹ, mo maa n sọ pe, iwọ yoo ni… Ninu aworan rẹ, iwọ yoo ri i wipe maaluu n jẹ ewe lori igi. Ko tilẹ jọ ara 
wọn rara.

Ti a ba jẹ ki Ẹmi Mimọ… Tani o kọ Bibeli? Ẹmi Mimọ ni o mí si awọn eniyan, wọn si kọ Bibeli. Njẹ laisi7



2Ìṣípayá Ní Pátmò

Ẹmi Mimọ, ko si bi o ṣe ka iwe to, ko lee ye ọ laelae, nitori… Jesu paapaa dupẹ lọwọ Ọlọrun wipe O fi pamọ 
loju awọn ọlọgbọn ati amoye, O si n fihan fun awọn ọmọ-ọwọ, ti o ṣetan lati kọ ẹkọ. Gbogbo awọn ọmọ-ẹyin 
yẹn ni wọn jẹ ope ati alaikẹkọ, ayafi ẹnikan, iyẹn ni Pọọlu.

Pọọlu si wipe oun nilati gbagbe gbogbo ohun ti oun mọ lati lee ri Kristi. Nitorinaa, o sọ fun ijọ Kọrinti, 
wipe oun ko wa pẹlu ọgbọn eniyan ati ọrọ nla, nitori igbagbọ wọn yoo simi le ọgbọn eniyan nigbanaa. Ṣugbọn 
o tọ wọn wa ninu agbara ati ifarahan Ẹmi Mimọ, ki igbagbọ wọn lee simi le iṣẹ Ẹmi Mimọ, ni ibamu pẹlu Ọrọ 
Ọlọrun.

Ibiti a n gbiyanju lati duro le lori niyẹn bayi, nitori ki ọsẹ yii to pari … tabi igbati ọsẹ yii yoo ba fi pari, yoo 
ye yin. Ohun ti o ti wà tẹlẹ niyẹn, ilana kekere yẹn ni o ti n ṣẹlẹ ni gbogbo awọn iran ti o ti kọja.

(Ẹ ṣeun ti ẹ gbe patako yẹn ga soke diẹ si i. Iyẹn dara si i bẹyẹn.)8

Ni bayi, o wu mi ki gbogbo rẹ jẹ igba otutu, ki a lee mu gbogbo iwe Ifihan, ki a si wo o daradara. O jẹ … 
awọn ẹkọ ti o dara wa nibẹ. Mo ranti - mo ro wipe yoo ti to ogun ọdun ṣeyin, tabi ọdun mẹẹdọgbọn - nigbati 
ijọ ṣẹṣẹ bẹrẹ, a tete bẹrẹ nigbakan ti ojo bẹrẹ si rọ, a si fẹrẹ bọ si akoko ibẹrẹ ojo miiran, a n yẹ inu iwe Ifihan 
wo.

Mo ranti wipe mo n kọni ninu iwe Joobu. Arakunrin Wright, mo pẹ pupọ lori rẹ, titi ti obinrin kan fi kọ iwe 
si mi, ti o si beere lọwọ mi, o ni, “Arakunrin Branham, ṣe o ko ni gbe Joobu kuro lori ebe eeru ni?”

Mo n gbiyanju lati sọ koko kan di mímọ̀, nitori ibẹ ni ohun gbogbo ti so pọ sọkan, de ibẹyẹn - de koko ibiti 
… ibẹyẹn ni Ẹmi Oluwa ti ba le e. Nigbati manamana bẹrẹ sii kọ, ti àrá n ṣán, Ẹmi ba le wolii naa, o si ri bibọ 
Oluwa. Mo si fẹ jẹ ki iyẹn wọ inu ọkan wa lọ. Idi niyẹn ti mo fi da a duro sori ebe eeru fun igba pipẹ, ki a lee 
mu koko ibẹ jade.

Mo si mọ wipe o lee rẹ wa nigbamiran. Ara temi naa ki i balẹ, nigbati mo ba gbọ ti ẹnikan n ṣere kaakiri 
tabi nkankan. O dabi ẹni wipe yoo tẹsiwaju, yoo si sọ ọ. Ṣugbọn boya Ọlọrun ni o n dari ẹni yẹn bẹẹ fun idi 
kan.

Ki a pada si awọn ti o ṣẹku wọnyi, ki a to kuro lori ibeere yẹn. Mo lero wipe o ye mi yeke, eyi… Mo 
gbagbọ wipe Ọlọrun ni o yan awọn ti o ṣẹku. Mo gba a gbọ, wipe Ọlọrun ni o yan awọn ti o ṣẹku wọnyẹn 
ṣaaju ipilẹṣẹ aye, ati wipe nipa imotẹlẹ Rẹ, o ti…

Ki iṣe ọrọ … ẹ kiyesi iyantẹlẹ, nitori ọrọ kekere kan ti o maa n gbun awọn eniyan ni kẹ́ṣẹ́ ni. Ṣugbọn 
Ọlọrun, ṣaaju ipilẹṣẹ aye, ninu ọkan Rẹ lọhun, O ti yan ijọ … O yan Jesu, O yan ijọ, O si lee sọ lati ibẹrẹ, 
ohun ti yoo jẹ opin. Ti Oun ba jẹ ailopin, a jẹ wipe ko si ohun ti ko mọ. O mọ gbogbo eṣinṣin ti yoo wa sori ilẹ 
aye, o si mọ iye igba ti yoo ṣẹ oju rẹ. Bi o ṣe ri niyẹn … ati iye ìpá ti yoo ta, ati iye ti gbogbo wọn yoo ṣe 
lapapọ. Ailopin niyẹn, ailopin ni. O kan … ko si ọna ti a lee gba ṣalaye rẹ. Ohun ti Ọlọrun jẹ niyẹn, Ọlọrun 
ailopin.

Ti ẹ ba kiyesi i, Bibeli sọ pe ni ikẹyin ọjọ, wipe aṣodi-si-Kristi yoo wa sori ilẹ aye…10

Ẹ feti silẹ daradara! Aṣiṣe kanṣoṣo niyẹn… Mo lero wipe o lee ri ọpọlọpọ ninu temi; ṣugbọn nipa ti 
Arakunrin wa ọwọn, Billy Graham, ni ijelo, iwaasu ti o tayọ yẹn, eyiti o waasu ni Sunday ti o kọja - mo si ro 
wipe iwaasu ti o bọ si asiko ni - ṣugbọn o sọ wipe Satani n tan awọn ayanfẹ paapaa jẹ.

Rara. Bibeli sọ wipe yoo tan awọn ayanfe jẹ ti o ba ṣee ṣe. Ṣugbọn ko ṣee ṣe, nitori Ọlọrun ti yan wọn 
ṣaaju ipilẹṣẹ aye. Ṣe o ye yin? Ọdọ-aguntan naa … Jesu Kristi ni ọdọ-aguntan ti a pa lati ipilẹṣẹ aye wa. 
Nigbati Ọlọrun fi sinu ọkan Rẹ, nigbati O sọ Ọrọ yẹn, ko lee yipada. Ko lee yipada laelae, nitori ailopin ni Oun, 
Ọrọ Rẹ yoo si ṣẹ.

Ẹ ronu wo, … ilẹ ti a joko le lori ni aṣalẹ yii, Ọrọ Ọlọrun ti o farahan ni. Awọn ohun ti ko farahan ni a fi da 
aye. O kan sọ pe, “Jẹ ki o wa,” o si wa. O ti rọrun to fun Ọlọrun yẹn lati mu ara ti o n ṣaisan lara da, ti O ba 
lee da ẹda nipa sisọ ọrọ. Ṣe ẹ ri i, Ọrọ Rẹ… Ti a ba ṣaa lee ni igbagbọ lati ri ohun ti Ọrọ Rẹ jẹ!

A ti kun fun aye ju, a si ti fi ohun pupọ kun ọkan wa tobẹẹ ti a… Emi ko mọ. A ti ni ọpọlọpọ ẹkọ, diẹ lara 
eleyi, diẹ lara iyẹn naa. O ti wa de ibikan ti o jẹ gbogbo rẹ ti lọ pọ mọ ara wọn.

Ṣugbọn ti a ba lee tu gbogbo rẹ, ki a pada wa lati mọ wipe Oun ni Ọlọrun, Ọrọ Rẹ ko si lee kuna gẹgẹbi 
Oun naa ko ti lee kuna… Ti Ọrọ yẹn ba kuna, a jẹ wipe Ọlọrun ni o kuna. Ti Ọlọrun ba si kuna, a jẹ wipe Oun 
ki iṣe Ọlọrun. Ẹ si ranti, ko lee sọ nkankan nibi yii, ki O tun sọ nkan miiran nibi yii. O nilati duro lori ipinnu rẹ 
akọkọ lati lee jẹ Ọlọrun. Nitorinaa, a kan…

Ohun kanṣoṣo ni O n beere lọwọ wa: lati gbagbọ wipe ohun ti Oun sọ, otitọ ni, Oun yoo si mu u ṣẹ. O ti12

lẹwa to! Ẹ maa n reti ki ohun kan ṣẹlẹ lojiji. Igbamiran, igbagbọ diẹ ni o nilo. O lee ma jẹ iṣẹ-iyanu, ṣugbọn ti 
o ba di i mu, yoo mu ọ jade. Iwọ ṣaa duro sibẹ.

Gẹgẹbi O ṣe sọ, “Irugbin mustardi, ni o kere julọ laarin awọn irugbin…” Ṣugbọn njẹ ẹ ṣe akiyesi? 
Mustardi ki yoo dapọ mọ ohunkohun. O ko lee da mustardi pọ mọ ohunkohun. Ki yoo dapọ. Ti o ba ni 
igbagbọ - igbagbọ kekere ti ki yoo dapọ mọ aigbagbọ, tabi ijọ kan tabi ẹkọ adamọ kan… Ṣaa duro pẹlu 
Ọlọrun. Ṣaa duro pẹlu rẹ - yoo mu ọ la ikuuku kọja, yoo si mu ọ jade. Bẹẹni! Ṣaa duro ti igbagbọ yẹn.

Ni atetekọṣe, nigbati Ọlọrun… Bibeli sọ ninu iwe Ifihan, wipe aṣodi-si-Kristi naa, ni ikẹyin ọjọ (Ẹ wo bi 
gbogbo awọn ijọ wọnyi ṣe n parapọ.), aṣodi-si-Kristi naa, ni ikẹyin ọjọ, yoo tan gbogbo awọn olugbe inu aye 
jẹ, awọn ti a ko kọ orukọ wọn sinu iwe-iye Ọdọ-aguntan naa lati ipilẹṣẹ aye wa. Igba wo ni a kọ orukọ rẹ sinu 
iwe-iye? Ki aye to wa ni, a ti yan ọ lati gba Ẹmi Mimọ ni iran yii.

Mo darapọ mọ Eddie Perronet:

Mo ti so ọkan mi mọ idakọro, nibi isimi,

Emi ki yoo tukọ lori igbi okun mọ;

Iji lee maa fẹ lori igbi omi ti o jin,

Mo ni aabo ninu Jesu titi lae.

Ko si ohun ti o lee yà wá. Ọlọrun ko lee … kii pada lẹyin Ọrọ Rẹ. Ti O ba jẹ ẹni ailopin, ti O si fun ọ ni 
Ẹmi Mimọ nihin, ti O mọ wipe Oun yoo padanu rẹ nibẹyẹn, iru iṣẹ wo ni O n ṣe? Ti a ko ba tan ọ jẹ ninu iriri 
rẹ, ti o ba ni Ẹmi Mimọ…

Ṣugbọn ẹ kiyesi ohun ti Bibeli sọ, ni Efesu 4:30, “Ẹ maṣe mu Ẹmi Mimọ Ọlọrun binu, ẹniti a fi ṣe edidi 
yin de…” ṣe isọji ti o n bọ ni? Ṣe iyẹn dun leti? A ṣe edidi yin de ọjọ idande yin. Titi di igba wo? Titi di igba 
idande yin.

Ẹ mu ọkọ oju-irin kan, ki ẹ si ko ẹru sinu rẹ. Nigbati a ba ti ko ẹru sinu rẹ tan… Wọn ko lee pa ilẹkun ọkọ 
naa de sibẹ. Olubẹwo nilati wa. Yoo bẹ ẹ wo, lati wo o boya ohun kan wa nibẹ ti ko duro daradara, ti o si lee 
yẹ kuro. Ọkọ yẹn lee… Ọkọ yẹn lee kun fun ẹru, ṣugbọn ti awọn ibikan ba wa nibẹ ti ko le daradara, wọn 
nilati tun ẹru yẹn to ni.

Ohun ti o ṣẹlẹ niyẹn, ọpọlọpọ wa ni ko gba Ẹmi Mimọ. Nigbati olubẹwo ba wa, yoo ri ọpọlọpọ awọn ibiti o 
rọ̀, nitorinaa, ki yoo ṣe edidi rẹ.

Ẹlẹkọ ẹsin nla kan tọ mi wa ni ijelo … tabi, ki iṣe ijelo. O ti to ọdun mẹta tabi mẹrin ṣeyin. O ni, “Mo fẹ 
beere nkankan lọwọ rẹ.” O ni, “Abrahamu gba Ọlọrun gbọ, a si ka a si ododo fun-un.”
15

Mo ni, “Otitọ niyẹn. Bẹẹni.”

O ni, “Kini eniyan lee ṣe ju wipe ki o gbagbọ lọ?”

Mo ni, “Gbogbo ohun ti eniyan lee ṣe niyẹn.”

O ni, “Yatọ si iyẹn, nibo ni o ti wa ri ẹkọ Ẹmi Mimọ yii?” Ṣe ẹ mọ, ọmọ-ijọ Onitẹbọmi ni. O si wipe, “Nibo 
ni o ti ri ti Ẹmi Mimọ yii?” O ni, “Ti eniyan ba ti gbagbọ… Ni iṣẹju ti o ba ti gbagbọ, o ti gba Ẹmi Mimọ niyẹn.”

Mo ni, “Rara, rara. O ti ṣe atako ninu Iwe Mimọ bẹyẹn. Iwe Mimọ ko tako ara wọn. Pọọlu beere lọwọ 
wọn, wipe, 'Ẹyin ha ti gba Ẹmi Mimọ naa lati igbati ẹyin ti gbagbọ?'”

O ni, “O dara…”

Mo ni, “Otitọ ni wipe Abrahamu, baba igbagbọ, fi… O gba ileri Ọlọrun, o si gba Ọlọrun gbọ, a si ka a si 
ododo fun-un. Ṣugbọn O fun-un ni edidi ikọla gẹgẹbi ami wipe Oun ti tẹwọ gba igbagbọ rẹ.”

Ti ko ba tii fi Ẹmi Mimọ ṣe edidi rẹ sibẹ, koi tii tẹwọ gba igbagbọ ti o ni ninu Rẹ sibẹ. O ni awọn ibikan ti o 
rọ̀. O lee gbagbọ, bẹẹni; ṣugbọn awọn ibikan wa ti ko le to. Ṣugbọn nigbati o ba tun awọn ibiti o rọ̀ yẹn to, ti 
wọn si le daradara, igbanaa ni yoo fi Ẹmi Mimọ ṣe edidi rẹ titi di ọjọ idande rẹ. Ifidimulẹ Ọlọrun niyẹn, wipe 
Oun ti tẹwọ gba igbagbọ rẹ, eyiti o sọ wipe o ni ninu Rẹ.

Abrahamu jẹwọ igbagbọ, Ọlọrun si wipe, “Emi yoo fun ọ ni ami kan bayi, wipe mo ti tẹwọ gba ọ.” O si 
fun-un ni ami ikọla.

Nigbati iwọ ba gba Kristi gẹgẹbi Olugbala rẹ, ti o si gba a gbọ, ti o sọ fun-un wipe ki O wẹ aye rẹ mọ…

Nigbati O ba pada wa pẹlu Ẹmi Mimọ, ti O si fun ọ ni ami Ẹmi Mimọ, igbanaa ni a to ṣe edidi rẹ titi di ọjọ 
idande rẹ.

Ọkọ oju-irin yii, ti ko ba le… Lẹyin ti a ti di ẹru sinu rẹ, ti wọn ba ti ilẹkun, ti wọn si fi edidi si ara rẹ, a ti ṣe 
edidi rẹ titi de ibiti o n lọ, awọn ile-iṣẹ ọkọ oju-irin yoo fi ọ si ẹwọn gbẹrẹ ti o ba ṣí edidi yẹn. Wọn ko lee ṣí i. A 
ti ṣe edidi rẹ de ibiti o n lọ. Ki iṣe wipe gbogbo eniyan ti o wa loju ọna ni yoo maa ṣí i, ki wọn si maa wo inu 
rẹ, ki wọn maa yẹ ẹ wo, ki wọn si ko awọn nkan diẹ jade, tabi ki wọn ko awọn nkan miiran sinu rẹ. Rara, 
rara!

17

Ijọ yii lee sọ pe, “O dara, ẹkọ-adamọ niyẹn. Eyi ko dara, iyẹn ko dara.” Nigbati Ọlọrun ba ti fun ọ ni Ẹmi 
Mimọ, o pari. O mọ ibi ti o duro si. O mọ ohun ti o ti ṣẹlẹ. A si ti ṣe edidi rẹ titi de ọjọ idande rẹ, opin irin-ajo rẹ 
ni aye yii. Akiika! O yẹ ki iyẹn mu ki gbogbo eniyan ni igbagbọ, ki wọn gba Ọlọrun gbọ, ki wọn si dide ninu 
agbara Ẹmi Mimọ.

Awọn wundia ti wọn ko gba Ẹmi Mimọ yii, ẹ ranti, ohun kanṣoṣo ti wọn ṣe alaini ni ororo ninu fitila wọn. 
Ṣe bẹẹ ni? Bibeli wipe ororo naa tumọ si Ẹmi Mimọ. Idi niyẹn ti a fi n ta ororo sori ẹniti aisan n ṣe, ati bẹẹ bẹẹ 
lọ, nitori apẹẹrẹ Ẹmi Mimọ ni. Ti Ẹmi Mimọ ko ba ba le wọn, wọn kò ni i niyẹn. Nigbati O ba si de, wọn ni… Si 
awọn wundia ti o ni ororo, wọn ni…

18

Ṣe ẹ ri i, awọn yẹn wa ni igba ijọ. Awọn kan wa lara wọn ti wọn jẹ eniyan rere, ṣugbọn wọn ko si ninu 
imọlẹ irawọ yẹn ni mo n sọ, bẹẹni a ko ti owu wọn bọ inu ororo. Ina wọn ku. Ina naa ku. Wọn ti ya ara wọn 
sọtọ. Pọọlu sọ ni ọjọ tirẹ, wipe, “Wọn ya ara wọn kuro lọdọ wa, nitoriti wọn ko ni igbagbọ,” ṣe ẹ ri i, wọn si 
kuro lọdọ wọn. “Wọn jade kuro lọdọ wa, nitoriti wọn ki iṣe ara wa.”

Igba ijọ Efesu ni o ti bẹrẹ, o si wa titi di ọjọ oni, nkan kannaa ni. Gbogbo awọn iran wọnyẹn, ohun ti o 
ṣẹlẹ ninu wọn, o wọ inu awọn iran ti o ku wọnyi. A o lọ jinlẹ ninu iyẹn laipẹ.

Ẹ kiyesi wipe awọn wundia wọnyi, wọn lọ sibi ti ẹkun, idaro ati ipayinkeke wa.19

Ẹ jẹ ki n sọ eleyi, ẹyin ọrẹ mi owọn, nitori ninu ijọ nibi yii… Nigbati mo ba wa sibi yii, mo wa lati ṣe isin 
imularada, lati gbadura fun awọn alaisan, ati kaakiri orilẹ-ede yii nibikan. Ṣugbọn akoko naa niyi, o pẹ ti mo ti 
n sọ fun yin, wipe ki ẹ fi ẹri-ọkan yin si apo yin. A fẹ wa bayi, ki a si jẹ olotitọ pẹlu ara wa, nitori a ti wa ni ikẹyin 
ọjọ.

Ibiti ẹyin ijọ Nazarene ati Pilgrim Holiness labẹ isọdimimọ ti kuna niyẹn. Njẹ ẹ mọ wipe Judasi Iskariọtu 
naa wà titi de ibẹyẹn? Judasi gba Jesu Oluwa gbọ gẹgẹbi Olugbala, o gba a gẹgẹbi Olugbala. A sọ oun naa 
di mimọ. A sọ ọ di mimọ, ni Johanu 17:17, nigbati Jesu wipe, “Baba, sọ wọn di mimọ ninu otitọ, otitọ ni Ọrọ 
Rẹ.” Oun si ni Ọrọ naa. Bẹẹ ni.

Ni Matteu 10, a fun wọn ni agbara lati mu alaisan lara da, lati ji oku dide, lati le ẹmi eṣu jade. Wọn si lọ 
kaakiri igberiko, wọn le awọn ẹmi eṣu jade, wọn pada wa, wọn si n yọ, wọn n pariwo, wọn n yin Ọlọrun. Jesu 
wi fun wọn pe, “Ẹ maṣe yọ nitoripe awọn ẹmi eṣu tẹriba fun yin, ṣugbọn ẹ maa yọ nitoriti a kọ orukọ yin sinu 
iwe-iye.” Ṣe bẹẹ ni? Judasi si wa pẹlu wọn.

Judasi wa pẹlu wọn. Iyẹn si jẹ ọdun kan ati oṣu mẹfa ki a to kan Jesu mọ agbelebu.

Nigbati o di ọjọ Pẹntikọsti, fun Judasi lati gba Ẹmi Mimọ ati bẹẹ bẹẹ lọ, o fi ẹniti oun jẹ han. O ṣẹ́ Jesu, o 
si di ọdalẹ fun-un.
20

Ibiti ẹmi yẹn ti wa niyẹn - nipasẹ Luther, Wesley, o mu ijọ yẹn de ibi isọdimimọ pẹlu igbe-aye wundia. 
Mímọ́, wọn mọ, awọn eniyan ti o dara ti o ti i ba pade ri. Ṣugbọn nigbati o di … nigbati wọn ba n fedefọ, ti wọn 
si n gba Ẹmi Mimọ, awọn ijọ Nazarene, Pilgrim Holiiness, Free Methodist, wọn ni, “Eṣu niyẹn.”

O ti sọrọ odi si Ẹmi Mimọ niyẹn, o si ti ta ara rẹ nu titi lae, “Nitori ẹnikẹni ti o ba sọrọ odi si Ọmọ eniyan, 
a o dari ji i; ṣugbọn ẹniti o ba sọrọ odi si Ẹmi Mimọ ki yoo ri idariji laelae.”

Ẹ ranti, gbogbo awọn ọmọ-ẹyin ni o fedefọ. Jesu Kristi ku lori agbelebu, O n fedefọ. Nitorinaa, ti o ko ba 
lee ba wọn gbe nibi yii, ti o ko lee ba wọn ṣe ọrẹ nibi yii, oke lọhun nkọ? Ti awọn wọnyi ba jẹ eṣu, a jẹ wipe 
eṣu ni awọn wọnyẹn naa. Ṣe ẹ ri ibiti o ti fi ara rẹ han bayi?

21

Wundia yẹn wá, o mọ́ gẹgẹbi awọn ti o ku, pẹlu igbe-aye mimọ. E wo ijọ Nazarene atijọ, ati ijọ Pilgrim 
Holiness, awọn ti wọn gbagbọ ninu isọdimimọ gan-an. O ko lee fi ẹsun kan wọn. Wọn mọ gidigidi. Ohun ti o 
dara ni ki gbogbo wa maa gbe bẹyẹn. Bẹẹ ni. O nilati ṣe bẹẹ.

A mọ wipe a ni ọpọlọpọ awọn eniyan ninu ijọ Afede-ajeji-sẹri-Ẹmi-Mimọ, ti wọn jẹ alafarawe. Otitọ niyẹn. 
Ṣugbọn ti ẹ ba ri owo dọla ti o jẹ alupayida, ẹ mọ wipe ara ojulowo kan ni wọn ti ṣe e, eyiti o jẹ ojulowo. Bẹẹ
22

ni. Ẹmi Mimọ tootọ wà, ojulowo ti o n fedefọ, ti o si n fi iṣẹ-ami ati iṣẹ-ara han, o si ti wa lati igba Pẹntikọsti titi 
di isisiyi. Nitorinaa, a nilati ni awọn alafarawe.

A nilati ni obinrin buburu, eyiti ko dara, ki obinrin rere lee farahan. A nilati ni òru, okunkun biribiri, lati fihan 
wipe imọlẹ oorun ni ogo. Bẹẹ ni. O nilati ṣaisan, ki o lee gbadun ilera. Ofin rere ati buburu ni; o ti pẹ ti o ti wa, 
yoo si maa wa, niwọn igba ti akoko ba wa. Ibiti ijọ gbe ara rẹ de niyẹn.

Njẹ Jesu ko ha ti sọ wipe ni ikẹyin ọjọ (ni Matteu 24), wipe awọn ẹmi mejeeji yoo jọ ara wọn tobẹẹ ti yoo 
tan awọn ayanfẹ gan-an jẹ ti o ba ṣee ṣe? Ṣe ẹ ri i? Ṣugbọn ẹniti a ti yan lati ipilẹṣẹ aye, o ni iye ainipẹkun. 
Iye ainipẹkun, o ko lee mu u kuro. O jẹ ainipẹkun gẹgẹbi Ọlọrun pẹlu ti jẹ ainipẹkun. O ko lee ṣe ki o maṣe 
wa, gẹgẹbi Ọlọrun naa ko ti lee ṣe ki O maṣe wa (bẹẹ ni), nitori ara Ọlọrun ni o jẹ. Ọmọkunrin ati ọmọbinrin 
Ọlọrun ni ọ. A ti yi aye rẹ pada, o si jẹ apakan ara Ọlọrun. O ni iye ainipẹkun. Ah, mo fẹran Rẹ. Iwọ nkọ?

23

Ẹnikan fun mi ni iwe kan nibi yii, Ibeere kekere kan ni. A ki yoo gba akoko pupọ lati dahun rẹ. Ẹ ranti, 
igbakuugba ti ẹ ba fi ibeere ranṣẹ, emi yoo sa gbogbo ipa mi lati dahun rẹ, ti mo ba lee ṣe bẹẹ. Ṣugbọn eyi jẹ 
ibeere ti o ṣe pataki. Ẹnikan fẹ mọ boya o lodi fun awọn obinrin lati jẹri tabi lati kọrin, tabi lati jiṣẹ nipa ifedefọ, 
tabi tumọ ede, tabi asọtẹlẹ ninu ijọ.

24

Rara, ko lodi, niwọn igba ti o ba wa pẹlu ètò. Ijọ wà ni ètò, kiki igba… Ọna tootọ lati gba ṣe e ni fun awọn 
ti wọn n fedefọ, ati awọn nkan miiran, tabi ti wọn ni iṣẹ lati jẹ, ki wọn ti ṣe iyẹn ki iwaasu ori pẹpẹ to bẹrẹ. Ki 
iṣe ni akoko yẹn, nitori ọna kan ni Ẹmi Mimọ ti maa n ṣiṣẹ lẹẹkan, gẹgẹbi Pọọlu ti sọ nibẹyẹn.

Ṣugbọn awọn obinrin ni ẹbun isọtẹlẹ, wọn ni ẹbun ifedefọ ati itumọ ede, ati ohun gbogbo, ṣugbọn wọn 
ko lee jẹ oniwaasu. Wọn ko gbọdọ jẹ oniwaasu. A ko fi aaye gba wọn lati waasu ninu ijọ (bẹẹ ni), ki wọn gba 
ipo, tabi lati jẹ olukọ tabi ohunkohun, ninu ijọ. Ṣugbọn ni ti awọn ẹbun, obinrin ni gbogbo iwọnyẹn … wọn lee 
wa ni ipo kan, tabi eyikeyi ninu awọn ẹbun ẹmi mẹsan, gẹgẹbi Kọrinti Kinni 12 ti sọ, bẹẹni ko si labẹ ide wipe 
ki iṣẹ jijẹ rẹ ki o maṣe wa ni aaye rẹ,

ṣe o ye yin?25

Olukuluku iṣẹ ni o nilati duro de akoko tirẹ. Ti ẹnikan ba wa ti o n fedefọ, ti ko si ogbufọ, jẹ ki o pa ẹnu rẹ 
mọ titi di igba ti ogbufọ yoo fi wa, ṣe o ye yin. Bẹẹni a maa n saaba jẹ awọn iṣẹ wọnyi ṣaaju ipade. Nigbanaa, 
wolii naa, tabi oniwaasu naa - eyiti iṣe wolii Majẹmu Titun, oniwaasu - nigbati o ba jade wa, Ọlọrun yoo maa 
ṣiṣẹ ninu rẹ. Nigbati o ba ṣetan, iṣẹ jijẹ yoo tun bẹrẹ, omiran … ṣaaju… O maa n wa ni eto nigbagbogbo. 
Ṣugbọn obinrin ni ẹtọ.

Eyiti o n kan, o wu mi lati gba akoko diẹ lati dahun eleyi, emi yoo ka akọle rẹ:26

BIBELI KAN TI A TUMỌ NI ỌNA IGBAGBỌ MẸTA TI BẸRẸ.

Washington, Ọjọ Kẹẹdogun, Oṣu Kẹwa. Awọn ọmọwe ijọ Katoliiki, ijọ Alatako Katoliiki, ati Juu ti bẹrẹ iṣẹ 
lori ajumọṣe itumọ titun fun Iwe Mimọ, eyiti o lee jẹ wipe oun ni Bibeli ti gbogbo eniyan ti n duro de.

Awọn nkan miiran wa nibi yii ti n o fẹ lati ṣe aṣaro le lori ki n to kede lori rẹ. Iyẹn ni wipe, ohun ti a n sọ 
gan-an niyẹn, ohun ti Iwe Mimọ sọ wipe yoo ṣẹlẹ lọjọ oni niyẹn, wipe awọn nkan wọnyi yoo parapọ, wọn yoo 
si di aworan ẹranko naa. Bẹẹ gan-an ni. Wọn ti dan-an wo, wọn si n ṣiṣẹ lori rẹ, ni bayi, wọn ti ni anfaani ti o 
dara ju lati fihan, nitori ọwọ wọn ni o wa bayi. Idi si niyẹn ti mo fi n mu awọn iṣẹ-iranṣẹ asọtẹlẹ wọnyi wá, 
nitoripe mo ro wipe akoko ti to.

Bi ẹnikẹni ba si lee pada wa ni alẹ kọọkan, a o gbiyanju lati tete bẹrẹ, ki a lee tete kuro. Ti n ko ba si pari 
akori naa, emi yoo kede rẹ ni owurọ ọjọ keji. Ti a ko ba pari ikọkandinlogun, ẹsẹ ikẹsan titi de ẹsẹ ogun ni 
aṣalẹ yii, a o bẹrẹ ni agogo mẹwa owurọ. A o jẹ ki ẹ mọ lẹyin isin, bi a o ṣe tẹsiwaju.

27

Ni alẹ ọla, a o sọrọ lori ijọ Efesu, a o bẹrẹ pẹlu rẹ, a o si lo alẹ ọjọ meje: Efesu, igba ijọ Efesu; ati 
Smirna, ati Pagamu, ati Tiatira, ati Sardi, ati Filadelfia, ati Laodikea ni ọjọ Sunday ti o n bọ.

Gẹgẹbi a ti mọ wipe awọn iyun wọnyi wa lọna, o nira fun mi lati yọwọ kuro nibẹ titi di igba yẹn. Mo ṣaa n 
ri wọn nibẹyẹn, mo si ri i wipe Ẹmi n jẹun laarin awọn eniyan, o mu mi ki n fẹ tete bẹrẹ si sọ nkankan nipa 
wọn. Ṣugbọn mo nilati duro, ki n fi wọn si igba wọn, ati akoko wọn.

28

Nitorinaa, ti o ko ba lee wa ni aṣalẹ yii, ri i daju wipe o ri fanran naa gba, tabi ọna kan ti o fi lee gbọ ọ, 
nitori mo fẹ ki ó lọ de ibi gbogbo. Mo ṣe eyi nitori mo ni imọlara wipe Ẹmi Mimọ ni o n dari mi lati ṣe bẹẹ. Idi 
kanṣoṣo ti mo fi n ṣe e niyẹn. Ti n ko ba si ro wipe yoo ran ijọ lọwọ…

Ni ọjọ oni, ẹ ranti, wakati naa ko ni pẹ de, nigbati a ki yoo lee ni awọn ipade wọnyi mọ, a si nilati ṣe e 
nisisiyi, nigbati a ṣì ni akoko lati ṣe e. A ko mọ igba ti wọn yoo da eyi duro.

Nitorinaa, awọn ijọ yoo parapọ, wọn yoo sọ ara wọn di ọkan, wọn yoo ni ori kan fun apapọ awọn ijọ, eyiti 
wọn ti ni ninu ile Ajọ Orilẹ-ede Agbaye, gbogbo ijọ ẹlẹkọ-adamọ ni o si wa ninu rẹ. Yala ki o darapọ mọ ọkan 
ninu awọn ijọ ẹlẹkọ-adamọ yẹn, tabi ki wọn le ọ jade. Igba yẹn ni a o fi ẹniti a jẹ han, ki a si ri i daju wipe a mọ 
- ki iṣe aronusi, ṣugbọn ki a mọ “bayi ni Oluwa wi” nibiti a duro si.

29

Ijọ naa maa n kere nigbagbogbo. Ẹgbẹ kekere kan ni, bii okun pupa kekere kan ti o la inu Bibeli kọja. 
Ṣugbọn o maa n jẹ ijọ nigbagbogbo. A si fẹ ranti rẹ.

Mo fẹ sọrọ kekere kan ki a to tun ka iwe. Ni owurọ yii, a sọrọ lori ifihan Jesu Kristi wipe Oun ni Ọlọrun, 
ẹniti… Ọlọrun fi i han fun wa ni owurọ yii gẹgẹbi Olodumare, EMI NI nla naa. Ki iṣe Emi nigbakan, tabi Emi 
yoo wa; EMI NI, nigbagbogbo. A kiyesi i ni ori kinni iwe Ifihan yii, ti iṣipaya…

30

Ifihan kini o jẹ? Ti Jesu Kristi ni. Bii kini O ṣe kọkọ fi ara Rẹ han nibi yii? Bii Ọlọrun ọrun. Ki iṣe Ọlọrun 
mẹta, ṣugbọn Ọlọrun kanṣoṣo. Ọlọrun kanṣoṣo. O fi ara Rẹ han bẹẹ ni ori kinni iwe Ifihan, o sọ ọ ni igba 
mẹrin ni ori kinni, ki o ma baa si aṣiṣe.

Ohun akọkọ ti o nilati mọ, ni wipe Oun ki iṣe wolii kan. Ki iṣe Ọlọrun kekere kan. Ki iṣe Ọlọrun keji. Oun 
ni Ọlọrun! Oun ni Ọlọrun. Nitorinaa, iṣipaya naa jade wa, a o si tẹsiwaju pẹlu rẹ ni aṣalẹ yii, bi a o ṣe ri idi 
meje ẹniti O jẹ.

Ki Ọlọrun ran wa lọwọ bi a ṣe n kọni ni awọn ọrọ wọnyi. Mo ti ṣe aṣaro nipa rẹ lati inu iwoye itan. 
Ṣugbọn ẹ duro de igbati mo ba de ori pẹpẹ pẹlu imisi, nitori mo ro o wipe a n joko papọ ninu awọn ọrun ninu 
Kristi Jesu. Ati wipe ẹmi rẹ, ipa tirẹ, ahọn ina (Ẹmi Mimọ) ti o wa ninu rẹ, yoo ba le ẹlomiran, ati ẹlomiran, ati 
ẹlomiran, eyiti yoo fun ara Ọlọrun ni ina, ti yoo si mu ki o gbinajẹ. Ibiti … ifihan.

31

Njẹ ohun ti a n sọrọ rẹ bayi, ibeere ti wọn beere lọwọ mi, wipe, “Ṣe ki awọn obinrin…?” ati bẹẹ bẹẹ lọ, 
ohun ti o mu ki idaru-dapọ bẹrẹ ninu ijọ ni ibẹrẹ niyẹn. Wọn mu gbogbo ironu kuro laarin ijọ, wọn fi si ori pẹpẹ 
iwaasu. Ṣugbọn Ọlọrun jẹ Ọlọrun ijọ. O n ṣiṣẹ ninu gbogbo eniyan. O n gbe inu ọkan kọọkan, eyiti O ba lee 
wo inu rẹ. O n wa awọn eniyan ti o ni ẹbun, O si n ṣiṣẹ nipasẹ wọn.

32

Ti eṣu ko ba ri wọn mu ninu ohun kan, yoo wa, yoo si sọ ohun ti ko jẹ nkankan di nkan nla, yoo si le 
awọn eniyan lọ. Bi Pọọlu ti sọ, “Nigbati ẹ ba pade, ti gbogbo yin ba n fedefọ, ti alaikẹkọ wọle wa, njẹ ki yoo 
wipe ẹ ya were? Omugọ? Ẹnikan n fedefọ, eyi ati eyi ko si ninu ilana, ati ohun gbogbo bẹẹ, iyẹn ki yoo ṣiṣẹ. 
O ni, ”Ṣugbọn ti ẹnikan ba n sọtẹlẹ, ti o si n fi aṣiiri ọkan han, wọn yoo sọ pe lootọ, Ọlọrun n bẹ pẹlu yin.“

Ṣugbọn ti ẹnikan ba n fedefọ nipa ifihan, ti o si tumọ rẹ - ọrọ ti o lee mu ijọ dagba - gbogbo ijọ ni a o mu 
dagba nipa rẹ; ti a ba sọ ohun kan, ti Ọlọrun n sọrọ ni ede aimọ, eyiti a ko mọ ohunkohun nipa rẹ, ti o fi fun 
ẹnikan, ti o si tumọ rẹ nipasẹ ẹlomiran; ti wọn sọ nkankan pato, yoo si ṣẹlẹ gẹgẹbi wọn ṣe sọ ọ. A jẹ wipe 
Ẹmi Oluwa n bẹ laarin yin niyẹn. Ẹ jẹ ki a jijakadi fun iyẹn, ẹyin ọrẹ. Ki a jẹ ki ina yẹn maa jo.

Njẹ ki a to ṣí Iwe Mimọ yii, n ko mọ boya yoo ti pọ ju, ti a ba lee dide duro, ki a yi ijoko wa pada fun iṣẹju 
melo kan bi a ṣe fẹ gbadura.
33

Ọlọrun Olodumare, ẹniti o ji Jesu Oluwa dide kuro ninu oku, ti O si ti fi i fun wa, lẹyin ẹẹdẹgbaa ọdun, 
gẹgẹbi Ọlọrun ọrun ti ko ni aṣiṣe, a dupẹ lọwọ Rẹ fun eyi, ati fun ifarahan Rẹ pẹlu wa lojoojumọ, ninu irin-ajo 
wa ojoojumọ. Inu wa dun pupọ lati mọ wipe ni wakati idarudapọ yii, nigbati aye ko mọ ohun ti wọn lee ṣe… 
Wọn n gbẹ iho sinu ilẹ, wọn si n fi kankere daabo bo ara wọn. Ṣugbọn Ọlọrun o, wọn ko lee farapamọ kuro 
ninu ibinu Ọlọrun.

Ọna abayọ kanṣoṣo ni o wa, Oluwa, inu wa si dun wipe awa ti gba a: “Nigbati mo ba ri ẹjẹ naa, emi yoo 
re yin kọja.” Inu wa dun pupọ fun aabo ti o bo ohun gbogbo naa ni aṣalẹ yii, ani ẹjẹ Ọdọ-aguntan Ọlọrun, 
olori-alufaa naa, ẹniti o duro ninu ogo ni aṣalẹ yii, ti o n ṣipẹ lori ijẹwọ wa. Inu wa dun pupọ wipe O wa pẹlu 
wa ni aṣalẹ yii, sọrọsọrọ nla naa, Ẹmi Mimọ nla naa, olufunni ni imisi, olufunni ni iye.

Njẹ bayi, Oluwa Ọlọrun, bi mo ti pe awọn eniyan wọnyi jọ pọ labẹ orule yii ni aṣalẹ yii, a si ti pejọ pọ sibi 
yii gẹgẹbi ijọ, tabi apakan ijọ, awa ko pejọ pọ ni orukọ Ile-ijọsin yii, tabi ni orukọ ẹnikẹni, ṣugbọn ni orukọ Jesu 
Kristi. Jẹ ki Ẹmi ti o kun ara Rẹ, ati inu Rẹ, ti o si n dari Rẹ, jẹ ki o wọ inu wa ni aṣalẹ yii, ki o si tumọ Ọrọ na, 
ki o waasu Ọrọ naa; ki o si fifun ọkan wa ti ebi n pa, bi a ṣe n duro de e, nitori a beere rẹ ni orukọ Rẹ, ati fun 
ogo Rẹ. Amin. Ẹ lee joko.

Fun ẹyin ti ẹ gbe Bibeli yin dani, ẹ ṣí ori kinni iwe Ifihan, ki a si bẹrẹ lati ẹsẹ kẹsan. Kalamu yin ati takada 
yin … emi yoo gbiyanju lati fun yin ni awọn ọjọ, ati bẹẹ bẹẹ lọ, bi a ṣe n tẹsiwaju.
34

Nitootọ, eyi jẹ… Owurọ yii dabi iwaasu, a fẹ fi ipilẹ lelẹ nipa iṣipaya Ọlọrun, wipe a fi Ọlọrun han ninu 
Kristi. Ẹni melo ni o gba iyẹn gbọ? A fi Ọlọrun han ninu Kristi, a fi Jehofa han ninu Kristi. Nibo ni o yẹ ki a ti fi

Ọlọrun han? Ninu ijọ Rẹ, pẹlu awọn eniyan Rẹ, ninu wa. Ẹmi kannaa, iṣẹ kannaa, ifarahan kannaa, ifẹ 
kannaa, idariji kannaa, ifarada kannaa, iwa tutu, suuru, alaafia, aanu - ohun gbogbo ti o wa ninu Kristi ni o wa 
ninu ijọ.

Ẹ ranti, ẹ fi eyi si ọkan: ohun gbogbo ti Ọlọrun jẹ, O da a sinu Kristi. Oun ni ẹkunrẹrẹ Ọlọrun ninu ara. 
Ohun gbogbo ti Kristi jẹ, O da a sinu ijọ. Ọlọrun ni oke wa, Ọlọrun pẹlu wa, Ọlọrun ninu wa - mẹtalọkan 
Ọlọrun, Ọlọrun farahan ni ọna mẹta ọtọọtọ: Baba, Ọmọ, Ẹmi Mimọ.

Iṣipaya naa fihan wipe Oun ki iṣe Ọlọrun mẹta; bẹẹni a ko ge e si mẹta. Ṣugbọn Ọlọrun kanṣoṣo ni, 
Ọlọrun kannaa ni ni igba baba; Oun naa ni Ọlọrun ni igba ọmọ; Oun ni Ọlọrun ni igba ti Ẹmi Mimọ. Ọlọrun 
kannaa ni. Ki iṣe mẹta ọtọọtọ, ki iṣe ẹni mẹta ọtọọtọ, ki iṣe ẹda mẹta; ẹni kanṣoṣo naa ni, ẹni kanṣoṣo.

35

O ko lee jẹ ẹni kan lai jẹ ẹda kan. Awọn kan n sọ pe, “Ki iṣe ẹda mẹta, ṣugbọn ẹni mẹta ni.” O ko lee pin 
iyẹn si ọtọọtọ, nitori ti O ba jẹ ẹda kan, ẹnikan ni. O nilati jẹ ẹda kan lati lee jẹ ẹni kan. Nitorinaa, ẹnikanṣoṣo 
ni, ẹda kan ni; ọkannaa lana, loni, ati titi lae; Alfa, Omega; Ẹniti o ti wa, ti o wa nisisiyi, ti o si n bọ wa. Oun ni 
gbogbo rẹ. Mo fẹran iyẹn.

Ẹ kiyesi iwa-ẹda Rẹ, ìyè Rẹ, awọn iṣẹ Rẹ. O yẹ ki o farahan ninu Agọ yii, gẹgẹbi o ti ri ni ọjọ Tirẹ. N ko fi 
arankan sọ eleyi, Ọlọrun mọ bẹẹ - ki iṣe nibi nikan, ṣugbọn kaakiri agbaye. Inu mi dun wipe o ri bẹẹ. A mọ 
ibiti a duro si, nitori a ni Ẹmi yẹn naa ninu wa, O n ba wa ṣiṣẹ, O si n fihan wipe O wa nibi.

36

Ki iṣe awa, Oun ni. Awa ko lee ṣe awọn nkan wọnyẹn. Ọlọrun ni. Yatọ si iyẹn, laarin awọn onimọ-ijinlẹ, 
O fi aaye gba wa lati ya fọto rẹ. Pẹlu wa, ninu wa, ni ayika wa, ni oke wa, nipasẹ wa, O n ṣiṣẹ ninu ati lode 
wa. O ti jẹ iyanu to!

Wọn maa n kọ orin kekere kan:

EMI NI o ba Mose sọrọ ninu igbẹ ti n jo,

EMI NI Ọlọrun Abrahamu, irawọ owurọ ti n tan.

EMI NI ododo Ṣaroni; nibo ni ẹ sọ wipe mo

ti wá?

Ṣe ẹ mọ Baba mi, tabi ṣe ẹ lee sọ orukọ Rẹ?

Tani ẹ sọ wipe mo jẹ, tabi nibo ni ẹ sọ pe

mo ti wá?

Ṣe ẹ mọ Baba mi, tabi ṣe ẹ lee sọ orukọ rẹ?

Emi ni Alfa, Omega, ibẹrẹ ati opin.

EMI NI gbogbo iṣẹda, Jesu si ni orukọ mi.

O ti jẹ iyanu to, ani iṣipaya naa! Ẹ ranti, ẹ ko lee mọ ọ nipasẹ awọn ẹlẹkọ-ẹsin. Kii wá bẹyẹn. O maa n 
wá gẹgẹbi iṣipaya ni. Lilo orukọ Jesu Kristi ni baptisiimu omi jẹ ohun ti a fi funni gẹgẹbi iṣipaya. Wipe Jesu ati 
Ọlọrun jẹ ọkannaa lee wa nipa iṣipaya nikan. Gbogbo Bibeli duro lori iṣipaya. Gbogbo ijọ ni a kọ́ sori iṣipaya. 
Matteu 17 wipe, “Emi si wi fun ọ pẹlu pe, lori apata yii [iṣipaya ti ẹmi] ni emi yoo kọ ijọ mi le, ẹnu-ọna ipo-oku 
ki yoo si lee bori rẹ.”

37

A pe ẹnikẹni nija, ki o fihan wa nibikibi, ninu itan tabi Iwe Mimọ, nibiti a ti baptiisi ẹnikẹni ni orukọ Baba, 
Ọmọ, Ẹmi Mimọ, yatọ si ijọ Katoliiki, titi di ọjọ Martin Luther. Lẹyinnaa, awọn ijọ Alatako Katoliiki, o jẹ…

Gbogbo iṣẹ-ibi… Ẹ feti silẹ, bi a o ṣe lọ kọ ẹkọ nipa awọn igba ijọ. Gbogbo iṣẹ-ibi ti o wa ninu ijọ akọkọ 
yẹn, o wọ eyiti o tẹle e, o si n tẹsiwaju bẹẹ titi ti gbogbo rẹ fi pari si ẹkunrẹrẹ itanu ni ikẹyin ọjọ yii. Gbogbo 
iṣẹ-ibi ṣaa n wọ inu ijọ miiran ni, gbogbo ẹkọ-adamọ ti o bẹrẹ bii… Ni Gẹnẹsisi, ajara naa bẹrẹ si dagba, o rá 
pálá wọ inu ijọ, o si farahan ni ikẹyin ọjọ yii. Abajọ ti Bibeli fi wipe ibukun ni fun awọn ti o tala ni ọjọ wọnni. 
Bẹẹni, sà, awọn ti wọn bọ ninu gbogbo nkan wọnyi.

38

Ẹ beere lọwọ Ọlọrun wipe ki O … bi a ṣe n sọrọ nipa iwe Ifihan, beere lọwọ Rẹ wipe ki O fun ọ ni ifihan 
nkan yii, nitori nipa ifihan nikan ni a fi lee mọ ọ. Ifihan nikan ni a fi lee gba ọ la. O ni imọ rẹ nipa ọpọlọ, ṣugbọn 
a ko lee gba ọ la, bikoṣe igbati a ba to fihan ọ. Ko si ẹniti o lee pe Jesu ni Kristi, bikoṣe nipa Ẹmi Mimọ. Ohun 
ti Bibeli sọ niyẹn. Ko si ẹniti o lee sọ wipe Kristi ni Jesu bikoṣe igba ti o ba to gba Ẹmi Mimọ.

39

O lee wipe, “Oluṣọ-aguntan sọ bẹẹ. Bibeli sọ bẹẹ.” Otitọ ni gbogbo iyẹn. “Ijọ sọ bẹẹ.” Otitọ niyẹn. 
Ṣugbọn iwọ funra rẹ ko mọ, o di ọjọ ti Ẹmi Mimọ ba fihan fun ọ, igbanaa ni O to wa ninu rẹ. “Ko si ẹniti o lee 
pe Jesu ni Kristi, bikoṣe nipa Ẹmi Mimọ nikan.” Ki iṣe nipa imọ, ki iṣe nipa ọpọlọ.

Bawo ni wọn yoo ti ṣe Bibeli, eyiti … ki wọn gbiyanju lati pa gbogbo rẹ pọ, ki o ba ti awọn Juu mu, ti 
Katoliiki, ati ti ijọ Alatako Katoliiki, nigbati o jẹ wipe wọn jinna si ara wọn gẹgẹbi ọsan ṣe jinna si oru? Mo ro 
wipe awọn Juu gbọn ju iyẹn lọ ni. Mo ro wipe akoko ti to ki o ṣẹlẹ ni, gbogbo rẹ yoo si pari si itanu nla yii. 
Nitorinaa, ninu ohun gbogbo, iwọ ṣaa…

40

Ẹ ranti, a ko lee da a duro. Ṣugbọn ohun kan ti a lee ṣe ni ki a tan imọlẹ sita, boya ki a fi ara wa ṣe 
ajẹriku, ki a si kuro. Ọna kanṣoṣo ti a lee gba ṣe e niyẹn, ọpọlọpọ ni o si nilati ṣe bẹẹ. Bi Bibeli ṣe gbe e kalẹ 
niyẹn, ati awọn nkan ti a o lọ sinu rẹ. Ti n ko ba kiyesi i, emi yoo wọ inu rẹ bayi.

Ohun akọkọ ninu iwe Ifihan ni pe, o bẹrẹ pẹlu wipe o jẹ ifihan ti Jesu Kristi, ẹniti O jẹ. Ọlọrun Olodumare 
ni Jesu Kristi jẹ. A mọ bẹẹ. Ẹni melo ni o gba a gbọ? Ẹ ṣe “Amin.” Oun ni Ọlọrun Olodumare, orukọ kan ni O 
si ni. Orukọ yẹn ni orukọ kanṣoṣo ti a fi funni labẹ ọrun, eyiti a lee fi gba wa la, Jesu Kristi.

41

Idi ti ẹ̀rù rẹ̀ fi n ba wọn nibi odo ni ko ye mi. Idi ni wipe ẹmi yẹn yọ́ kẹlẹkẹlẹ wọ ibẹ ni igba ijọ Smirna, o si 
tun rapala titi de igba okunkun biribiri, o si sọ ọ di ẹkọ, o si tun farahan pẹlu rẹ ni ikẹyin ọjọ yii. Ẹ kiyesi itan ati 
Bibeli bi a ṣe n lọ ninu ọsẹ yii, bi o ṣe mu awọn nkan naa jade.

Ohun ti o tun n kan ni wipe, Kristi ni o fi fun Johanu, nipasẹ angẹli, lati fifun tani? Awọn ijọ - lati fihan fun 
awọn ijọ Rẹ. Awọn irawọ meje ti o wa ni ọwọ Rẹ ni awọn ojiṣẹ meje si awọn ijọ meje. Ẹnikẹni ti o ba fẹ ni iṣẹ-
iranṣẹ iwaasu naa yoo ni i, iṣẹ-iranṣẹ tootọ kannaa ti o bẹrẹ lati atetekọṣe.

42

Ni ọla, nigbati a ba de awọn ibiti o jinlẹ, lati ri bi Ọlọrun ṣe mu awọn nkan wọnyi wa, iyanu ni. Yoo mu ki ẹ 
pariwo. Emi yoo ka a, emi yoo si rin kaakiri fun igba diẹ, n o tun sọkun, n o tun rin pada lọ joko, n o tun rin 
kaakiri diẹ. Inu mi dun pupọ, ti mo mọ wipe… Bawo ni Ọlọrun ṣe ṣaanu fun wa tobẹẹ, lati jẹ ki a ri nkan yẹn 
ni wakati ti a n gbe inu rẹ yii?

O dabi igbati Jesu sọ pe ọkunrin kan ta ohun gbogbo ti o ni, ki o lee ra diamọndi kan. Iwọ ta ohun 
gbogbo ti iṣe ti aye fun aye, ati ohun gbogbo ti iṣe ti omiran, lati lee ni eleyi. Bẹẹ ni. Fi gbogbo idakọro rẹ sinu 
iyẹn. Oun ni idakọro ọkan, lati lee ri ifihan Ọrọ Rẹ.

Ẹnikẹni ti o ba ka a, ẹni ibukun ni. Ṣe bẹẹ ni? A si sọ ni owurọ yii pe, ti o ko ba lee ka a, ẹnikẹni ti o ba 
gbọ ọ, ẹni ibukun ni pẹlu. O bẹrẹ pẹlu ibukun fun awọn ti yoo joko feti si i ti a n ka a, o si jẹ ẹgun fun ẹnikẹni ti 
o ba gbiyanju lati fi kun-un tabi lati yọ ohunkohun kuro nibẹ.

43

Njẹ ti Bibeli ba ti fihan gbangba wipe Jesu ni Ọlọrun Olodumare, egbe ni fun ẹni naa ti yoo mu u kuro 
nibẹ. Bẹẹni. Ifihan ni. Ẹnikẹni ti o ba fi ohunkohun kun-un… Odidi iwe ifihan ni. Iwe Ọlọrun ti o gbẹyin ni, Ọrọ 
Rẹ ti o gbẹyin. Ifihan yoowu ti o ba lodi si iyẹn, asọtẹlẹ èké ni. Ki iṣe Ọlọrun, nitori otitọ niyi.

Ẹ si ranti, iwe kanṣoṣo niyi ninu Bibeli, eyiti Kristi fi ọwọ si funra Rẹ. Ẹ ronu nipa iyẹn! Iwe kanṣoṣo ti o jẹ 
ifihan Oun funra Rẹ - iwe kanṣoṣo ti O fi edidi Rẹ si, ti O si fi ibukun ati ẹgun Rẹ si - ibukun fun awọn ti wọn 
gba a, ẹgun fun awọn ti wọn ko gba a.

A ti wa ni Erekusu Patmo bayi, lati bẹrẹ, ẹsẹ kẹsan. Lakọkọ na, a fẹ sọ wipe o jẹ… Akori ẹkọ yii ni 
“Iṣipaya Ni Patmo.” O ṣẹlẹ ni AD, laarin AD 95 ati 96. Erekusu Patmo ni ibẹ. O wa ni ọgbọn maili si bebe 
Asia Kekere, ni iwọ-oorun, ni odikeji ibiti ijọ Efesu wa, nibi Okun Aegean, ti o paala pẹlu okun Mediterranean. 
Ibiti o wa niyẹn.

44

Ẹ ronu wo! Erekusu kekere kan ti o wa ni ọgbọn maili si bebe Asia Kekere ninu Òkun Aegean, ni odikeji 
ijọ Filadel… tabi ijọ Efesu, nibiti a ti jẹ iṣẹ akọkọ, nibiti Johanu ti n ṣe oluṣọ-aguntan ni igba naa. Iyẹn ni wipe, 
ti ó ba pada wo ila-oorun, yoo maa ri ijọ rẹ̀, nibiti o ti wá. Iṣẹ akọkọ ni a ran si ijọ rẹ̀, eyiti iṣe apẹẹrẹ igba ijọ 
kan. Bẹẹ ni. A fi iran naa fun Johanu ayanfẹ, ẹniti iṣe oluṣọ-aguntan ijọ Efesu ni igba yẹn.

Ipo wo ni erekusu yii wa? Nibo ni o wa, ipo wo ni o wa? O dara. A mọ ọ ninu itan gẹgẹbi erekusu apata, 
eyiti o kun fun awọn ejo, akeekee, alangba, ati bẹẹ bẹẹ lọ. O fẹ ni ọgbọn maili, o si kun fun apata. Ni ọjọ 
Johanu, wọn maa n lo o bii Alcatraz tiwa ode oni, ibiti awọn ọba Roomu … maa n le awọn ọdaran lọ si, kuro 
laarin ilu, awọn ọdaran ti o buru gidi, awọn ti wọn ko lee fi sinu tuubu mọ ati bẹẹ bẹẹ lọ. Wọn yoo fi wọn si 
erekusu yẹn, lati kú sibẹ - wọn yoo jẹ ki wọn wa nibẹ titi ti wọn yoo fi ku.

45

Ibeere: idi ti Johanu fi wa nibẹ - ẹni iwa-bi-Ọlọrun, olododo eniyan, ẹniti o ni orukọ rere, pẹlu iwa rere, ti 
ko bọ sinu ijangbọn ri. Eeṣe ti ọkunrin yii fi wa nibẹ? Bibeli wipe, “Nitori Ọrọ Ọlọrun ati nitori ẹri Jesu Kristi.”

A ti ri ibiti o ti ṣẹlẹ bayi. Erekusu Patmo, ninu Odo Aegean, ọgbọn maili si bèbè, pẹlu bii ọgbọn maili ni46

gbogbo ayika rẹ, ti o kun fun apata, o kun fun awọn alangba, akeekee ati bẹẹ bẹẹ lọ, wọn si n lo o fun ọgba 
ẹwọn bii ti Alcatraz. Ti wọn ba ni ẹlẹwọn kan ti wọn ko lee fi sinu ẹwọn ti o wa ni aarin ilu yii mọ, iru ọdaran 
buburu bẹẹ, wọn yoo mu u lọ si Alcatraz.

Ni bayi, wọn mu Johanu ayanfẹ, ẹni mimọ lati oke wa, ẹniti o kẹyin ninu awọn ọmọ-ẹyin, oun nikan ni o 
si fi ọwọ rọri ku. Johanu, ki o to lọ si erekusu naa, wọn fi ẹsun kan-an wipe àjẹ́ ni, wọn din-in ninu ororo 
gbigbọna fun wakati mẹrinlelogun, ororo naa ko tu irun kan lara rẹ. o ko lee din Ẹmi Mimọ kuro ninu eniyan. 
Ina ni oun funra rẹ. Wọn din-in fun wakati mẹrinlelogun ninu ororo, laisi ipalara kankan. Wọn ni … eredi ti 
awọn Roomu sọ ni wipe àjẹ́ ni, o si ti fi agbara àjẹ́ mu ororo gbigbona naa. Ẹ ko ha ri ohun ti ọkan eniyan 
ẹlẹran-ara lee ro bayi!

Ṣe ẹ ri i, nigbati wọn pe wa ni ẹniti o n ka ọkan awọn eniyan, ati alafọṣẹ, ati Belsebuubu, ṣe ẹ ri ibiti ẹmi 
yẹn ti wá bayi? Ṣugbọn ẹ ri ibiti Ẹmi tootọ ti wá? Igba ijọ ni. Wakati mẹrinlelogun ni wọn fi din-in ninu ororo 
gbigbona, ko si pa a lara. Ọlọrun fi Ẹmi Mimọ daabo boo. Iṣẹ rẹ koi tii pari.

47

Wọn fi i si erekusu naa fun ọdun meji. Nigbati Ọlọrun jẹ ki o danikan wa nibẹ pẹlu Oun funra rẹ, o kọ iwe 
Ifihan gẹgẹbi angẹli Oluwa ti fihan-an. Ni kete ti iyẹn pari, o pada wa si ilẹ-ini rẹ, o si ṣe oluṣọ-aguntan ijọ 
Efesu, o ku, a si sin-in si Efesu. Johanu ayanfẹ.

Iru ibi wo niyi! O dara. Ijọ, labẹ Johanu nigbayẹn, tabi labẹ inunibini nla yii, Johanu kọ ọ ni ẹsẹ kẹsan:48

Emi Johanu, arakunrin yin ati alabapin pẹlu yin ninu wahala ati ijọba ati suuru ti n bẹ ninu Jesu Kristi, wa 
ninu erekusu ti a n pe ni Patmo, nitori ọrọ Ọlọrun, ati nitori ẹri Jesu Kristi.

Iyẹn ni wipe, o mu Ọrọ Ọlọrun, o si n fihan wipe Ọrọ Ọlọrun ni, Kristi si pada wa nipasẹ rẹ, O si jẹri wipe 
otitọ ni. Bi o ṣe ri niyẹn. A fi Ọrọ Ọlọrun han ninu rẹ, eyiti o fihan wipe iranṣe Ọlọrun ni.

Wọn ko lee ṣẹ́ iyẹn, nitorinaa, wọn nilati sọ fun wọn wipe àjẹ́ ni. “O fi agbara àjẹ́ mu ororo naa, ko si pa 
a lara; o fi agbara àjẹ́ mu awọn eniyan, a ko si mu wọn larada; ati wipe alafoṣe ni, ti ko lee… Eniyan buburu 
kan ni, … ẹlẹmi aimọ.” Idi niyẹn ti wọn fi fi i sibẹ, wọn lero wipe o jẹ ẹniti o lewu laarin awujọ.

Ṣugbọn o kan n ṣe ifẹ Ọlọrun ni, Ọlọrun si ni idi kan ti O fi gba gbogbo nkan yẹn laaye.

Ko lee lo o -pẹlu gbogbo inunibini ati awọn nkan - nitori awọn eniyan mimọ n wá, wọn n beere wipe, “Ah, 
Arakunrin Johanu, kini a fẹ ṣe nipa nkan yii? Kini a o ṣe?” Wolii ni Johanu. A mọ bẹẹ. Wọn n beere awọn 
ibeere wọnyi.

49

Nitorinaa, Ọlọrun jẹ ki Ijọba Roomu gbe e, wọn si fi si erekusu naa. O wipe, “Oya, Johanu, maa bọ. Mo 
fẹ fi nkankan ti yoo ṣẹlẹ han ọ.” Ẹniti o kẹyin ninu awọn aposteli. Ko si ẹlomiran ti yoo kọ ọ, bikoṣe Johanu. 
Nitorinaa, wọn gbe e lọ si Erekusu Patmo lati AD 95 titi di AD 96, o si kọ ọ. O wipe, “…arakunrin yin ni mo jẹ, 
ati alabapin ninu ipọnju…”

Ko sọrọ nipa ipọnju nla o. Iyẹn ki iṣe ipọnju nla, ko si kan ijọ. Awọn Juu ni ipọnju nla yoo ṣẹlẹ si, ki iṣe ijọ. 
Nitorinaa, ki iṣe ipọnju … ipọnju nla. 47:36

Ẹsẹ ikẹwa bayi:50

Mo wa ninu Ẹmi ni ọjọ Oluwa, mo si gbọ ohun nla kan … lẹyin mi, … bii iro ipe,

“Mo wa ninu Ẹmi ni ọjọ Oluwa…” O ko lee ṣe rere kankan ayafi ti o ba wa ninu Ẹmi. Ọlọrun ko lee lo ọ. 
Gbogbo laalaa rẹ, asan ni, ayafi ti o ba kọkọ ṣe e ninu Ẹmi. “Bi mo tilẹ kọ orin, emi yoo kọ orin ninu Ẹmi. Bi 
mo n gbadura,” Pọọlu sọ bẹẹ, “emi yoo gbadura ninu Ẹmi.” Bi ohun rere kan yoo ba si tọ mi wá, a nilati fihan 
fun mi lati ọwọ Ẹmi, ki Ọrọ naa si fidi rẹ mulẹ, ki a si fihan nipa awọn eso ti o n so.

Iyẹn ni wipe, ti mo ba sọ pe, “Jesu Kristi ṣe ileri ninu Ọrọ Rẹ wipe ti mo ba lee ronupiwada, ki a baptiisi 
mi ni orukọ Jesu Kristi, emi yoo gba ẹbun Ẹmi Mimọ,” ohun akọkọ fun mi lati ṣe ni ki n ronupiwada. A ti fihan 
fun mi wipe otitọ ni. Lẹyinnaa, ki a baptiisi mi ni orukọ Jesu Kristi. Abajade rẹ ni wipe, emi yoo gba Ẹmi Mimọ.

51

Ti mo ba ṣaisan, ti O si ṣe ileri wipe ti mo ba gbagbọ, ti awọn alagba ijọ si ta ororo si mi, ti wọn gbadura 
fun mi, adura igbagbọ yoo mu alaisan lara da. “Oluwa, mo gbagbọ. Mo tẹle itọni Rẹ.” Ki Arakunrin Neville 
gbadura fun mi, ki o ta ororo si mi lori, o pari niyẹn. Iwọ ṣaa tẹsiwaju. Ko ju bẹẹ lọ. O ti tan.

O sọ wipe iwọ ko ri iyatọ kankan. A koi tii bi Jesu nigbati Ọlọrun pa a ṣaaju ipilẹṣẹ aye, nigbati O jẹ Ọdọ-
aguntan Ọlọrun ti a pa ṣaaju ipilẹṣẹ aye. Ṣugbọn ninu ọkan Ọlọrun, O ti ṣe e na. Emi naa ko si nibi nigbayẹn. 
Bẹẹni iwọ naa ko si nibi. Ṣugbọn ninu iwe Ọlọrun, ti orukọ wa ba wa nibẹ rara, a ti fi sibẹ ṣaaju ipilẹṣẹ aye.

52

Nigbati Ọlọrun ba sọ ohunkohun, o gbọdọ ṣẹlẹ. Nitorinaa, ti o ba ti ṣe ohun ti Ọlọrun beere, iwọ ṣaa 
ranti, Ọlọrun yoo fi ara Rẹ han, yoo si yanju eyiti o ṣẹku. Iwọ ṣaa maa tẹsiwaju gẹgẹbi iṣẹ ti a ti pari.

Iyẹn ko ha jẹ iyanu bi? Kai, ẹ ro o wo! Ṣaa sọ fun Ọlọrun… Ọlọrun sọ pe, “Ti iwọ ba ṣe eyi, Emi yoo naa 
yoo ṣe eyi.” O dara, ti mo ba ṣe eyi, Oun naa nilati ṣe iyẹn.

Eṣu yoo wipe, “Wo o, O ti pẹ ju.”53

Iyẹn ko ṣe nkankan. Daniẹli gbadura nigbakan, ọjọ kọkanlelogun ni angẹli naa to de ọdọ rẹ. Ṣugbọn ko ni 
irẹwẹsi. O mọ wipe yoo de lọnakọna. O ṣaa duro titi ti O fi de ibẹ ni. Bi o ṣe ri niyẹn. Igba ti o ni igbagbọ 
niyẹn. A nilati kuro lori iyẹn bayi, A o ṣe isin iwosan laipẹ yii, tabi bẹẹkọ? Bẹẹ ni. Bẹẹni, igbagbọ kan ni.

Ṣugbọn a n fẹ isin iwosan-ọkan, lati wo inu san, nitori iyẹn ni yoo pẹ kanrinkese. O ni iye ainipẹkun. Iye 
ainipẹkun kii parẹ, bẹẹni kii di arugbo. O maa n wa sibẹ bakannaa ni.

Ni bayi, o wọ inu Ẹmi ki ohunkohun to ṣẹlẹ. Ohun akọkọ ti o ṣe… O wà ni erekusu ti a n pe ni Patmo, ti 
o fi ṣe gbogbo ohun ti o ṣe wọnyi, o si wipe, “Mo gbọ ohun kan,” ati gbogbo awọn nkan wọnyi. Ṣugbọn ki 
ohunkohun to ṣẹlẹ, o wa ninu Ẹmi. Ti ẹ ba kiyesi iyẹn ninu Bibeli yin, ẹ o ri i wipe Ẹmi nla ni o sọ, Ẹmi Mimọ. 
Amin! O wọ inu Ẹmi. Mo ro wipe iyanu niyẹn.

54

“Mo wa ninu Ẹmi ni ọjọ Oluwa…” Ni ọjọ wo? Ọjọ Oluwa. Ọrọ nla ni o wa nibẹyẹn. Ẹ jẹ ki a dakẹ lori iyẹn 
fun igba diẹ na.

Gẹgẹbi a ti sọ ni owurọ yii, awọn kan sọ wipe ifihan Matteu Mimọ 17 ni Peteru. Ijọ Katoliiki sọ pe ori 
Peteru ni O kọ ijọ Rẹ le. Wipe oun ni poopu akọkọ. Bawo ni o ṣe lee jẹ poopu, ki o si ni iyawo, ṣe ẹ ri i? Wọn 
ni Peteru lọ si Roomu, ati wipe ibẹ ni a sin-in si. Ẹ sọ ibikan fun mi, ninu itan tabi nibikibi, ti o fihan wipe 
Peteru lọ si Roomu. Pọọlu lọ sibẹ, ṣugbọn Peteru ko lọ. O dara.

Nitorinaa, a ri i wipe gbogbo awọn ẹkọ-adamọ ati awọn nkan wọnyi, wọn yọ́ wọle ni. Ṣugbọn … awọn 
eniyan loni, wọn… Ibikibi ti o ba lọ, ijọ nla kan ni èṣó kan ti o wa ni ọwọ Rẹ. E mọ iye ojulowo èṣó ti wọn ni 
loni? Mọkandinlogun. Wọn ni awọn egungun, wọn ni awọn akisa aṣọ, ti wọn n fi ọwọ kan. Awa ko ni awọn 
nkan wọnyẹn. A ko nilo awọn yẹn.

55

Kristi wa laaye! O wa ninu wa; ki iṣe awọn èṣó kan, tabi eerun agbelebu, tabi eerun egungun, tabi 
nkankan. Oun ni Ọlọrun alaaye, O n gbe inu wa bayi, O n fi ara Rẹ han. Ohun kanṣoṣo ni a ni fun iranti. Iyẹn 
ni ounjẹ alẹ Oluwa, iranti iku Rẹ. Ṣugbọn ni ti Kristi funra rẹ, O wa pẹlu wa, ati ninu wa. Ohun ti a si fẹ fihan 
niyẹn - ogo Ẹmi Mimọ fun aye ri. Maa fi i titi ti imọlẹ naa yoo fi ku. O dara.

Ṣe ẹ mọ, awa gba apa keji ọna yẹn. Ẹ mọ wipe mo ti maa n fẹ lati ṣe bayi, Oluwa si maa n fi han mi ni 
gbogbo igba. Aṣeju kan wa, aṣeju miiran tun wa. Ṣugbọn ni aarinmeji ọna naa ni otitọ wa. Njẹ ẹ kiyesi Isaiah, 
nibiti o ti sọ wipe ọna kan yoo wa? Isaiah 35? Ẹ si ranti bi awọn ara wa ọwọn ninu ijọ Nazarene ṣe maa n kọ 
orin yẹn, “Opopo iwa mimọ, opopo iwa mimọ?”

56

Ti o ba ka Bibeli rẹ bi o ti tọ, ko sọ wipe, “opopo iwa mimọ.” O sọ pe opopo kan yoo wa, ati ọna kan, a ki 
yoo pe e ni opopo iwa mimọ, ṣugbọn ọna iwa mimọ. “Ati” jẹ ọrọ asopọ ti o n pari gbolohun. “Opopo kan yoo 
wa, ati ọna kan, a o si pe e ni ọna iwa mimọ.” Ki iṣe opopo iwa mimọ.

Ṣe ẹ mọ, a maa n la ọna, ọna kan… A maa n la ọna ti o dara … aarin ni ibi ti o ga ju, nitori yoo maa jẹ ki 
gbogbo idọti ṣàn si ẹgbẹ mejeeji. Bi o ṣe ri niyẹn. Nigbati ẹnikan ba tọ Kristi wa nitootọ, oju rẹ yoo wa lara 
Kristi. Ti o ba jẹ ẹniti ara rẹ gbona diẹ, yoo jẹ gbawere-mẹsin. Ti o ba jẹ ẹniti o tutu diẹ, yoo lọ si odikeji, yoo 
si jẹ ẹni tutu ni iha keji lọhun, pẹlu ọgbọn rẹ. Ṣugbọn aarin meji ni ojulowo ọna wa, pẹlu Ẹmi ti o to ninu rẹ lati 
mu ki o gbona, ki o si maa tẹsiwaju (Amin), ti o si mọ eyiti o tọ lati pa ara rẹ mọ labẹ igbọran si Ẹmi, ki o si 
maa rin gẹgẹbi Ẹmi ba ti n dari rẹ. Ki iṣe titi di igba naa, ki iṣe lẹyin igbanaa - bi Ẹmi ba ṣe n dari ni.

Ijọ Katoliiki sọ wipe Peteru ni ifihan naa. Ijọ Alatako Katoliiki sọ pe Kristi ni. Ṣugbọn Bibeli kọni wipe ifihan 
ti O fifun … ti Ọlọrun fi fun-un nipa Kristi ni. “Iwọ ni Kristi naa, Ọmọ Ọlọrun alaaye.”
57

…Ibukun ni fun iwọ, Simoni … ọmọ Jọna: … ẹran-ara ati ẹjẹ ki o ṣaa fi eyi han ọ [ko si eniyan kankan 
(ile-ẹkọ ẹsin, tabi ile-ẹkọ alufaa, tabi ohunkohun) ni o kọ ọ], ṣugbọn Baba mi ti n bẹ ni ọrun ni o fi eyi han ọ.

Pẹlupẹlu … iwọ ni Peteru, … ori apata yii ni emi o si kọ ijọ mi le; ẹnu-ọna ipo-oku ki yoo si lee bori rẹ.

A ti de ibomiran bayi, nibi ti wọn ti ni ero meji ọtọọtọ. O ṣe e ṣe ki n kuna o. Ti mo ba kuna, ki Ọlọrun dari 
ji mi. Ṣugbọn emi yoo tako ijọ Seventh Day Adventist ti o sọ pe inu ọjọ keje ni o wa, wipe iyẹn ni ọjọ Oluwa. 
Awọn ara ijọ Seventh Day Adventist, ọpọlọpọ wọn, ni o n so wipe ọjọ Sabati ni ó pè ni ọjọ Oluwa.

Awọn ijọ Kristẹni pe ọjọ Oluwa ni ọjọ Sunday, ọjọ kinni. A si kiyesi i wipe ni ọpọlọpọ igba, ijọ Kristẹni loni, 
awọn eniyan ijọ Alatako Katoliiki, n pe ọjọ Sunday ni ọjọ Oluwa. Iyẹn ko ba Iwe Mimọ mu.

Sunday ni ọjọ kinni ọsẹ ninu Bibeli, ṣugbọn ki iṣe ọjọ Oluwa. Bẹẹni ki iṣe ọjọ keje, eyiti iṣe Sabati. Ko 
ṣee ṣe ki o jẹ eyikeyi ninu awọn ọjọ mejeeji, nitori ọdun meji gbako ni Johanu fi kọ iwe Ifihan - eyiti … ọpọlọpọ 
awọn ọjọ keje yẹn, ati ọjọ kinni, ni yoo ti kọja.

Bibeli - iwe Ifihan, ni a kọ lati ọdun AD 95 titi de AD 96 - ọdun meji. Ọjọ Oluwa ni. Ọjọ Oluwa ni o pe e, 
ohun ti o si jẹ naa niyẹn. A gbe Johanu ninu Ẹmi lọ si ọjọ Oluwa. Ọjọ eniyan ni eyi. Ṣugbọn ọjọ Oluwa n bọ. 
Ninu gbogbo Iwe Mimọ… A o ri i wipe o wa ni ọjọ Oluwa - a gbe e lọ soke ninu Ẹmi, a si gbe e lọ si ọjọ 
Oluwa. Amin. Bẹẹ ni. O wa ninu ọjọ Oluwa. Bibeli sọrọ nipa ọjọ Oluwa. A o de ibẹ laipẹ, ọpọlọpọ ẹsẹ Iwe 
Mimọ ni o wa.

59

Ohun akọkọ, ọjọ Sabati, bi a ṣe maa n sọrọ nipa rẹ, ọjọ Sabati ki iṣe pipa ọjọ kan mọ. A ko ni aṣẹ lati 
maa pa ọjọ Satide mọ gẹgẹbi Sabati. A ko ni aṣẹ lati maa pa ọjọ kinni mọ gẹgẹbi Sabati ni Majẹmu Titun.
60

Bibeli sọ ninu iwe Heberu, ori kẹrin, iba ṣe wipe Jesu fun wọn ni isimi ni, “ki ba ti sọrọ nipa ọjọ miiran?” 
Bẹẹ ni. Ṣugbọn isimi kan ṣẹku, tabi pipa Sabati mọ, fun awọn eniyan Ọlọrun. Nitori awa ti a gbagbọ, ti wọ inu 
isimi rẹ, a ti simi kuro ninu iṣẹ tiwa gẹgẹbi Ọlọrun ṣe simi kuro ninu tirẹ naa.

Ẹ kiyesi i. Ah, ẹ yin Oluwa! Inu mi ṣaa n dun ṣaa ni, ara mi ya gaga.

Ẹ kiyesi i. Ni ọjọ Sabati… Ọlọrun da aye ni ọjọ mẹfa, ni ọjọ keje, O wọ inu isimi lọ, ko si pada wa lati 
maa da aye kankan mọ. O wa fi fun awọn eniyan gẹgẹbi iranti, nitori… O ko lee pa a mọ, nitori nigbati ẹ ba n 
pa ọjọ Sabati mọ nihin, odikeji aye wa ni ọjọ Sunday nigbayẹn, ṣe ẹ ri i. Nitorinaa, o fihan wipe awọn eniyan 
kan ni o wà fun, akoko kan - fun Israẹli.

61

Ṣugbọn, pipa Sabati mọ kan ku fun awọn eniyan Ọlọrun.

Nitori awa ti … o ti gbagbọ ti wọ inu isimi rẹ: bi o tilẹ jẹ wipe gbogbo iṣẹ naa [Heberu ni mo n ka yẹn, ori 
kẹrin] … bi o tilẹ jẹ wipe a ti pari iṣẹ naa lati ipilẹṣẹ aye wa.

Nitori o ti sọ nibikan … bayi … ọjọ keje…

Ẹwẹ, o yan ọjọ kan, o wi ninu iwe Dafidi [ẹyin ti ẹ n kọ ọ silẹ, Heberu 4]…

Ẹwẹ, o yan ọjọ kan, o wi ninu iwe Dafidi pe, Loni, lẹyin igba pipẹ bẹẹ; bi a ti gbọ, nigbati o ba … tabi bi a 
ti wi, bi ẹyin ba gbọ ohun rẹ, ẹ maṣe sé ọkan yin le.

Nitori ibaṣepe Jesu ti fun wọn ni ọjọ isimi kan … oun ki ba ti sọrọ nipa ọjọ miiran lẹyinnaa.

Nitorinaa, isimi kan ku … isimi kan [tabi pipa Sabati mọ]

Ọrọ ti a pe ni “isimi,” Sabati ṣe ajeji si awa, eyiti o tumọ si “isimi.” Ọrọ Heberu ni, eyiti o tumọ si “ọjọ 
isimi - ọjọ Sabati. Maṣe ṣiṣẹ; simi.”
62

Nitori ibaṣepe Jesu ti fun wọn ni isimi ni … oun ki ba ti … sọrọ nipa ọjọ miiran.

Ṣugbọn isimi kan … ku … [tabi pipa Sabati mọ] fun awọn eniyan Ọlọrun.

Nitori awa ti a ti wọ inu isimi rẹ, a ti … simi kuro ninu iṣẹ … wa, gẹgẹbi Ọlọrun ti simi kuro ni tirẹ.

A ko pada sinu rẹ mọ ni ọjọ keji ọsẹ, ki a tun bẹrẹ lọtun. A ti wọ inu isimi kan.

Jesu n sọrọ nibi iwaasu ori oke, O ni, “Ẹyin ti gbọ bi a ti wi fun awọn ara igbanni pe, 'Iwọ ko gbọdọ 
paniyan.' Ṣugbọn emi wi fun yin wipe, ẹnikẹni ti o binu si arakunrin rẹ lasan, … o ti pa a na.

“Ẹyin ti gbọ bi a ti wi fun awọn ara igbaani pe, 'Iwọ ko gbọdọ ṣe panṣaga.'” Ofin niyẹn. “Ṣugbọn emi wi 
fun yin, Ẹnikẹni ti o ba wo obinrin kan lati ṣe ifẹkufẹ si i, o ti ba a ṣe panṣaga tan ni ọkan rẹ.” Ṣe bẹẹ ni?

Gbogbo awọn nkan wọnyi jẹ iranti, ati ami, ati iyanu, wọn n duro de igba ti ojulowo yoo de.63

Nigbati Jesu pari iyẹn, Matteu 11, awọn iwaasu ori-oke, O ni: Ẹ wa sọdọ mi, gbogbo ẹyin ti n ṣiṣẹ, [ti o ti 
rẹ̀] ti a si di ẹru wuwo le lori, emi yo si fi isimi fun ọkan yin. Ẹ gba ajaga mi si ọrun yin, ki ẹ si maa kọ ẹkọ lọdọ 
mi; nitori oninu tutu ati ẹni irẹle ni emi. [Ṣe bẹẹ ni?] Ẹ wa sọdọ mi, gbogbo ẹyin ti n ṣiṣẹ, ti a si di ẹru wuwo le 
lori, emi yoo si fi isimi fun ọkan yin. Ti o ba ṣiṣẹ fun ọjọ kan, ọjọ mẹwa, ọdun marun, ọdun marundinlogoji, 
aadọta ọdun, aadọrun ọdun, ti o si ti rẹ ọ, aarẹ ti mu ọ, wa sọdọ mi. Emi yoo fun ọ ni isimi. Emi yoo mu ẹru 
ẹṣẹ kuro lọrun rẹ, emi yoo wọ inu rẹ, emi yoo fun ọ ni isimi pipe, ati itẹlọrun.“

Kini isimi naa bayi? Ẹ jẹ ki a yanju eleyi bayi, ki a wo ohun ti o jẹ. Awọn kan sọ wipe, “Iwọ darapọ mọ ijọ.” 
Rara. “Fi orukọ rẹ sinu iwe.” Rara. “O dara, iru baptisiimu omi kan ni.” Rara. Ẹ jẹ ki a yanju rẹ, ki a wo ohun ti 
o jẹ. Ṣe ẹ fẹ lati ṣe iyẹn nibi yii, bi a ṣe n duro? A o ri ibiti Johanu lọ. Iru ọjọ wo ni o lọ sinu rẹ?

64

Nigbati Jesu ku lori ilẹ aye, ti iṣẹ Rẹ pari, O wọ ibikan lọ.

Ẹ jẹ ki a pada si Isaiah, ori kejidinlọgbọn, ẹsẹ kẹjọ, mo gbagbọ wipe ibẹ ni. Isaiah 28:8, ẹ jẹ ki a ka Isaiah 
28 - wolii yii n sọrọ ni ẹẹdẹgbẹrin ọdun o le mejila, ki o to ṣẹlẹ. Ẹni melo ni o fẹ lati mọ ohun ti Sabati tootọ jẹ? 
Ohun ti isimi tootọ jẹ? Oun niyi. Ibiti wolii naa ti sọrọ nipa rẹ niyi, emi yoo si fi ibiti o ti ṣẹ han yin. Ẹ kiyesi i. 
Isaiah 28:8: “Nitori gbogbo [wolii naa n sọtẹlẹ nipa awọn ọjọ wọnyi.]…”

Nitori gbogbo tabili ni o kun fun ebibi ati ẹgbin [awọn eniyan n jẹ ounjẹ alẹ Oluwa, awọn ti wọn n mu 
siga, ti wọn n mu ọti, ti wọn n purọ, ti wọn n jale], ko si ibiti o mọ́.

Tani oun yoo kọ ni ìmọ̀? …

Tani a lee kọ ni imọ loni?

Ẹni melo ni o gbọ Billy Graham loni? Iwaasu ti o lagbara ni o waasu, bi awọn eniyan ṣe lee gba irọ gbọ, 
ti wọn si n tẹsiwaju ninu irọ yẹn, ti wọn si tun n da ara wọn lare, ti wọn si n ro wipe ohun ti o tọ ni awọn n ṣe. 
O ni, “Awọn eniyan Amẹrika n gba, wọn si n sọ pe, 'Asẹ́ ọlọgbọn eniyan ni siga ẹniti n mu siga.'” - wọn n gba 
ọkan ninu awọn irọ eṣu, lati lee sọ ọ di omugọ, tabi ohunkohun ti o jẹ, lati mu iru nkan bẹyẹn, wipe yoo sọ ọ 
di ọlọgbọn. Omugọ ni ti o ba mu u, ohun ti o kun fun iku, ati arun jẹjẹrẹ, ati ohun gbogbo miiran. Sibẹ, o n fa a 
lọ sinu ẹdọforo rẹ. Aṣiwere ni. Ki iṣe asẹ́ ọlọgbọn - ko si ohun ti o n jẹ bẹẹ. Ọlọgbọn eniyan kii lo iru nkan 
bẹyẹn.

66

Wọn n sọ wipe, “Ko si ìyè ayafi ni Oertel's 92,” tabi nkankan bẹyẹn, Ko si iye lẹyin Kristi. Iyẹn ni iye 
tootọ. Kini o n mu ki awọn ọkunrin ati obinrin mu iru nkan bẹyẹn? Nitori wọn n gbiyanju lati pa ongbẹ ti o wa ni 
inu wọn, eyiti Ọlọrun fi sibẹ lati pongbẹ si Oun. Wọn n gbiyanju lati tẹ ẹ lọrun pẹlu nkan ti aye, idi niyẹn ti a fi 
ni awọn nkan wọnyẹn. Idi niyẹn ti awọn eniyan fi n huwa bẹyẹn, nitori wọn n gbiyanju lati pongbẹ ti o wa ninu 
wọn fun Ọlọrun. Eṣu si n fun wọn ni iku dipo iye.

“Gbogbo tabili ni o kun fun ebibi.” Awọn alufaa, ati gbogbo eniyan n sọrọ nipa rẹ. “O dara lati jẹ igbadun 
diẹ.” Ko si ohun ti o n jẹ bẹẹ.
67

Tani oun yoo ko ni imọ? Tani oun yoo si fi oye … ye? Awọn ẹniti a wọn ni ẹnu-ọmu, ti a si ja ni ẹnu ọyan. 
[Awa ki iṣe ọmọ-ọwọ mọ.]

Nitori aṣẹ le aṣẹ, aṣẹ le aṣẹ; ẹsẹ le ẹsẹ; ẹsẹ le ẹsẹ; diẹ nihin, diẹ lọhun:

Nitori nipa ede ẹlẹya ati ni ede miiran ni oun yoo fi ba awọn eniyan wọnyi sọrọ.

Si ẹniti oun wipe, Eyi ni [kini? Pipa Sabati mọ] nipa eyiti ẹyin iba mu awọn alaarẹ … [Ẹ wa sọdọ mi, 
gbogbo ẹyin ti aarẹ mu, ti a si di ẹru wuwo le lori] ẹyin iba mu alarẹ simi; eyi si ni itura: sibẹ wọn ki yoo gbọ.

Igba wo ni iyẹn ṣẹlẹ? Lẹyin ẹẹdẹgbẹrin ọdun o le mejila, nigbati o jẹ wipe ni ọjọ Pẹntikọsti, ede miiran ba 
le awọn eniyan naa, a si fi Ẹmi Mimọ kun gbogbo wọn, wọn si bẹrẹ si fi ede miiran sọrọ. Ẹmi Mimọ si gba 
akoso aye wọn, wọn simi kuro ninu awọn nkan ti aye. Igba naa ni wọn wọ inu isimi pẹlu Kristi.

Pọọlu sọ ninu iwe Hebẹru, ori kẹrin, wipe, “Awa ti a ti bọ sinu isimi rẹ, a ti simi kuro ninu iṣẹ tiwa ninu 
aye, gẹgẹbi Ọlọrun ti ṣe.” Ni ọjọ iṣẹda Rẹ, O wọ inu isimi Rẹ, awa naa si wọ inu rẹ pẹlu Rẹ lẹyin ti a ti pari 
iṣẹ wa ninu aye. Isimi tootọ niyẹn.

A gbe Pọọlu soke, o si wọ inu Ẹmi Sabati yẹn, Ẹmi Mimọ si gbe e lọ si ọjọ Oluwa.68

Eeṣe ti a fi n ni awọn ogun? Eeṣe ti a fi n ni awọn wahala? Eeṣe ti awọn orilẹ-ede fi n dide si orilẹ-ede? 
Jesu wa, Ọmọ-alade iye, wọn si pa a. Ni ọsẹ melo kan si i, tabi lọwọlọwọ bayi, awọn agbọnrin oniwo pupọ 
yoo wà, ati Baba Keresimesi, ati agogo ipolowo ọja, ati oriṣiriṣi ti wọn yoo gbékọ́, eyiti iṣe ayẹyẹ awọn 
abọriṣa. Ilana ijọ Katoliiki ni, ti awọn eniyan n san owo ribiribi fun, ti wọn si n ṣe pasi-paarọ ẹbun, ati iru awọn 
nkan bẹyẹn - ibọriṣa. Keresimesi jẹ ọjọ ijọsin.

Pẹlupẹlu, a ko bi Kristi ni ọjọ kẹẹdọgbọn Oṣu Kejila. Ko lee ri bẹẹ. Ti o ba de Judea ri, awọn oke wọnyẹn 
kun fun yinyin, o buru ju ti ibi yii lọ. Oṣu kẹrin ni a bi i, nigbati gbogbo iṣẹda maa n jade wa. Ṣugbọn aṣa wọn 
ni.

69

Eeṣe ti a fi n ṣe awọn nkan wọnni? Nitoripe a n tẹle aṣa eniyan, dipo aṣẹ Ọlọrun. Iru nkan bẹyẹn ko ṣe

pataki, ṣugbọn wọn kan fi n ta ọja ni. Ohun itiju ni, ohun itiju ni fun wọn lati maa ṣe iru nkan bẹyẹn. Ayẹyẹ 
awọn abọriṣa ni!

Igba wo ni Baba Keresimesi ni ohunkohun ṣe pẹlu Jesu? Igba wo ni eku Ajinde, tabi adiyẹ, ti a kùn ní 
aró, tabi nkankan, tabi eku funfun kan, ni ohunkohun ṣe pẹlu ajinde Jesu Kristi?

Ẹ ko ha ri bi aye ontaja…? Idi niyẹn ti wọn fi n ta awọn iwe orin-aye wọnyi, ati awọn aworan aláìmọ́, 
iṣẹkuṣe … ati iru awọn nkan bẹyẹn. Idi ni wipe iwa-ẹda awọn eniyan naa n pongbẹ fun iru iranu bẹyẹn. Idi ni 
wipe nkankan sọwọ odi ninu ọkan wọn. Wọn koi tii wọ inu isimi yẹn pẹlu Ọlọrun, ki wọn si bọ lọwọ awọn 
nkan wọnyi. Nigbati wọn ba wọ inu iyẹn, ti wọn si gba Ẹmi Mimọ, wọn ti pari pẹlu aye niyẹn, ati awọn nkan ti 
aye.

Ọlọrun gbe e lọ. Emi ko gbagbọ wipe a gbe e bii ti Pọọlu, lọ si ọrun kẹta, lati ri awọn nkankan; tabi bi 
Ẹmi Mimọ iyebiye ti ṣe ni ọsẹ melo kan ṣẹyin nibi, ti O jẹ ki n ri… Iyẹn ni wipe, ẹru iku n ba mi, Ẹmi Mimọ si 
gbe mi lọ, o fi ohun ti o jẹ han mi. Ẹ ti gbọ nipa ẹri naa.

70

Nigbati mo pada de, mo ni, “Iku, oro rẹ da?” A gbe mi lọ lati ri ohun ti o wa lẹyin aṣọ ikele, O si jẹ ki n 
pada wa lati sọ fun yin wipe, ni ẹyin lọhun, a ki iṣe ifeefe tabi iwin. A jẹ ọkunrin ati obinrin - ọdọ, ti ko lee ku 
laelae, ti ko lee ṣaisan laelae, ni odikeji aṣọ ikele lọhun. Ko si ohun ti iku lee ṣe fun ọ, bikoṣe ki o gbe ọ lọ si 
ibẹyẹn.

A gbe Johanu ninu Ẹmi kuro ni Erekusu Patmo, a gbe e lọ sinu ọjọ Oluwa. Ọjọ eniyan ni eyi. Awọn 
eniyan n ja. Ṣugbọn ọjọ Oluwa n bọ, nigbati gbogbo awọn ijọba wọnyi yoo di ijọba Oluwa wa, ati ti Kristi Rẹ. 
Igba naa ni ijọba ẹgbẹrun ọdun yoo bẹrẹ, ọjọ Oluwa, ọjọ bibọ Rẹ, idajo Rẹ. Iyẹn ni yoo jẹ ọjọ Oluwa.

71

Ọjọ eniyan ni eyi. Idi niyẹn ti wọn fi n ti yin kaakiri, ti wọn si n ṣe ohun ti o wu wọn si yin. Ṣugbọn akoko 
kan n bọ… Wọn n pe yin … nisisiyi, wọn n pe yin ni “gbarayilẹ-mimọ,” ati “gbawere-mẹsin.” Ṣugbọn akoko 
kan n bọ, ti wọn ki yoo ṣe bẹẹ. Wọn yoo kigbe, wọn yoo sọkun, wọn yoo ṣubu si ẹsẹ yin.

Bibeli sọ ni Malaki ori kẹrin, wipe ẹ o rin lori eeru, lẹyin ti a ba ti dana sun wọn - ki yoo ṣẹku gbongbo tabi 
ẹka fun wọn. Ohun ti Bibeli sọ gan-an niyẹn. “Awọn olododo yoo rin lori eeru awọn ẹni buburu.” Bẹẹ gan-an 
ni. Ki yoo ṣẹku gbongbo tabi ẹka fun wọn, ko si ohun ti wọn n pada bọ wa ba. A o pa wọn run.

Ọjọ eniyan niyi bayi: iṣe eniyan, iṣẹ eniyan, ijọ eniyan, ero eniyan. Ṣugbọn ọjọ Oluwa n bọ wa.

Ni bayi, o wa ninu Ẹmi ni ọjọ Oluwa. O dara. Ohun ti o kọkọ gbọ nigbati o wa ninu Ẹmi ni ọjọ Oluwa… A 
ti wa ni ẹsẹ kẹwa bayi:
72

… ninu Ẹmi ni ọjọ Oluwa, mo si gbọ … ohun kan, bii … iro ipe…

(Ẹ maṣe jẹ ki a fo owe kan bayi. Ti a ba nilati sọ ọ ni ọla, a lee sọ ọ. Ki ẹnikan maa wo agogo, ki n ma 
baa pẹ ju.) O dara.

Ni bayi, “Ninu Ẹmi ni ọjọ Oluwa…” Ẹ ranti, kini ohun ti o nilati kọkọ ṣe? Wọ inu Ẹmi. Bawo ni awọn 
iṣipaya wọnyi yoo ṣe tọ ọ wa? Wọ inu Ẹmi. Bawo ni iwọ yoo ṣe gba Ẹmi Mimọ? Wọ inu Ẹmi. Wọ inu Ẹmi.

Nigbati o jẹ ẹlẹṣẹ, ti o maa n lọ sibi ijó, o wọ inu ẹmi yẹn. Akiika! O n patẹwọ, o n mi ẹsẹ rẹ, o n jo, o n ju 
fila rẹ silẹ, o si n yipo, o n huwa bii omugọ. O wa ninu ẹmi rẹ̀ ni.

Njẹ ẹ lee fi oju inu wo ẹnikan … ẹnikan ti o fẹran ijó, ki o lọ sibi ijó, ki o si wipe, “O dara, mo ro wipe 
gbogbo yin ni ẹ n gbadun ara yin.”

Wọn yoo sọ pe, “Ah, iwọ ododo ara ogiri! Kuro nibi yii,” ṣe ẹ ri i.

Ti o ba lọ sibi ti wọn ti n gba bọọlu, ki ẹnikan si gba a wọle, tabi nkankan bẹyẹn, ki o si joko, ki o wipe, “O 
dara, mo ro wipe iyẹn dara gidi.” Rara, o ko lee jẹ ẹniti o fẹran bọọlu. O ko lee jẹ … o ko lee si ninu ẹmi 
bọọlu. Nigbati ẹnikan ba gba a wọle, iwọ yoo dide soke, iwọ yoo si pariwo, “Whew! Kai! O wọle!” Iwọ yoo ṣí 
fila ẹnikan kuro lori rẹ̀, bẹyẹn. Ko si ẹniti yoo sọ ohunkohun nipa rẹ.

Ẹwẹ, ninu ijọ, nigbati o ba wọ inu Ẹmi, iwọ yoo dide soke, iwọ yoo pariwo, “Ogo! Halleluyah! Ẹ yin 
Oluwa! ẹnikan yoo yi oju sẹyin, yoo wipe, ”Gbarayilẹ-mimọ.“

O dara, Arakunrin Wood, emi yoo beere ibeere kan lọwọ rẹ. Ti awa ba jẹ gbarayilẹ-mimọ, nitoriti a n ṣe 
iru nkan bẹyẹn, a jẹ wipe awọn ara ọhun yẹn naa jẹ gbarayilẹ-alaimọ. O tẹ mi lọrun lati jẹ gbarayilẹ-mimọ, ju 
wipe ki n jẹ alaimọ lọ, iwọ nkọ? Kai! Dajudaju! Awọn gbarayilẹ-alaimọ.

O wa ninu Ẹmi. O wọ inu Ẹmi. Nigbanaa ni awọn nkan bẹrẹ si ṣẹlẹ. Nigbati o de ibẹ, o gbọ iro ipe kan.74

Iro ipe maa n kede wipe nkankan fẹ ṣẹlẹ. Bi igbati o ba de … ti ọba kan ba n bọ, wọn yoo fọn ipe. Nigbati 
Jesu ba de, yoo fọn ipe. Ṣe bẹẹ ni? Nigbati Josẹfu jade sita, wọn fọn ipe.

Ni bayi, nkankan n jade bọ. Johanu wọ inu Ẹmi, o si gbọ iro ipe kan. O gbọ iro ipe kan. O yiju pada lati 
wo ohun ti o wa lẹyin rẹ, nigbati o gbọ iro ipe naa, lẹyin ti o ti wọ inu Ẹmi.

Boya o n jo ni, tabi o n fo soke, tabi o n sare kaakiri erekusu naa. O ni akoko ti o dara, o wa ninu Ẹmi. 
Nitorinaa … o si… Iyẹn lee dabi ọrọ-odi, ṣugbọn n ko ni i lọkan bẹẹ. O lee ṣe bẹẹ!
75

Bẹẹni, o ṣee ṣe ki o jẹ wipe ohun ti o n ṣe niyẹn. Mo gbagbọ wipe o n ni akoko ti o dara ninu Ẹmi, o n yin 
Ọlọrun - nitori ohun ti o ṣẹlẹ niyẹn nigbati Ẹmi ba le wọn lakọkọ.

Nigbati Ẹmi Mimọ ba le wọn, wọn n ta gẹẹ-gẹẹ bii ọkunrin ati obinrin ti o mu ọti yo, wọn n ṣe bi ẹnipe 
wọn mu ọti yo, wọn n fedefọ, wọn si n ṣe oriṣiriṣi bẹẹ, tobẹẹ ti awọn eniyan fi sọ wipe, “Awọn eniyan wọnyi 
kun fun ọti waini titun.” Bi wọn ti ṣe lakọkọ niyẹn. Nitorinaa, ti Ẹmi ba tun wá, yoo ṣe bakannaa ni. Ko si ohun 
titun nipa nkan yii. Ẹsin atijọ ni eleyi.

Ninu Ẹmi ni ọjọ Oluwa.76

A gbọ ọ. Kini? Kini o n ṣe? A gbe e kuro ni erekusu na, ninu Ẹmi, lọ si ọjọ Oluwa. Kete ti o de ọjọ Oluwa, 
o gbọ iro ipe kan. Kini nkan naa? Ẹnikan ni o n bọ.

Ẹni nla kan n bọ. Awọn ipe n dun, ẹnikan n bọ. O wo. Halleluyah! Ipe, “O n wipe, Emi ni Alfa ati Omega, 
ibẹrẹ ati opin. [Ki iṣe ikede ẹni keji, tabi ẹni kẹta; ẹnikanṣoṣo yẹn naa ni.] Emi ni Alfa ati Omega. Ki n to fi 
ohunkohun han ọ, mo fẹ ki o mọ ẹniti mo jẹ. Amin.”

Ifihan ti o ga julọ ni Ọlọrun, Jesu Kristi Oluwa wa ti o jẹ Ọlọrun. O ko lee de ipilẹ akọkọ, ayafi ti o ba gba 
iyẹn gbọ, o lee jade… Ohun ti Peteru sọ niyẹn. “Ẹ ronupiwada [ẹ o si ri Ọlọrun] ki a si baptiisi olukuluku yin ni 
orukọ Jesu Kristi fun imukuro ẹṣẹ yin.” Ẹ ti ṣetan lati lọ sinu Ẹmi nigbanaa.

Ohun akọkọ ti o nilati mọ ni wipe Kristi ni Ọlọrun. “Emi ni Alfa ati Omega. Emi ni A de Y. Ko si ẹlomiran 
bikoṣe Emi. Emi ni mo wa ni atetekọṣe; Emi naa ni yoo wa ni ikẹyin. Emi ni Ẹniti o ti wa tẹlẹ, ẹniti n bẹ 
nisisiyi, ati ẹniti n bọ wa, Olodumare!” Ẹ ronu nipa rẹ! Ohun ti ipe naa sọ niyẹn.

Kiyesara o, Johanu! O ti wọ inu Ẹmi. A o fi nkankan han ọ. Kini? Ipe kan dun. Ohun akọkọ ni pe, “Emi ni 
Alfa ati Omega,” ibẹrẹ awọn ifihan naa.
77

Iwọ ẹlẹṣẹ, tẹriba. Ronupiwada bayi, ki o to pẹ ju. “Emi ni Alfa ati Omega.” Ohun akọkọ ti Ó jẹ ki ó mọ 
niyẹn - ẹniti Oun jẹ. Tani ẹniti n bọ yii? Ṣe Jesu Ọba niyi? Ọlọrun Ọba? Ọba Ẹmi Mimọ? O ni, “Emi ni gbogbo 
rẹ. Emi ni lati A de Y. Emi ni ibẹrẹ ati opin. Emi ni Ẹni aiku ati Ẹni ainipẹkun.”

Lẹyin igba diẹ si i, a ri i ninu ifarahan Rẹ lọna meje. Ẹ kiyesi ohun ti O jẹ nigbanaa. “Emi ni ibẹrẹ ati opin. 
Emi ni Alfa ati Omega, ibẹrẹ ati opin. Emi ti wa ki akoko to wa; nigbati ko ba si ohunkohun mọ, Emi yoo tun 
wa sibẹ,” iyẹn ni wipe, “ibẹrẹ ati opin.”

…ati wipe, Ohun ti iwọ ba si ri, kọ ọ sinu iwe, ki o si ran-an … si awọn ijọ meje ti n bẹ ni Asia; si Efesu, 
… Smirna … Pergamu … Tiatira … Sardi … Filadẹlfia, ati si Laodikea.

O dara, eyi akọkọ ninu gbogbo ifihan ni wipe Jesu Kristi ni Ọlọrun alagbara. O gbọdọ mọ ẹniti O jẹ 
nigbati o ba gbọ ohùn naa. O dara. Ohùn kannaa ti o fọ lori Oke Sinai, ohùn kannaa ti o fọ lori Oke Ipalarada, 
ohùn kannaa … ẹnikan bii Ọmọ eniyan. Ẹ kiyesi ẹsẹ ti o tẹle e. O dara. “Mo si yipada [ori kejila bayi]…”

A o fi awọn ijọ wọnyi silẹ fun iṣẹju melo kan, nitori gbogbo ọsẹ ti o n bọ yii yoo da lori awọn ijọ wọnyi, ṣe 
o ye yin. Nitorinaa, a o re iyẹn kọja.

Ṣugbọn O wipe, “Emi yoo dari rẹ lati ran iṣẹ yii, eyiti emi yoo fi han ọ.” Tani? “Emi ni akọkọ ati ikẹyin. 
Emi ni alagbara julọ. Emi ni olodumare. Mo wa lati sọ fun ọ wipe mo fẹ ran ọ si awọn ijọ meje. Mo fẹ ki o kọ 
ọ, pese rẹ silẹ [ṣe ẹ ri i], awọn ijọ meje ti o wa ni Asia.”

Wọn jẹ ijọ nibẹ ni igba yẹn, pẹlu iwa-ẹda ti o wa ninu wọn, eyiti iṣe apẹẹrẹ awọn igba ijọ ti n bọ.

Ni bayi.79

Mo si yipada lati wo ohùn ti n ba mi sọrọ. Nigbati mo yipada, mo ri ọpa fitila wura meje;

“Ọpa wura fitila meje.” Ninu Bibeli King James, eyiti mo ro pe ẹ ni - yala ti Scofield, tabi Thompson 
Chain, tabi awọn kan ninu wọn - ko tọna nibẹ. Ko sọ pe “ọpa fitila.” O ni, “ohun ti o gbe fitila duro.” Mo gbagbọ

wipe ijoko fitila ni ọrọ ti o tọ, eyiti o wa ninu ojulowo itumọ. Iyẹn ni wipe, awọn ọpa wura fitila meje wọnyi jẹ ijọ 
meje.

Lẹyin igba diẹ, o sọ ni ẹsẹ ogun nibi yii, wipe “…ọpa wura fitila meje ti iwọ ri nni, ni awọn ijọ meje.” 
Nitorinaa, ti o ba jẹ abẹla ni, laipẹ, yoo jo tan. Ṣugbọn ki iṣe abẹla; ọpa fitila ni. O sọ ọ gẹgẹbi ọpa fitila.

“…nigbati mo yipada, mo ri ẹnikan bii Ọmọ eniyan ti o duro si aarin … aarin awọn ọpa fitila meje.”

Ẹ wo o bayi. Abẹla ko ni pẹ jo tan; yoo ku. Ki yoo ṣẹku mọ. Ni wakati melo kan, yoo jo tan. Ṣugbọn ọpa 
fitila… Bi ọpa fitila ṣe ri niyi.
80

Ẹ jẹ ki a wo Iwe Mimọ kan nibi yii. Ẹ jẹ ki a ṣí Sekariah 4:1, boya a lee ri ohun ti a fẹ ni Sekariah. 
Sekariah 4:1, mo gbagbọ wipe a o lee ṣe akojọ ohun ti a fẹ nibi yii. (Emi ko lee ri Sekariah ni Sefaniah, tabi 
bẹẹkọ?) O dara. O dara. Bibeli mi atijọ ti gbo. Sekariah 4, ẹsẹ 1. Ẹ feti silẹ daradara. Ẹ o ri aworan ti o rẹwa 
nibi yii:

Angẹli naa [Wolii yii, ni ẹẹdẹgbẹta ọdun o le ọdun mọkandinlogun ki Kristi to de] … Angẹli ti o n ba mi 
sọrọ si tun de, o si ji mi, bii ọkunrin ti a ji lati oju oorun rẹ [Wolii naa wa ninu iran bayi],

O si wi fun mi pe, Kini iwọ ri? Mo si wipe, mo wo, si kiyesi i, ọpa fitila [Ọrọ kannaa ti a tumọ si ijoko fitila 
niyẹn.] gbogbo rẹ jẹ wura, pẹlu kojo rẹ lori … rẹ [iyẹn ni fitila naa] pẹlu fitila meje rẹ lori rẹ, ati àrọ meje fun 
fitila mejeeje, ti o wa lori rẹ: [Ṣe ẹ ri i, awọn igba ijọ kannaa ni o n goke bọ yẹn, ṣe o ye yin.]

Igi olifi meji si wa leti rẹ, [Iru kini … Kini wọn maa n jo ninu awọn fitila wọnyẹn ni igba Bibeli? Njẹ ẹnikẹni 
mọ? Ororo ni. Iru ororo wo? Ororo olifi. Awọn igi olifi meji, kini? Majẹmu Laelae ati Titun. Awọn meji duro 
lẹgbẹ rẹ,] ọkan ni apa ọtun kojo naa, ati ekeji ni apa osi rẹ.

Mo si dahun, mo si wi fun angẹli ti o n ba mi sọrọ, pe, Kini iwọnyi, oluwa mi?

Angẹli ti o n ba mi sọrọ dahun, o si wi fun mi pe, Iwọ ko mọ ohun ti awọn wọnyi jasi? Mo si wipe, Nko 
mọ, oluwa mi.

O si dahun, o si wi fun mi pe, Eyi ni ọrọ Oluwa si Serubbabeli, wipe Ki iṣe nipa ipa, ki iṣe nipa agbara, 
bikoṣe nipa Ẹmi Mi, ni Oluwa awọn ọmọ-ogun wi. [Yoo mu Jerusalẹmu bọ sipo.]

Ni bayi, kini ọpa fitila? Ijoko fitila ni. Ẹ kiyesi bi eyi ti rẹwa to. Nigbati o yipada, o ri ẹni yii ti o dabi Ọmọ 
eniyan nibi yii, o duro si aarin awọn ọpa wura fitila meje wọnyi, eyiti o tumọ si awọn igba ijọ meje ti o n bọ. 
Ọpa kọọkan, tabi ijoko fitila kọọkan, ni a so pọ mọ ladugbo ororo nla naa. Ati ni … ororo yii n goke wa sinu 
fitila ti o wa nibẹ, pẹlu owu ninu rẹ, owu naa joko sinu ororo naa.

81

Niwọn igba ti… Wọn n da ororo si oke ọpa naa, eyiti o n kun inu ọpa nla, ẹka nla naa, yoo si ṣàn kaakiri 
sinu awọn ẹka rẹ. Fitila naa, pẹlu owu ti o ṣàn wa si ilẹ ninu ọpa naa, si inu … ni o n jo tọsan-toru. O ko nilo 
lati tan ina si i. Ki i ku. Wọn yoo ṣaa maa da ororo sinu ọpa nla naa ni.

Ọpa fitila naa yoo yọ sita bi eleyi - awọn fitila naa joko si ori rẹ. Owu inu fitila naa sọkalẹ wa sibi yii; ibẹ ni 
o ti n fa ororo. O yatọ si abẹla patapata! O yatọ. Ijoko fitila ni, o si n fa ororo.

Awọn ijoko fitila wọnyi, ina ti o wa lara ijoko fitila wọnyi ni Majẹmu Laelae, nigbati wọn ba tan ina si fitila 
kan, wọn ko lee lo ina ti o wa lọwọ wọn lati tan ina si fitila keji. Ti wọn ba ti tan fitila kan, wọn yoo gbe iyẹn, 
wọn yoo si fi tan ina si ekeji; wọn yoo gbe iyẹn silẹ, wọn yoo si tan ina si omiran; wọn yoo tun gbe e, wọn yoo 
tan ina si ọpa yii pẹlu ina ti wọn fi bẹrẹ ni akọkọ.

82

Ah! Mo lero wipe ko kọja oye yin. Jesu Kristi, ọkannaa lana, loni, ati titi lae. Ina Ẹmi Mimọ kannaa ni o tan 
si gbogbo awọn ijọ wọnyẹn ninu gbogbo awọn igba ijọ.

Njẹ Jesu ko ha sọ ni Johanu Mimọ 15, wipe, “Emi ni ajara, ẹyin si ni ẹka.”? Oun ni ajara; awa ni ẹka.83

Ajara ki i so eso … [ibi yii ṣofo lori fanran] … ẹ lee mu bii igi ọsan, bii ọsan didun. Ẹ si lee ya ẹka kan 
kuro lara … ki a sọ wipe eso ajara, ki ẹ si ya ibi kekere kan lara igi ọsan didun, ki ẹ lọ́ ẹka ajara sinu rẹ, yoo 
dagba. O lee lọ, ki o si mu ẹka ọsan kíkan, ki o fi si ara ọsan didun, yoo dagba.

Tabi ki o mu pomẹnganeeti, ki o mu u tabi igi ọsan yoowu - tanjariini, tabi tanjẹlo - eyikeyi ninu eso ọsan 
wọnyẹn, ki o lọ́ ọ sinu igi yii, yoo maa dagba nipa iye igi ọsan didun yẹn. Ṣugbọn ki yoo so eso ọsan didun. 
Eso ajara ni yoo maa so; ati eso tanjẹlo; ati eso ọsan kikan. Ṣugbọn ara igi ọsan didun ni o ti n gba iye.

Ṣugbọn ti igi ọsan didun yẹn ba yọ ẹka miiran, yoo jẹ iye kannaa ti o wa ninu rẹ. Yoo so eso ọsan didun, 
nitori ni ibẹrẹ, gbongbo rẹ jẹ iye igi ọsan didun. Ṣugbọn awọn ti o ku lee maa dagba nipa iye rẹ, niwọn igba ti

o ba ti jẹ iwa-ẹda ọsan ni. Ṣugbọn ko lee so eso ojulowo, nitori ki iṣe ara ojulowo.

Bi ijọ ṣe ri niyẹn. Wọn ti fa ajara naa ya, wọn si ti lọ́ ijọ Alagba sinu rẹ, ijọ Eleto, Onitẹbọmi, ati bẹẹ bẹẹ 
lọ. O n so eso Onitẹbọmi, eso Alagba, eso Eleto. Ṣugbọn ti o ba … ti igi yẹn ba yọ ẹka miiran, yoo jẹ iru ẹka 
ti o yọ ni ọjọ Pẹntikọsti, ojulowo ẹka.

84

Yoo fedefọ, yoo ni agbara, ati awọn ami Kristi ti o jinde yoo maa wa ninu rẹ. Kini idi? Nitoripe o n gbe 
nipa ojulowo iye, eyiti a gbin-in sinu rẹ. Nitootọ, ki iṣe wipe a gbin-in sinu rẹ; a bi i sinu rẹ ni. Amin! Kai! Emi 
ko ronu iyẹn tẹlẹ.

A lọ́ awọn ti o ku wọnyi sinu rẹ ni. Wọn lọ́ wọn sinu igi naa, nitorinaa, eso ti ara wọn ni wọn n so. Wọn ko 
lee gba eleyi, wọn ko gbagbọ ninu iyẹn, nitoriti wọn ko mọ ohunkohun nipa rẹ. Ṣugbọn ti a ba bi wọn sinu iye 
kannaa, eyiti o ti ara igi yẹn jade wa, wọn yoo maa so eso ojulowo ẹka naa ni.

Awọn ijoko fitila wọnyi pari sinu ladugbo nla kan, ladugbo kan ti o tobi. Mẹsan ọtọọtọ … tabi, awọn ọpa 
fitila meje ọtọọtọ ni o jade lati inu rẹ wa. Nigbati o ri bẹẹ nkọ, ọkọọkan awọn imọlẹ yẹn ni o n fa ororo lati 
ojulowo orisun iye. Imọlẹ rẹ si n tan, nitori a ri abẹla rẹ sinu agba nla yii.

85

Aworan ti o dara ni eleyi, ti ọkan ninu awọn irawọ meje wọnni, eyiti o n ṣe apẹẹrẹ iyẹn, pẹlu igbe-aye rẹ ti 
o kun fun ina Ẹmi Mimọ. Nipa igbagbọ, o n jo pẹlu Ẹmi Mimọ, igbe-aye rẹ si jẹ abẹla … tabi ki iṣe abẹla, 
ṣugbọn owu ti o wọ inu Ẹmi Mimọ, sinu Kristi. Nipasẹ owu yẹn, o n fa iye Ọlọrun jade, lati fi imọlẹ fun ijọ rẹ. 
Eyi jẹ aworan onigbagbọ tootọ!

Iru imọlẹ wo ni o n fifunni? Iru imọlẹ kannaa ti o wa nigbati a tan abẹla akọkọ. Nigbati igba ijọ akọkọ bẹrẹ, 
Efesu ni; Pọọlu ni angẹli ijọ yẹn, ọkan ninu awọn irawọ naa.

Irawọ meje ni o wa, eyiti o tumọ si awọn angẹli meje, awọn ojiṣẹ meje. Ni ọsẹ yii, mo lee mu Iwe Mimọ, 
ati itan, ki n si fidi rẹ mulẹ fun yin, wipe ọkọọkan ninu awọn wọnyẹn jẹ otitọ ninu angẹli kọọkan. Gbogbo awọn 
angẹli naa ni o ni imọlẹ kannaa. Bẹẹ ni. Laarin awọn iran wọnyi, eni nla naa yoo wa.

Ẹ kiyesi i.86

Wọn n fa ororo lati inu àgbá nla yii. Imọlẹ naa, iye naa, ni o wa ninu Kristi. O ti ku. A si fi iye rẹ pamọ sinu 
Kristi nipasẹ … a fi pamọ sinu Ọlọrun nipasẹ Kristi, a si fi Ẹmi Mimọ ṣe edidi rẹ. Ko si ọna lati mu ọ kuro 
nibẹ rara. Bawo ni o ṣe lee ṣe e? Ko si ẹniti o lee fi ọwọ kan ọ. Igbe aye rẹ n jo pẹlu Ẹmi Mimọ. Ah! O n jo, o 
n tan imọlẹ.

Ibo ni a ki opin iye rẹ keji bọ? Inu Kristi ni. O ti ku, a si fi ọ pamọ sinu Kristi. Ẹmi Mimọ ti di i nibi yii, ti iwọ 
fi lee … eṣu ko lee fi ọwọ kan ọ. Amin. O lee kigbe, o lee pariwo. Iku paapaa ko lee fi ọwọ kan ọ. “Iku, oro rẹ 
da? Iṣẹgun rẹ da? Ọpẹ ni fun Ọlọrun, ẹniti o fun wa ni iṣẹgun nipasẹ Jesu Kristi Oluwa wa.”

Opin ẹsẹ yii, ẹ jẹ ki a ka a:87

…nigbati mo yipada, mo ri ọpa wura fitila meje;

Ati laarin awọn ọpa wura fitila meje naa, ẹnikan ti o dabi … Ọmọ eniyan…

Njẹ ẹ kiyesi i? Awọn irawọ, ọpa fitila, awọn ọpa. Kini o tumọ si? Kini eyi tumọ si? Wipe igba ti a wa ninu 
rẹ jẹ igba alẹ. Abẹla ati imọlẹ ati irawọ tumọ si alẹ. Kini irawọ maa n ṣe? O n fi itanṣan oorun han, titi di igba 
ti oorun yoo tun fi yọ. Ibukun ni fun orukọ Oluwa!

Iranṣẹ Ọlọrun tootọ kii fi itanṣan kankan han, tabi imọlẹ iṣana kan, tabi ogusọ kan ti o n jo. O n fi imọlẹ 
wura ti Kristi han fun ijọ ni - wipe ọkannaa ni Oun, O wa laaye, O si n tan si ara mi. Amin. Imọlẹ ti o n fihan 
niyẹn. Irawọ n fi itanṣan oorun han, ṣe ẹ ri i. Nitorinaa, awa n fi itanṣan imọlẹ Ọmọ Ọlọrun han, a n ṣe nkan 
kannaa ti Oun ṣe, a n tan imọlẹ. Iru imọlẹ wo? Imọlẹ Ihinrere si awọn wọnni…

Ni bayi, ẹ jẹ ki a wo o siwaju diẹ si i, bi a o ṣe mu iyoku ẹsẹ kẹtala yii:88

Ati laarin [iyẹn ni aarin meji] ọpa wura fitila yii, ẹnikan bii … Ọmọ eniyan, ti a wọ ni aṣọ ti o kanlẹ de ẹsẹ, 
ti a si fi amure wura di ni ẹgbẹ.

Eyi ni ẹri wipe ẹkọ yii jẹ otitọ, nipa jijẹ ọjọ Oluwa. Njẹ ẹ kiyesi Oun? Oun ki iṣe alufaa ni akoko yii. Bẹẹni 
ki iṣe ọba. Onidajọ ni. Ẹ kiyesi i, alufaa, olori alufaa, nigbati o ba wọ ibi mimọ lọ, tabi ti o ba wọle lọ ṣe iṣẹ-
isin, yoo di amure mọ ẹgbẹ rẹ. Nigbati o ba so amure mọ ẹgbẹ rẹ, iyẹn tumọ si wipe o n ṣe iṣẹ-isin. Ko so o 
mọ ejika rẹ.

Ṣugbọn Oun ni o jade wa yii, o rin jade sita, pẹlu amure ti a so mọ oke, pẹlu okun kan ni ejika rẹ, ti a so

mọ aya rẹ, aya, pẹlu amure wura ti a so mọ oke. Kini? Alagbawi, adajọ; adajọ, pẹlu amure ni ejika rẹ, ti a so 
mọ oke; ki iṣe ni isalẹ gẹgẹbi alufaa. Iyẹn fihan wipe Oun ki iṣe alufaa bayi. Johanu lọ sinu ọjọ Oluwa, o si ri i 
ti O n bọ gẹgẹbi onidajọ.

Ṣe ẹ gbagbọ wipe onidajọ ni? Ẹ jẹ ki a ka Johanu Mimọ 5:22 kiakia, a o si ri i boya onidajọ ni Oun tabi 
bẹẹkọ. Johanu Mimọ 5:22:
89

Nitoripe Baba ki iṣe idajọ ẹnikẹni, ṣugbọn o ti fi gbogbo idajọ le Ọmọ lọwọ:

Ṣe bẹẹ ni? Oun ni adajọ, adajọ agba. Johanu si fihan wipe ko si ni ọjọ isọtẹlẹ rẹ gẹgẹbi wolii; bẹẹni ko si 
ninu ọjọ Rẹ gẹgẹbi ọba; ṣugbọn o wa ninu ọjọ Oluwa gẹgẹbi onidajọ.

Ẹni melo ni o mọ wipe nigbati alufaa ba fi amure rẹ - amure rẹ - si ẹgbẹ rẹ, tumọ si wipe o n ṣe iṣẹ-isin? 
Ẹnikẹni ti o ba ka awọn Majẹmu, ẹniti o ba mọ Majẹmu Laelae, yoo mọ iyẹn. Nigbati alufaa ba fi amure rẹ si 
ẹgbẹ bayi, o wa lẹnu iṣẹ-isin niyẹn. Iranṣẹ ni. Ṣugbọn nigbati o fi amure si oke bayi, onidajọ ni.

Ẹ jẹ ki a ka siwaju diẹ si i: “…amure wura wa ni aya rẹ.” (Bẹẹ ni. Ni oke ibi yii.) Onidajọ ni.90

A fẹ ka ogo meje ti ẹniti O jẹ. Akiika! Eyi n mu mi pariwo ki n to de ibẹ! Ẹ kiyesi i. Iyanu ni eleyi! Ẹ feti 
silẹ: “Ori rẹ…” Ẹ kiyesi i. Awọn nkan meje ni a mẹnuba nibi yii: ori rẹ, irun rẹ, oju rẹ, ẹsẹ rẹ, ohùn rẹ… Awọn 
nkan meje ni a mẹnuba nibi yii, awọn ogo meje ti Jesu Kristi. Ẹ jẹ ki n ka a:

Ori rẹ ati irun rẹ funfun bii ẹgbọn owu, o funfun bii sno; … oju rẹ si dabi … ọwọ ina;

…eṣe rẹ … bii idẹ daradara, bi ẹni pe a da a ninu ileru; ohùn rẹ … bii iro omi pupọ.

O si ni irawọ meje ni ọwọ ọtun rẹ: ati lati ẹnu rẹ wa ni ida oloju meji mimu ti jade: oju rẹ si dabi oorun ti o 
n fi agbara rẹ ran.

Iru iran wo niyẹn! Kini o ri nibi yii? Ọmọ Ọlọrun ti a ṣe logo, ati ami kan. Ẹ jẹ ki a mura silẹ bayi.

(Akiika! Mo ro wipe agogo mẹsan ni; agogo mejọ ni. N ko tilẹ tii bẹrẹ. O dara. Iyẹn dara. Ẹ jọwọ o, ẹyin 
arakunrin ti ẹ naro. Ara mi ko balẹ bi mo ṣe ri wọn ti wọn naro, nitori mo mọ wipe ẹsẹ yoo maa ro wọn. Bi 
mo ba mọ ọna kan ni, ẹyin ara, tabi ohunkohun ti mo lee ṣe, emi yoo ṣe e. Mo si fẹ ki eyi ye yin gidigidi. Ẹ 
duro diẹ si i… Adura mi ni wipe ki Ọlọrun fun yin ni ere gidigidi.)

Ẹ kiyesi i bayi. Ohun akọkọ ti a kiyesi, ori rẹ, ati irun rẹ funfun bii ẹgbọn owu. Ori rẹ ati irun rẹ funfun bii 
ẹgbọn owu. Iyẹn ko sọ wipe o ti di arugbo ni o ṣe ri bẹẹ. Ki iṣe titori iyẹn. Ko di arugbo lati ṣe bẹẹ; O jẹ … 
nitori iriri Rẹ ni, ati iwa amuyẹ Rẹ, ati ọgbọn Rẹ. Nitoriti Oun jẹ ẹni ainipẹkun, ainipẹkun kii sii di arugbo. Ṣe o 
ye yin?

92

Ẹ jẹ ki a ṣí i, a o si fihan nibi yii, a o wadi kini Oun jẹ. Ẹ jẹ ki a ṣí Daniẹli 7:9 fun iṣẹju kan. Ẹ o ri aworan 
kannaa ni Daniẹli, nibiti O ti wa gẹgẹbi … nibi yii gẹgẹbi Ẹni Igbaani. Gbogbo eniyan, awọn akẹkọ Bibeli, mọ 
ibiti a n lọ bayi. Daniẹli ori keje, ẹsẹ kẹsan. Emi yoo bẹrẹ ni ẹsẹ ikẹjọ:

Mo si kiyesi awọn iwo naa, si wo o, iwo kekere miiran kan si jade larin wọn … iwo kekere miiran kan, 
niwaju eyiti o fa mẹta tu ninu awọn iwo iṣaaju: si kiyesi i, oju gẹgẹbi oju eniyan wa lara … iwo yii, ati ẹnu ti n 
sọ ohun nla-nla.

Mo si wo titi a fi sọ itẹ wọnni kalẹ…

Ẹ feti silẹ bayi. Ẹ feti silẹ daradara. Ṣe ẹ lee gbọ ohùn mi ni ẹyin nibẹyẹn? Ẹ sọ pe, “Amin,” ti ẹ ba gbọ 
mi. Mo beere lọwọ iyawo mi ti o wa lẹyin ibẹyẹn… Mo ro wipe gbohungbobun yii… Eyi ti o wa nibi yii n ṣiṣẹ 
daradara, tabi bẹẹkọ? Mo ro wipe mo n pariwo sinu eleyi ju.

O dara. Daniẹli 7:9:93

Mo si wo titi a fi sọ itẹ wọnni kalẹ, titi Ẹni-agba ọjọ naa si joko, aṣọ ẹniti o fun bii sno, irun ori rẹ si dabi … 
irun aguntan [Ẹni-agba ọjọ naa]: itẹ rẹ jẹ ọwọ ina, ayika-kẹkẹ rẹ si jẹ jijo ina.

Iṣàn ina n sẹyọ, o si n tu jade lati iwaju rẹ wa: awọn ẹgbẹẹgbẹrun n ṣe iranṣẹ fun-un, ati … 
ẹgbẹgbaarun nigba ẹgbaarun duro niwaju rẹ: a si gbe idajọ kalẹ, a si ṣí iwe wọnni silẹ.

Irun funfun. Ẹnikẹni mọ wipe awọn adajọ aye atijọ, bii awọn adajọ Gẹẹsi, maa n wọ irun-aguntan funfun. 
Ẹni melo ni o ranti iyẹn? Awọn adajọ atijọ maa n wọ irun-aguntan funfun si ori, nitoriti wọn jẹ… Oun ni O si 
tun n fihan nibi yii. Johanu wa ni ọjọ Oluwa. O ri Oun gẹgẹbi onidajọ. Amin! Ki iṣe gẹgẹbi alufaa, ki iṣe gẹgẹbi 
ọba, ki iṣe gẹgẹbi wolii; ṣugbọn gẹgẹbi onidajọ. Baba (Johanu Mimọ 5:22) ti fi gbogbo idajọ le e lọwọ. Oun ni

onidajọ bayi, O wa lati ṣe idajọ awọn orilẹ-ede.

Ah, lọjọ naa ti a o ri i bẹyẹn! Irun rẹ funfun bii sno. Daniẹli ri i, ti o n bọ wa sọdọ Ẹni-agba ọjọ. Ẹ wo bi o 
ṣe pa mejeeji yii pọ. O dara.

…a si gbe idajọ kalẹ, a si ṣí iwe wọnni silẹ.94

Nigbanaa ni mo wo, nitori ohùn ọrọ nla ti iwo naa… [Rara, ọtọ ni ibi ti mo si, tabi bẹẹkọ?]

Daniẹli 7:9, bẹẹni. Ibẹ ni a wa yii.

…ayika kẹkẹ rẹ…

Iṣàn ina n sẹyọ, o si n tu jade lati iwaju rẹ wa; awọn ẹgbẹẹgbẹrun n ṣe iranṣẹ fun-un…

Nigbanaa ni mo wo, nitori ohùn ọrọ nla ti iwo naa n sọ: mo si wo titi a fi pa ẹranko naa, a si pa ara rẹ 
run, a si sọ ọ sinu ọwọ ina ti n jo

Bi o ṣe ti awọn ẹranko iyoku ni, a ti gba agbara wọn kuro [iyẹn ni gbogbo agbara ati ijọba awọn Keferi 
yoo wo palẹ]: sibẹ, a yan akoko ati igba fun wọn bi olukuluku yoo ti pẹ to.

Mo si ri i ni iran oru, si kiyesi i, ẹnikan bii Ọmọ eniyan wa … pẹlu awọsanma ọrun… [Bawo ni a ṣe ri i ti 
O wa ni owurọ yii ni ẹsẹ kẹta? O wa pẹlu awọsanma ọrun.]

…ẹnikan bii Ọmọ eniyan wa pẹlu awọsanma ọrun, o si wa sọdọ Ẹni-Agba ọjọ naa, wọn si mu u sunmọ 
iwaju rẹ.

A si fi agbara ijọba fun-un ati ogo, ati ijọba, ki gbogbo eniyan, ati orilẹ, … ati ede, ki o lee maa sin-in: 
agbara ijọba rẹ si jẹ agbara ijọba ainipẹkun, eyiti ki yoo rekọja, ati ijọba rẹ yoo … ijọba rẹ jẹ eyiti a ki yoo lee 
parun.

O wa sọdọ Ẹni-Agba ọjọ naa, ẹniti irun rẹ funfun bii ẹgbọn-owu. Johanu yipada, o si ri ẹnikan bii Ọmọ 
eniyan ti o duro si aarin ọpa wura fitila meje naa, pẹlu irun ti o funfun bii sno. Onidajọ! Amure naa ko si ni 
ẹgbẹ rẹ; ṣugbọn ni aya rẹ, ni oke. Onidajọ! Pẹlu amure onidajọ ni ejika rẹ, O duro sibẹ pẹlu amure wura 
mimọ, eyiti o di ododo Rẹ mu - aabo Rẹ. A bo gbogbo ara Rẹ titi de ẹsẹ Rẹ. Ẹ wo ifarahan meje Rẹ ati ogo 
Rẹ.

Mo gbagbọ wipe ẹsẹ ikẹrinla ni bayi:96

Irun rẹ … Ori rẹ ati irun rẹ funfun bii ẹgbọn-owu, o funfun bii sno; oju rẹ si dabi … ọwọ ina.

Ori, ati irun … oju rẹ dabi ọwọ ina. Ẹ ronu nipa rẹ! Awọn oju wọnyẹn, eyiti o ṣokunkun pẹlu omije eniyan 
nigbakan, o ti wa di ọwọ ina bayi. Ni ibinu, O duro sibẹ gẹgẹbi onidajọ ti o n binu. Eeṣe ti o fi kọ Oun? Iwọ 
ẹlẹṣẹ, ronu nipa eleyi. Ronu nipa rẹ, iwọ ọmọ ijọ ko-gbọna-ko-tutu. Ronu nipa rẹ, Katoliiki, Onitẹbọmi, 
Alagba, Afede-ajeji-sẹri-Ẹmi-Mimọ.

Ronu nipa rẹ, Katoliiki. Maria wundia yin nilati lọ si Pẹntikọsti, ki o si gba Ẹmi Mimọ, ki o si maa ta gẹẹ-
gẹẹ bi obinrin ti o mu ọti yo. Iya Kristi gan-an nilati gba iyẹn ki a to jẹ ki o wọ ọrun. Bawo ni ẹyin obinrin ṣe lee 
de ibẹ laisi iyẹn?

Ẹ ronu nipa rẹ, ẹyin ọkunrin, ani olukuluku yin.

Irun rẹ … oju rẹ ṣokunkun pẹlu omije eniyan nigbakan. Sibẹ, mo fẹ ki ẹ ṣe akiyesi nkankan nipa awọn 
oju wọnyẹn. Nigbati O wa lori ilẹ aye, wọn ṣokunkun nitori omije gẹgẹbi eniyan, nitoriti O sọkun nibi iboji 
Lasaru. Bẹẹni. O kun fun ibanikẹdun, gẹgẹbi eniyan. A wọ ọ ni aṣọ … Oun ni Ọlọrun ti a wọ ni aṣọ eniyan, ki 
O lee mu ẹṣẹ kuro. Ṣugbọn sibẹ, lẹyin eniyan ti O jẹ yẹn, O ni nkankan lẹyin Rẹ, eyiti o lee wo inu ọkan 
eniyan, ki o si mọ ohun gbogbo nipa rẹ. Kini idi? Nkankan wa lẹyin Rẹ, sibẹ, a fi ẹran-ara wọ ọ ni aṣọ. 
Ṣugbọn wọn ko mọ ẹniti o jẹ.

O ni, “Ti ẹ ko ba gbagbọ wipe emi ni, ẹ o ku ninu ẹṣẹ yin.” Bẹẹ ni. “Ti n ko ba ṣe iṣẹ Baba mi, ẹ maṣe 
gba mi gbọ. Ṣugbọn ti mo ba ṣe iṣẹ Baba mi, ẹ gba iṣe naa gbọ, ti ẹ ko ba lee gba mi gbọ.” O gbiyanju lati jẹ 
iṣẹ naa fun wọn, ifihan naa. O lee wo inu ọkan eniyan, ki o si mọ ohun gbogbo nipa rẹ.

Mo ronu nipa iyẹn! Awọn oju wọnyẹn, eyiti o wo ori oke nigbakan, o wo oju ẹniti iya n jẹ, o si lee sọkun bi 
eniyan. Ṣugbọn sibẹ, O lee mu Ẹmi Ọlọrun ti o wa lẹyin oju-iriran eniyan yẹn, ki o si ri ohun gbogbo - awọn 
ohun ti o wa tẹlẹ, ohun ti o ti wa, ati ohun ti o n bọ, o lee sọ opin lati ibẹrẹ. Idi ni wipe Ọlọrun wa lẹyin awọn 
oju eniyan wọnyẹn.

Jẹ ki Ọlọrun wọ inu aye rẹ lẹẹkan, ki Ó si gba akoso rẹ, yoo si fi awọn ohun ti n bọ han ọ; nitori ki iṣe iwọ 
mọ. Ẹmi Mimọ ti o wa ninu aye rẹ ni, Oun ni o n wo nipasẹ oju eniyan yẹn, ti o si n ri awọn nkan.

Ogo ni fun Ọlọrun! “Emi yoo tu Ẹmi mi jade si ara eniyan gbogbo, ati awọn ọmọ yin ọkunrin ati awọn 
ọmọ yin obinrin yoo maa sọtẹlẹ. Awọn ọdọmọkunrin yin yoo maa riran, awọn arugbo yin yoo maa la ala.” 
Halleluyah! Igbamiran, O nilati mu ki o sun, ki O lee wo inu rẹ. Ṣugbọn yoo fihan ọ ni ọpọlọpọ igba.

“Awọn ọdọmọkunrin yin yoo maa riran, awọn arugbo yin yoo maa la ala. Sara ọmọ-ọdọ mi obinrin ati 
ọmọ-ọdọ mi ọkunrin ni emi yoo tu Ẹmi mi si.” Ki iṣe, “Si ara awọn diakoni mi, ati oluṣọ-aguntan, ati si ara 
temi…” Si ara ẹnikẹni ti o ba fẹ. “Si ara gbogbo eniyan ni emi yoo tu Ẹmi mi da si.”

Ẹ o maa wo o wipe eeṣe ti mo fi pariwo iyẹn sita; ṣugbọn o n bọ ninu awọn igba ijọ.

O wa nibẹ, awọn oju wọnyẹn. Ẹ ranti, lọjọ kan, awọn oju ti o ṣokunkun pẹlu omije yẹn, awọn oju wọnyẹn 
yoo duro nibi idajọ. Wọn dabi ọwọ ina ti o n lọ siwa ati sẹyin kaakiri gbogbo aye, ko si ohun ti o ṣẹlẹ ti ko mọ 
nipa rẹ. Akiika!

A kọ ọ silẹ - o n lọ soke-sodo kaakiri agbaye, o n wo gbogbo igbesẹ, o n mọ gbogbo ero ọkan, o n mọ 
ohun gbogbo ti o n ṣe, gbogbo ète ọkan, ohun ti o n gbero lati ṣe. O mọ gbogbo rẹ. O mọ boya o fẹran Oun. 
O mọ boya o ni erongba rere lati sin Oun. O mọ gbogbo rẹ. Bawo ni yoo ti ri, nigbati o ba duro lọjọ naa, 
nigbati gbogbo ẹṣẹ yoo farahan gbangba niwaju Rẹ, ti Oun si duro sibi itẹ idajọ funfun?

Ọlọrun gba mi lọwọ ibẹyẹn. Emi ko fẹ ri iyẹn. Nigbati Ọlọrun ti o n binu ba jade sita, ti ina n ṣẹyọ ni oju 
Rẹ pẹlu ododo, pẹlu irun funfun ni ori Rẹ, ti oju Rẹ n tan ina, eyiti o mọ gbogbo ero ọkan rẹ, ati ohun gbogbo 
ti o gbero lati ṣe, fi mi pamọ sinu apata ayeraye, nibi isadi mi.

Ẹni atijọ yẹn maa n kọrin, pe, “Nigbati aye ba n jona, duro ti mi. Duro ti mi. Jẹ ki ookan aya rẹ jẹ irọri mi. 
Fi mi pamọ sinu apata ayeraye.” Ọlọrun, emi ko fẹ idajọ Rẹ. Emi ko fẹ… Aanu Rẹ ni mo fẹ, Oluwa. Fun mi ni 
aanu Rẹ; ki iṣe idajọ Rẹ. Aanu Rẹ ni ki O fun mi; ki iṣe ofin Rẹ, ki iṣe ohunkohun… Ṣaa fun mi ni aanu, 
Oluwa. Kiki ohun ti mo lee bẹbẹ fun niyẹn. N ko mu ohunkohun wa. Emi ko dara, lori ohunkohun. Kiki 
agbelebu Rẹ ni mo rọ mọ, Oluwa. Gbogbo ohun ti mo mọ niyẹn, wipe ẹnikan wa rọpo mi.

Ẹ wo iwa-ẹda Rẹ meje, ẹ o si ri i pe … ri ohun ti O ṣe. Ori Rẹ funfun bii ojo didi, bii ẹgbọn owu, irun 
funfun. Oju Rẹ dabi… Ẹ jẹ ki a wo o. Ori rẹ funfun bii ojo didi; oju rẹ dabi ọwọ ina. Ẹsẹ rẹ dabi idẹ didan, bi 
ẹnipe a da a ninu ina ileru…

Ẹ kiyesi i bayi. A kiyesi i wipe O bo ori, ṣe ẹ mọ. Ẹ kiyesi i. Ori Rẹ, oju Rẹ, titi lọ de ẹsẹ Rẹ - bii idẹ. Ẹ wo 
iyatọ ninu aworan yẹn nibẹyẹn, eyiti Johanu ri nipa Jesu, ati ohun ti Daniẹli ri nipa ijọba agbaye, ori wura, ati 
bẹẹ bẹẹ lọ.

Ẹ wo ohun ti eyi jẹ, bi O ṣe duro sibẹ - idẹ. Kini idẹ n sọrọ nipa rẹ? Idẹ n sọrọ nipa idajọ, idajọ atọrunwa. 
O fihan wipe ẹkunrẹrẹ erongba Rẹ ni lati wa sori ilẹ aye gẹgẹbi Ọlọrun, ki O lee di ẹran ara. O si ku fun wa, 
O ru idajọ Ọlọrun, idajọ atọrunwa, O si ti gba ijọba kan ti o le bii idẹ, a ko si lee ṣí i nidi. Ko si ohun ti o le ju 
idẹ lọ. Wọn ko ri ohunkohun ti o lee mu ki o rọ.

Idajọ - idẹ n sọ nipa idajọ ti a ṣe lati ọrun wa. Ẹ wo ejo idẹ ni aginju. Kini ejo idẹ yẹn duro fun? Ejo duro 
fun ẹṣẹ, ṣugbọn nitoriti o jẹ idẹ … a ti ṣe idajọ ẹṣẹ na.
102

Ẹ kiyesi ọjọ Elijah pẹlu, nigbati wọn kọ Elijah gẹgẹbi wolii - iran igba ijọ laelae nni. Lọjọ kan, emi yoo mu 
u wa, n o si fihan yin, wipe Israẹli naa ni igba ijọ meje, o si ṣe afiwe eyi. Ni igba ijọ tiwọn, ni ọjọ Elijah, wọn kọ 
ọ. Fun ọdun mẹta ati oṣu mẹfa, ko si ojo. Wolii atijọ naa sọ pe oju ọrun dabi idẹ - idajọ atọrunwa lori orilẹ-ede 
naa, nitoriti wọn kọ Ọlọrun, wọn si feti si Jesebẹẹli.

Idẹ tun n ṣe apẹẹrẹ idajọ atọrunwa nibi pẹpẹ, nibiti wọn ti n pa ẹran irubọ. Pẹpẹ idẹ, wọn n pa ẹran. Idẹ 
ni ipilẹ rẹ, ani idajọ. O tẹ ifunti ibinu Ọlọrun, O si ru idajọ wa sori ara Rẹ.
103

Ẹ sí Ifihan 19:15 fun iṣẹju kan. Ẹ jẹ ki a wo ohun ti O ṣe. Ifihan 19:15, ẹ jẹ ki a ka a fun iṣẹju kan, ti mo ba 
lee ri i. Bẹẹni. Ẹ jẹ ki a bẹrẹ lati … ẹ jẹ ki n wo o, lati ẹsẹ kejila:

Oju rẹ dabi … ọwọ ina, ati ni ori rẹ ni ade kan wa, ade pupọ wa; o si ni orukọ kan ti a kọ, ti ẹnikẹni ko 
mọ, bikoṣe … oun tikararẹ.

A si wọ ọ ni aṣọ ti a tẹ bọ inu ẹjẹ: a si pe orukọ rẹ ni Ọrọ Ọlọrun.

Ẹ ranti bayi. Orukọ Rẹ ki iṣe Ọrọ Ọlọrun tẹlẹ. A pe orukọ rẹ bẹẹ ni, ṣe ẹ ri i. A pe orukọ Rẹ ni Ọrọ 
Ọlọrun.

Awọn ogun … ti n bẹ ni ọrun … awọn ogun ti n bẹ ni ọrun ti a wọ ni aṣọ ọgbọ wiwẹ, funfun ati mimọ, si n 
tọ ọ lẹyin lori ẹṣin funfun.

Ati lati ẹnu rẹ ni ida mimu ti n jade lọ, ki o lee maa fi ṣá awọn orilẹ-ede: oun yoo si maa fi ọpa irin ṣe 
akoso wọn: yoo si tẹ [kini yẹn?], tẹ ifunti irunu ati ibinu Ọlọrun Olodumare.

Kini O ṣe? Ibinu Ọlọrun wa lori wa, nitoriti a jẹ ẹlẹṣẹ. Ṣe bẹẹ ni? Ko si ẹni ti o lee gba ara rẹ la. Ko si 
ohun kan ti a lee ṣe. Gbogbo wa ni a bi ninu ẹṣẹ, a mọ wa ninu aiṣedeede; a wa sinu aye, a n sọ irọ jade 
lẹnu. Kini Oun si ṣe? O wa si aye (Halleluyah!) O si tẹ ifunti naa.

Gbogbo ibinu Ọlọrun Olodumare ni a da sori Rẹ. “Iwọ ni o yẹ, Ọdọ-aguntan Ọlọrun, nitoriti a pa Ọ;” O ru 
ẹṣẹ aye sori ara Rẹ, O ru ẹṣẹ wa; Ọlọrun si tu ikoro ibinu Rẹ da sori Rẹ. Bẹẹni “A ṣa a ni ọgbẹ nitori irekọja 
wa, a pa a ni ara nitori aiṣedeede wa. Ina alaafia wa wa lara Rẹ, ati nipa ina Rẹ ni a fi mu wa lara da.”

Ẹnikẹni ko ku bii ti ọkunrin yẹn. O jiya titi ti ẹjẹ ati omi fi pinya ninu ara Rẹ, oogun ẹjẹ si n kan ni oju Rẹ 
ṣaaju iku Rẹ - ifunti ibinu ati irunu Ọlọrun Olodumare.

Lọjọ kan, awọn ẹsẹ idẹ idajọ yẹn… (Ogo!) Nigbati o ba de gẹgẹbi onidajọ, yoo tẹ aṣodi-si-Kristi mọlẹ, ati 
gbogbo awọn ọta Rẹ. Halleluyah! Yoo rin aye ja pẹlu ọpa irin ni ọwọ Rẹ. Amin!

Ronupiwada, ọrẹ mi ẹlẹṣẹ, nigbati o ni aaye lati ronupiwada. Ti o ba gbiyanju lati pa a ti, ti o ro pe itan 
asan ti ko lee ṣẹlẹ ni. Yoo ṣẹlẹ o. “Ko lee ṣẹlẹ si emi.” Yoo ṣẹlẹ si ọ. Ẹsẹ idẹ tẹ awọn ọta Rẹ mọlẹ, nitoriti O 
jiya, o si tẹ ifunti irunu Ọlọrun, lati san gbese ẹṣẹ wa. Awa ti a jẹbi, awa talaka, kokoro lasan, a o wa na imu 
soke, a o lọ ka iwe alaigbagbọ kan, a o maa ro wipe ko si Ọlọrun; a o wipe, “Ko si ohun ti o n jẹ bẹẹ, idajọ ko 
lee wa.”

Yoo mu awọn ẹsẹ idẹ yẹn, yoo si fi tẹ awọn ọta Rẹ mọlẹ. Yoo tẹ ori aṣodi-si-Kristi kọja. Yoo mu awọn ijọ 
itanu wọnyẹn, yoo sọ wọn si ainipẹkun, nibikan ninu ina ajonirun, nibiti a o ti jo wọn run, ti a o si mu wọn kuro 
patapata. Oun yoo si jọba lori ilẹ aye, Oun ati ijọ Rẹ titi lae. Ogo!

Ori Rẹ funfun bii ẹgbọn owu - òdodo, ìrírí, ìsọ̀rọ̀, tító, ọgbọ́n. Irun funfun n sọrọ nipa ọgbọn, agba. O mọ 
ohun ti O n ṣe. Oun ni orisun ọgbọn. Oun ni orisun iriri. Oun ni orisun ohun rere gbogbo. Nitorinaa, a fihan 
nibi yii gẹgẹbi Ọmọ eniyan, a fi irun funfun ti o da wa silẹ yii bo o.

Daniẹli ri i ni ọpọlọpọ ọdun sẹyin … ẹẹdẹgbẹrin ọdun sẹyin, o sọ pe Oun ni Ẹni-Agba ọjọ naa. Ẹnikan bii 
Ọmọ eniyan, o wa ninu agbara, o si di ọkan pẹlu Ẹni-Agba ọjọ yii, a si gbe awọn idajọ kalẹ.

Mo fẹ beere ohun kan lọwọ yin bayi. Mo n ba ẹyin ijọ ti o lọwọọwọ wi. Awọn wundia mẹwa ni o jade lọ 
pade Oluwa; marun ninu wọn ṣe ọlọgbọn, marun ṣe alaigbọn - gẹgẹbi a ti ri i ni owurọ yii, igi ti a lọ́. E ranti, bi 
wọn ṣe jade lọ pade Ọlọrun… Ẹ kiyesi i, Bibeli wipe, “a ṣí awọn iwe.” Daniẹli 7:9, “a ṣí awọn iwe.” Iyẹn ni iwe 
ẹlẹṣẹ.

A si ṣí iwe miiran. Tani o wa pẹlu Rẹ? Ijọ ni, lati inu igbasoke. Ah! Ẹgbẹẹgbaarun lọna ẹgbẹẹgbẹrun, lọna 
ẹgbẹẹgbẹrun, lọna ẹgbẹẹgbẹrun, wa pẹlu Rẹ, wọn n ṣe iranṣẹ fun-un - iyawo Rẹ, iyawo. Ogo! Iyawo Rẹ wa 
pẹlu Rẹ, iyẹn ijọ. A gbe idajọ kalẹ, a si ṣí awọn iwe. A si ṣí iwe miiran, eyiti iṣe wundia ti o sun. A si da 
olukuluku eniyan lẹjọ ninu iwe naa.

A o beere lọwọ rẹ lati sọ idi ti o ko fi ṣe e, kini yoo ṣẹlẹ nigbanaa? O ti mọ bayi. O mọ. O lee ma mọ tẹlẹ, 
ṣugbọn o ti mọ bayi. Nibo - bi a ba fi agbara kaka gba olododo la, nibo ni ẹlẹṣẹ ati alaigbagbọ yẹn yoo yọju 
si? Ẹniti o kọ … ti o mọ, ti o si kọ, nibo ni wọn yoo yọju si? Ẹsẹ Rẹ dabi idẹ - idajọ atọrunwa.

Ẹ jẹ ki a wo o. A o … a ko ni pẹ de opin oju ewe naa bayi.108

…irun rẹ dabi ẹgbọn owu … oju rẹ dabi … ọwọ ina:

Ẹsẹ rẹ dabi … idẹ … eyiti a sun ninu ina ileru; ohùn rẹ … bi iro omi pupọ.

Iro omi pupọ. Kini omi duro fun? Ti ẹ ba fẹ kọ ọ silẹ, ẹ ṣí Ifihan 17:15; ẹ o ri i wipe Bibeli sọ pe, “Omi ti 
iwọ ri nni … awọn eniyan, ati ẹya, ati orilẹ, ati oniruuru ede ni wọn.” O dara.

Ìró. Ohun buburu ni fun ọkan ti o wa lori agbami aye - ti ko si atukọ lati dari rẹ, igbi omi n gbe e lọ - lati 
gbọ iro ọpọ omi, ti o n ṣàn lọ si isalẹ. Ohun buburu ni yoo jẹ fun ọkan ti o wa lori omi - iro omi pupọ.

Kini ohùn Rẹ jẹ? Idajọ ni, ohùn awọn iranṣẹ Ọlọrun, nipasẹ Ẹmi Mimọ, awọn ti wọn n ke si awọn eniyan 
ni gbogbo iran, wọn duro sibẹ. Iro omi pupọ kigbe sita … ọpọlọpọ awọn eniyan. Ohùn awọn irawọ meje ti o 
wa  ni  ọwọ  Rẹ,  si  igba  ijọ  kọọkan:  wọn  n  waasu  baptisiimu  Ẹmi  Mimọ,  baptisiimu  ni  orukọ  Jesu,  ifedefọ,

agbara Ọlọrun, ajinde Kristi, ipadabọ lẹẹkeji, idajọ atọrunwa.

Ohùn Iro omi pupọ jade wa lati ọdọ ẹniti o dabi Ọmọ eniyan yii. Omi pupọ.

Bawo ni yoo ti ri lati mọ wipe o joko sibi awọn ipade kan, o si gbọ wipe o nilati mu ọna rẹ tọ niwaju 
Ọlọrun, ki o si gba Ẹmi Mimọ; ọkan ti omi n gbe lọ, lati gbọ ki ohùn naa sọrọ jade nibi ipade ti o joko si, o si 
gbọ ti a waasu idajọ Ọlọrun, o si kọ ọ - odo jinjin wa niwaju rẹ, odo jinjin ti yoo mu ọ lọ sinu ègbé rẹ.

109

Ohùn Iro omi pupọ - iwa-ẹda Rẹ kẹrin, iro omi pupọ. Bawo ni iwọ yoo ti ṣe e? nigbati o jẹ wipe a kọ ọ 
silẹ ninu ogo, nigbati o jẹ wipe a gba ohun yii silẹ ni aṣalẹ yii? A gba ohun tirẹ naa silẹ. A gba ero ọkan rẹ silẹ. 
“Bi eniyan ṣe n ro ninu ọkan rẹ, bẹẹ ni o ri.”

Ẹ kiyesi i, ohun rẹ n kigbe ni ọrun ju … ero ọkan rẹ n kigbe ni ọrun ju ohun rẹ lori ilẹ aye. Dajudaju, bẹẹ 
ni. Ọlọrun mọ ero ọkan. O mọ gbogbo rẹ. O sọ fun awọn Farisi, “Ẹyin agabagebe. Bawo ni ẹ ṣe lee sọrọ 
ohun rere, nigbati o jẹ wipe lati inu ẹkunrẹrẹ ọkan ni ẹnu ti n sọ jade? Ẹ n pe mi ni 'Olukọni rere,' mo si mọ 
wipe mo lee wo yin, mo si ri i wipe agabagebe ni yin. Ko ti ọkan yin wa.” Bawo ni yoo ti ri ni ọjọ naa, nigbati 
ohùn naa ba dun jade lati inu omi pupọ - ọpọ igba ijọ ti o farahan.

Mo tun fẹ beere nkan miiran lọwọ yin. Ẹ jẹ ki n sọ nkankan fun ẹyin eniyan ti a ti gba la. Ẹ jẹ ki n sọ eyi 
fun yin.
110

Iwọ ọkan ti omi n gbe lọ, iwọ ọkan ti o n lọ kaakiri lori omi jinjin nibẹyẹn, kiyesara. Ohun buburu ni yoo jẹ 
nigbati o ba mọ wipe ko si igbala fun ọ mọ nigbanaa. A ko lee gba ọ la nigbanaa. O mọ wipe ègbé rẹ n bẹ 
niwaju rẹ. Nigbati o mọ wipe laarin iṣẹju melo kan, iwọ yoo gbọ ohùn naa ti yoo sọrọ jade, wipe, “Kuro lọdọ 
mi, ẹyin oniṣẹ ẹṣẹ, lọ sinu ina ayeraye, eyiti a ti pese silẹ fun eṣu ati awọn angẹli rẹ.” Iwọ yoo mọ, nigbati o 
ba gbọ iro omi pupọ naa, ti o n kigbe ninu awọn ipade wọnyẹn, nigbati o ba n jade kuro ninu ara yii. Ohun 
buburu ni yoo jẹ! Alakala ni yoo jẹ! Ẹ maṣe jẹ ki o ṣẹlẹ si ẹyin eniyan yii. Ẹ ronupiwada. Mu ọna rẹ tọ pẹlu 
Ọlọrun nisisiyi, nigbati o lee ṣe atunṣe.

Mo tun fẹ beere nkankan lọwọ yin. Kini o dun mo eniyan ju wipe ki o ni idakọro, ki o joko sabẹ igi, ki o si 
maa gbọ ṣíṣàn odo? Ah! Ijọ niyẹn, ti o joko sinu awọn ọrun, pẹlu ohùn Ọlọrun ti o n ṣàn kọja pẹlu idunnu, ti o 
n ba wọn sọrọ. Ṣe ẹ ri ohun ti o jẹ? Idalẹbi ni fun ẹlẹṣẹ, ibukun si ni fun ẹniti a ti gbala.

Ẹniti o ti fi idakọro so ọkọ rẹ mọ apata, Kristi Jesu, yoo kan joko ni, yoo feti silẹ, o lee simi. O ti wọ inu 
isimi yẹn. Mo maa n fẹ lati wa nibi ti odo ti n ṣàn. Ti a ba jade lọ pẹja, tabi ohunkohun, mo maa n fẹ wa ibiti 
odo ti n ṣàn, nitori o maa n mu ki eniyan simi. Iwọ yoo maa gbo ti yoo maa sọrọ ni gbogbo oru. Akiika!

Njẹ ko ha dara bi, nigbati o ba lee fi idakọro so ọkan rẹ mọ Kristi ni iru ibẹyẹn, titi ti iwọ yoo fi dakẹ jẹẹ 
niwaju Rẹ, ki o si gbọ ohùn Rẹ ki o maa ba ọ sọrọ? “Emi ni Oluwa ti o wo ọ san. Emi ni Oluwa ti o fun ọ ni 
iye ainipẹkun. Mo fẹran rẹ. Mo ti mọ ọ ṣaaju ipilẹṣẹ aye. Mo fi orukọ rẹ sinu iwe naa. Temi ni o jẹ. Maṣe bẹru. 
Emi ni. Maṣe bẹru. Mo wa pẹlu rẹ.”

Nigbanaa, n o kọrin:

Mo ti fi idakọro so ọkan mi mọ ibi isimi,

Emi ki yoo tukọ lori igbi omi mọ;

Igbi lee maa ja lori omi ti o jin,

Ṣugbọn ninu Jesu, aabo wa fun mi titi lae.

Ẹ ranti, ohùn ti o sọrọ didun fun iwọ, oun naa ni yoo da ẹlẹṣẹ lẹbi. Ẹkun omi ti o gba Noah la, oun ni o pa 
ẹlẹṣẹ run. Ṣe ẹ ri ohun ti mo n sọ? - ohùn iro omi pupọ.

Ẹ kiyesi si i bayi, “Irun bii ẹgbọn owu, oju bii ọwọ ina; ẹsẹ idẹ, ati iro omi pupọ.”113

O si ni irawọ meje ni ọwọ ọtun rẹ. Ẹ jẹ ki a wo ẹsẹ ogun nibi yii:

Ohun ijinlẹ ti irawọ meje naa ti iwọ ri ni ọwọ ọtun mi, ati ọpa wura fitila meje naa. Irawọ meje ni awọn 
angẹli meje [tabi awọn ojiṣẹ meje, awọn iranṣẹ meje] ti awọn ijọ meje: ati ọpa fitila meje naa ti iwọ ri nni, ni 
awọn ijọ meje.

O tumọ rẹ fun-un, ki o lee ri i daju wipe ko si aṣiṣe - angẹli kan fun igba ijọ kan. Iyẹn yoo dara ni ọsẹ yii, 
nigbati a ba pada sinu itan, ti a mu awọn angẹli naa jade wa, ti a si ri iru iṣẹ-iriju ti wọn ni. Iṣẹ-iriju kannaa ni 
wọn ni, bakanaa ni gbogbo rẹ ni igba ijọ kekere yẹn.

Nigbakan, ẹnikan sọ pe, “Ṣe ẹ mọ ijọ Katoliiki, o dara ti o jẹ wipe oun ni ijọ tootọ, nitori o duro tiiri ni 
gbogbo igba.”
114

Mo ni, “Iyẹn ki iṣe ijinlẹ, nigbati o jẹ wipe ijọba ati ohun gbogbo ti i lẹyin, iyẹn ni o ṣe duro, ti o si la igbi 
kọja. Ṣugbọn eyiti o jẹ ijinlẹ si mi ni bi agbo kekere yẹn ṣe lee la igbi kọja - awọn ti a fi ayun rẹ si meji, awọn ti 
a sọ sinu iho kiniun, awọn ti a de mo ori ibusun, ti wọn jẹ ẹran-ara wọn, a sun wọn ni ina, a pa wọn, ati 
oriṣiriṣi bẹẹ - bawo ni wọn ṣe la a ja.” O fihan wipe ọwọ Ọlọrun wa pẹlu wọn. Ko ju bẹẹ lọ. Titi di oni, imọlẹ rẹ 
ṣì n tàn. Amin. Bẹẹni, sà.

Ni bayi, “awọn irawọ meje ti o wa ni ọwọ ọtun mi…” O ni irawọ meje ni ọwọ ọtun Rẹ, eyiti o tumọ si 
awọn iranṣẹ igba ijọ meje. Ohun ti o dara ni, bi a ṣe pada sẹyin, ti a ri iranṣẹ ti o mu iṣẹ-iranṣẹ naa tọ ijọ 
Efesu wa; ati iranṣẹ ti o mu iṣẹ-iranṣẹ naa wa, ti o si di i mu titi de iku - titi de ijọ Smirna, ati titi de Pergamu, 
ati Tiatira, titi de igba naa, titi de igba ti a wa bayi - awọn iranṣẹ naa pamọ … wọn mu imọlẹ wa, wọn si di i 
mu, gẹgẹbi o ti ri ni atetekọṣe, wọn mu imọlẹ naa wa.

O mu wọn dani ni ọwọ ọtun Rẹ. Ẹ ro o. Ọwọ ọtun ko tumọ si… Bi Kristi ti o joko si ọwọ ọtun Ọlọrun, ko 
tumọ si wipe Ọlọrun ni ọwọ ọtun, nitori Ẹmi ni Ọlọrun. Ṣugbọn Kristi jẹ ọwọ ọtun agbara. Ẹni ọwọ ọtun rẹ, 
ẹniti o duro ti ọ, ti o sunmọ ọ julọ.

Ẹ si ranti, ọwọ ọtun Rẹ ni awọn irawọ meje naa wa. Ẹ tilẹ ro o. Wọn n gba agbara wọn ati imọlẹ wọn lati 
ọdọ Rẹ. Wọn wa labẹ akoso Rẹ patapata, ni ọwọ ọtun Rẹ.
116

Bi gbogbo iranṣẹ Ọlọrun tootọ ṣe ri niyẹn, … Tani o lee pa wọn lara? Tani o lee pa wọn lara? Gẹgẹbi 
ọkan ninu awọn angẹli naa ṣe kigbe, ni atetekọṣe… Ẹ ranti, angẹli tumọ si ojiṣẹ. A o de ibi awọn nkan ti o 
jinlẹ wọnyẹn ni aarin ọsẹ. Angẹli tumọ si ojiṣẹ. O si wipe, “Kini o lee ya wa kuro ninu ifẹ Ọlọrun ti o wa ninu 
Kristi?” Ṣe aisan ni? Ṣe ewu ni? Ṣe ihooho ni? Ṣe ida ni? Ṣe iku ni? Pọọlu sọ pe, “O da mi loju pe ko si ohun 
ti o lee ya wa kuro ninu ifẹ Ọlọrun ti o wa ninu Kristi.” Nitori a wa lọwọ ọtun Rẹ patapata.

Ẹnikan lee sọ pe, “Gbarayilẹ-mimọ, gbarayilẹ-mimọ!” Iyẹn ko tu irun kan lara wọn. “Alakatakiti ẹlẹsin ni 
ọ.” Wọn ko tilẹ gbọ ọ. Wọn ti jọwọ ara wọn patapata, wọn si n gba iye wọn lati ọwọ ọtun agbara Rẹ, wọn n fi 
imọlẹ Rẹ han ninu iwa tutu ati iṣoore, ati iwa pẹlẹ, ati suuru. Iṣẹ-ami ati iṣẹ-ara, ati iṣẹ-iyanu - jẹ ki aye pe e 
ni àjẹ́, tabi ohun yoowu ti wọn fẹ. Iyẹn ko jẹ nkankan si wa, nitori a mọ wipe a ti jọwọ ara wa, a si wa ni ọwọ 
ọtun Rẹ. Iyẹn ko ha jẹ iyanu bi? Kai!

Ẹ jẹ ki a yara bayi, nitori a ko fẹ da yin lagara. “Irawọ meje ni ọwọ ọtun rẹ…”117

Ifarahan iwa-ẹda Rẹ keje, ati eyiti o gbẹyin bayi:

…ati lati ẹnu rẹ wa ni ida oloju meji mimu ti jade: [ikẹfa ni mo fẹ sọ o] … lati ẹnu rẹ ni ida oloju meji 
mimu: …

Iro omi pupọ; lati ẹnu rẹ … O ni awọn irawọ ni ọwọ ọtun Rẹ, ati lati ẹnu rẹ ni ida oloju meji mimu: …

Njẹ ẹ mọ ohun ti ida mimu oloju meji tumọ si ninu Bibeli? Ẹ jẹ ki a wo o, ki o lee ye yin. Ẹ ṣí Heberu 4:2 - 
bii oju ewe kan tabi meji sẹyin, ẹ o ri ibẹ. Ẹyin iwe Ifihan ni Heberu wà. Juda, lẹyinnaa, Heberu. Ẹ ti sunmọ 
ibẹ bayi. Heberu, ori kẹrin iwe Heberu. Ibẹ ni a wa yii. O dara. Heberu, ori kẹrin, ẹsẹ kejila:

Nitori ọrọ Ọlọrun ye, o si ni agbara, o si mu ju idakida oloju meji lọ, o si n gunni ani titi de pinpin ọkan ati 
ẹmi niya, ati orike ati ọra inu egungun, oun si ni olumọ ero inu ati ète ọkan.

Wọn si n pe wa ni ẹniti n ka ohun ti o wa ninu ọkan. Ọrọ Ọlọrun ni, oun ni o n farahan ninu ijọ Rẹ - o mu 
ju idakida oloju meji lọ.

Mo ṣẹṣẹ ronu nkankan ni. N ko mọ boya mo kọ iwe… ẹ ṣí Ifihan 19, fun iṣẹju kan. Ẹ jẹ ki a wo o. Mo ro 
wipe ibẹ ni. Boya, Ifihan 19, bii ẹsẹ ikọkanla:

Mo si ri ọrun ṣí silẹ, si wo o, ẹṣin funfun kan [Funfun tun niyi, idajọ.]; ẹniti o si joko lori rẹ ni a n pe ni 
Olododo ati Olootọ, ninu ododo ni o si n ṣe idajọ, ti o si n jagun.

Ẹ mọ ẹniti iyẹn jẹ, tabi ẹ ko mọ ọ? Ko buru.

Oju rẹ dabi … ọwọ ina [tani?] ati ni ori rẹ … awọn ade [Ah, ah. O ti wọ inu ijọba naa bayi]; o si ni orukọ 
kan ti a kọ, ti ẹnikẹni ko mọ, bikoṣe … oun tikara rẹ.

A si wọ ọ ni aṣọ ti a tẹ̀ bọ inu ẹjẹ: a si n pe orukọ rẹ ni Ọrọ Ọlọrun.

Kini o jade lati ẹnu Rẹ? Kini o jade…? Ẹniti o gun ẹṣin funfun naa. Ninu iwe Ifihan … ori keje, nigbati …

mo gbagbọ wipe ori kẹjọ ni, nigbati ẹṣin funfun naa … rara, ori kẹfa ni. Nigbati agẹṣin funfun naa jade lọ, a 
fun-un ni ọrún, lati ṣẹgun ati … lati ṣẹgun.

Ida kan si ti ẹnu rẹ jade. Kini O jẹ? Agẹṣin funfun iwe Ifihan.119

Ẹ kiyesi ida naa. Lati ẹnu rẹ ni ida mimu oloju meji ti jade, Ọrọ naa niyẹn. Nikẹyin, nipa Ọrọ Rẹ, nigbati a 
fihan fun gbogbo awọn ọmọ Ọlọrun, yoo tẹ gbogbo orilẹ-ede mọlẹ pẹlu Ọrọ Rẹ, nipasẹ ida mimu Rẹ. Ẹ wo 
ohun ti o ṣẹlẹ nibi yii bi a ṣe n lọ sinu rẹ:

…ni ọwọ ọtun rẹ…: lati ẹnu rẹ ni ida mimu oloju meji ti n jade lọ: oju rẹ dabi igbati oorun ba n fi agbara rẹ 
ran.

Ida minu oloju meji. Kini o n ti ẹnu eni yii jade? Ọrọ Ọlọrun ni. Oun ni ida mimu oloju meji. Kini o n ṣe? O 
n mọ ero ọkàn, ète … o lọ jinlẹ kọja ẹran ara, ati ẹjẹ, lọ sinu egungun, lọ sinu ọra inu egungun; o tun lọ kọja 
iyẹn - titi kan mímọ èrò ati ète ọkan. Ohun ti Ọrọ Ọlọrun maa n ṣe niyẹn.

Ọrọ naa si di ara, o si n ba wa gbe.120

Ni bayi, Ọrọ naa ti di ara ninu ijọ Rẹ, O n ba wa gbe - awọn angẹli Rẹ wa ni ọwọ Rẹ, wọn n ṣe iṣẹ-
iranṣẹ. Ọlọrun n gbẹkẹle ijọ Rẹ. Awa ni Ọlọrun n gbẹkẹle ni iran yii, lati mu imọlẹ ihinrere yii wa si aye ti o n 
ku lọ, aye keferi ti o kun fun àṣà. Ọlọrun ti gbe ẹru naa sori iwọ ati emi. Ègbé ni fun wa, ti awọn keferi ba ku 
lai mọ ọ.

Wọn ti gba iwe kika, kikọ, ati iṣiro, ati iwe ẹsin diẹ; wọn ko si ri ju ọmọ ijọ melo kan lọ. Ani ihinrere. 
Ihinrere ki iṣe Ọrọ nikan. Pọọlu sọ bẹẹ.

Pọọlu sọ pe ihinrere ko tọ wa wa nipasẹ ọrọ nikan, ṣugbọn a fi Ọrọ naa han. Nigbati Ọrọ naa, nipa Ẹmi 
Mimọ… A gbin Ọrọ naa sinu ọkan ti o gba Ẹmi Mimọ, yoo so eso eyiti Ọrọ naa sọ wipe yoo so. Ọrọ naa lee 
mọ ero ọkan. Ogo! Akiika! Olumọ ero ati ete ọkan, Ọrọ naa n ṣe bẹẹ.

Ida mimu oloju meji ti ẹnu Rẹ jade.121

Ẹ ji awọn keferi giri! Nkankan nilati ṣẹlẹ lọjọ kan. Bẹẹni. Ọrọ Ọlọrun ni. Orukọ Rẹ ni Ọrọ Ọlọrun, Ọrọ ti o 
farahan. Ẹ wo o. Jesu wipe, “Ẹ lọ si gbogbo aye… Marku 16, aṣẹ ti O pa kẹyin fun ijọ ki O to pada lọ fi ara 
Rẹ han fun igba ijọ. O paṣẹ fun ijọ: ”Ẹ lọ si gbogbo aye, ki ẹ si waasu ihinrere fun gbogbo ẹda.“ Kini? Waasu 
ihinrere. Marku 16, ”Ẹ waasu ihinrere fun gbogbo ẹda.“ Kini yẹn? Iyẹn ni wipe, ẹ fi agbara Ẹmi Mimọ han. O 
nilati ri bẹẹ.

Ẹ kiyesi i. Ki iṣe lati kọni ni Ọrọ naa nikan. Ko sọ wipe ẹ lọ kọni ni Ọrọ naa. O ni, “Ẹ lọ waasu Ihinrere.” 
Ki iṣe kọni ni Ọrọ; ẹ waasu Ihinrere.

Ami wọnyi ni yoo si maa ba awọn ti o ba gba ihinrere yii gbọ lọ; Ni orukọ mi ni wọn yoo maa le ẹmi eṣu 
jade; wọn yoo fi ede titun sọrọ;

Bi wọn ba gbe ejo lọwọ; tabi ti wọn mu nkan oloro, ki yoo pa wọn lara; ti wọn … ba gbe ọwọ le alaisan, 
… ara wọn yoo da.

…wọn si jade lọ, [ni Iwe Mimọ wi] wọn n waasu nibigbogbo, Oluwa si n ba wọn ṣiṣẹ, … O n fidi ọrọ naa 
mulẹ nipa iṣẹ-ami ti o n tẹle e.

Ihinrere naa niyẹn, ihinrere ni o farahan yẹn. Ami wọnyi ni yoo maa tẹle ẹni melo? Titi de opin aye, si 
gbogbo iran. Ẹgbẹ kekere naa ni o n bọ yẹn, wọn di imọlẹ yẹn mu. Abajọ ti Jesu fi wipe, “Ma bẹru, agbo 
kekere. Ifẹ inu rere Baba yin ni lati fun yin ni ijọba naa,” - agbo kekere. Kekere ni wọn nigbagbogbo; ki iṣe 
pupọ.

O dara.123

Ayọka kan si i, a ti wo ẹsẹ ogun. Ẹ jẹ ki a wo ẹsẹ ti o wa nibi yii. Ẹsẹ kẹrindinlogun bayi:

Irawọ meje wa ni ọwọ ọtun rẹ: [Ẹ jẹ ki a wo … oju rẹ.] … lati ẹnu rẹ ni ida mimu oloju meji ti jade lọ: oju 
rẹ si dabi igbati oorun ba fi agbara rẹ ran.

Ti ẹ ba ṣí … ẹ jẹ ki a wo o, Matteu 17. Ẹ jẹ ki a mu u tọ nigbati a wa nibẹ bayi, bi a ṣe n kọja… Ọpọlọpọ 
awọn eniyan ti wọn n gba a, tabi ti wọn n kọ ọ silẹ, a o jẹ ki wọn ka a, ki a lee mọ.

Matteu 17, o dara:

…lẹyin ọjọ mẹfa, Jesu mu Peteru, Jakọbu ati Johanu … lọ sori oke giga kan,

A si pa a lara da niwaju wọn: oju rẹ n tan bii oorun, aṣọ rẹ si funfun bii imọlẹ.

A pa a lara da. Kini O ṣe? O fi ara Rẹ sinu ipalarada ni ọjọ bibọ Rẹ.

Ẹ kiyesi i. Ni wakati melo kan ṣaaju eleyi, Jesu ti sọ ọrọ yii, ni ori ti o tẹle e: “Lootọ ni mo wi fun yin, wipe 
awọn kan duro nihin yii… [Ẹni melo ni o mọ ohun ti mo fẹ sọ?] Awọn kan duro nihin yii, ti ki yoo kọja lọ, ti ki 
yoo ku, titi ti wọn yoo fi ri Ọmọ eniyan ti O n bọ ninu ogo.”

Ṣe bẹẹ ni? O si mu Peteru, Jakọbu, ati Johanu, awọn ẹlẹri mẹta - nitori ni Majẹmu Laelae, a nilati fi idi 
gbogbo ọrọ mulẹ lati ẹnu ẹlẹri mẹta - O si mu wọn lọ sori oke.

Ẹ kiyesi ohun ti o kọkọ wá. Emi ko lee danu duro nibi yii. Mo nilati sọ eleyi. Ẹ wo o. Kini ohun ti wọn kọkọ 
ri? Wọn mu Jesu lọ sori oke … tabi, O mu wọn lọ sori oke. A si pa a lara da niwaju wọn, a yi i pada. Aṣọ rẹ n 
tan bii oorun ninu agbara rẹ. Mose ati Elijah si fara han-an.

Ìrí wo ni Ọmọ eniyan yoo gba wa bayi? Ohun ti yoo kọkọ farahan … yoo jẹ Mose ati Elijah.

Ẹ kiyesi i bayi. Ki Jesu to pada sori ilẹ aye… Eyi wa ṣaaju àkókò, ṣugbọn ẹmi Elijah yoo pada sori ilẹ 
aye, yoo si yi ọkan awọn ọmọ pada si ti awọn baba. Bibeli sọ bẹẹ. Jesu ri i nibi yii. Awọn aposteli ri i nibi yii - 
irisi bibọ Ọmọ eniyan ti a ṣe logo. A o ṣe e logo, yoo si pada wa.

125

Kini ohun ti o kọkọ ṣẹlẹ ki wọn to ri i? Elijah. Lẹyinnaa, kini? Mose. Israẹli pada sibẹyẹn, awọn ti n pa ofin 
mọ, lẹyinnaa, Ọmọ eniyan ti a ṣe logo. Haleluyah!

Ṣe ẹ ri ètò bibọ Rẹ? Ẹmi Elijah, tabi ẹlẹri igba ijọ ti o kẹyin, yoo wa ninu agbara lati fi Oun han.

Lẹyinnaa, awọn ọkẹ meje o le ẹgbaaji Juu yoo pejọ sori Oke Sinai, nibiti Israẹli ti di orilẹ-ede funra rẹ. 
Orilẹ-ede ti o dagba ju lori ilẹ aye, asia ti o dagba ju lori ilẹ aye - wọn ti ni orilẹ-ede tiwọn, asia tiwọn, ọmọ-
ogun tiwọn, owo tiwọn, ati ohun gbogbo miiran. Wọn wa lara ajọ orilẹ-ede agbaye, nitori orilẹ-ede ni wọn. 
Jesu sọ pe a ki yoo ta wọn nu titi ti a o fi mu ohun gbogbo ṣẹ.

Ijinlẹ bi awọn Juu wọnyẹn… Wọn ṣe inunibini si wọn nibigbogbo, a le wọn jade, a ju wọn sita, gẹgẹbi ijọ, 
ni gbogbo igba ikọsilẹ yii; sibẹ, Jesu wipe, “Nigbati ẹ ba ri igi ọpọtọ ti o ruwe [ti orilẹ-ede yẹn tun pada di orilẹ-
ede], igba ti ku si dẹdẹ, ani ni ẹnu ọna. Lootọ ni mo wi fun yin, iran yii ki yoo rekọja ti gbogbo nkan wọnyi yoo 
fi ṣẹ.”

Inira yii … awọn eniyan wọnyi ki yoo rekọja. Hitler gbiyanju lati pa wọn. Mussolini gbiyanju lati pa wọn. 
Stalin gbiyanju lati pa wọn, ati gbogbo eniyan. Ṣugbọn a ko lee pa wọn run laelae, tabi ki a le wọn kuro lori ilẹ 
aye. Wọn yoo jẹ eniyan kan, ati orilẹ-ede kan, wọn yoo duro sibẹ. Amin! Mose ati Elijah yoo wá. Ah! Mo lero 
wipe o ye yin.

O dara.127

“Oorun n ran ninu agbara rẹ,” oju Rẹ yipada, a yi i pada. Ohun miiran, ni Ifihan 21:23, ti ẹ ba fẹ kọ ọ silẹ, 
ni Jerusalẹmu titun (21:23) Oun ni Ọdọ-aguntan ti o wa ninu ilu naa, iyẹn ni imọlẹ ibẹ, eyiti o n tan; nitori wọn 
ko nilo imọlẹ ni ilu naa. Oorun ki yoo ran nibẹ, nitori Ọdọ-aguntan ti n bẹ laarin ilu naa ni yoo jẹ imọlẹ rẹ. 
Orilẹ-ede awọn ti a ti gbala yoo maa rin ninu imọlẹ Ọdọ-aguntan naa. Amin. Oun ni imọlẹ Ọdọ-aguntan naa. 
Inu yin ko ha dun si iyẹn bi? Iyẹn nikan kọ, ṣugbọn Oun pẹlu, ni bibọ (Johanu ri i ni ọjọ Oluwa), oorun ododo.

Ẹ jẹ ki a lọ si Malaki. Malaki, wolii ti o gbẹyin ni Majẹmu Laelae - Malaki, ori kẹrin.

Mo ni itan kekere kan ti mo fẹ sọ nipa iyawo mi ọwọn, ti o joko si ẹyin nibẹyẹn. Mo fun-un ni akoko ti o le 
ki a to fẹ ara wa. Mo ti gbiyanju lati ṣe atunṣe rẹ lẹyin ti a fẹ ara wa tan.

Emi ko mọ boya mo tun fẹ ni iyawo tabi bẹẹkọ, nitorinaa, inu rẹ ko dun. Mo si ro wipe ọmọbinrin ti o dara 
ni, ko yẹ ki a fi silẹ bẹẹ. Jẹ ki ọkunrin daradara kan fẹ ẹ, ẹniti yoo lee tọj̣u rẹ. Mo ro wipe emi ko yẹ fun-un. 
Emi ko si yẹ - fun oore rẹ. Nitorinaa, inu rẹ ko dun, ko si mọ ohun ti o lee ṣe. Eyi jẹ ọpọlọpọ ọdun sẹyin - bii 
ogun ọdun sẹyin.

Inu rẹ ko dun rara, o bẹrẹ si sọkun tọsan-toru. Emi si n gbiyanju lati yẹra fun-un. Ki iṣe wipe n ko fẹran 
rẹ; ṣugbọn nitori n ko fẹ fi akoko rẹ ṣofo ni. Jẹ ki o wa ẹnikan, ẹni rere kan, nitori ọmọbinrin naa dara ju ki a fi i 
silẹ bẹẹ lọ, ki emi si maa baa rin, ati awọn nkan bẹẹ. Mo ro wipe o fẹran mi, mo si mọ wipe mo fẹran rẹ.

Lẹyinnaa, mo ronu wipe “Ko buru, emi yoo gbiyanju lati … emi yoo ṣe adehun pẹlu ọmọbinrin miiran, a 
o jade lọ, n o si jẹ ki inu rẹ bajẹ nipa rẹ.” Mo si fẹrẹ pa a. Mo korira nkan yẹn gidi lẹyin iyẹn. Inu rẹ bajẹ gidigidi.

Mo sọ fun-un, mo ni, “Ọmọbinrin ti o dara ni ọ. Emi ko fẹ fi akoko rẹ ṣofo bẹyẹn.”

Oun si wipe, “Ṣugbọn mo ṣaa fẹran rẹ ni, Bill. Ẹnikanṣoṣo ti mo lee fẹran niyẹn.” O ni, “O pẹ ti mo ti 
fẹran rẹ.”

Mo ni, “Mo mọ riri iyẹn. Mo ni, ”Ṣugbọn, njẹ o mọ,“ mo ni, ”adanikangbe ni emi.“ Mo ni, ”Emi yoo maa 
danikan gbe ni. Emi ki yoo fẹ iyawo rara.“

Ọrọ naa si dun-un gan-an, ṣe ẹ mọ - ọmọ ọlọmọ. O si jade lọ si abẹ agọ, o jade lọ sibẹ. O kunlẹ lori 
eekun rẹ, o wipe, “Oluwa, emi ko mọ ohun ti mo lee ṣe. Emi ko fẹ ṣe aigbọran si Ọ lẹnu, sibẹ, mo fẹran Bill. 
Emi ko si mọ ohun ti mo lee ṣe. Oluwa, iwọ ki yoo ha fun mi ni itunu kekere kan? Ṣe Iwọ yoo ran mi lọwọ 
diẹ? Emi ko beere iru nkan bayi ni ọwọ Rẹ ri ni gbogbo ọjọ aye mi, Oluwa, mo si ni ireti wipe n ko ni beere 
lọwọ Rẹ mọ.” “Ṣugbọn ti O ba lee ran mi lọwọ, ki O jẹ ki n ṣí Bibeli yii, ki O fun mi ni ẹsẹ Iwe Mimọ… Mo ti 
gbọ ti awọn eniyan n sọ wipe O ti ṣe bẹẹ ri.”

Nigbati o ṣí i, Malaki ori kẹrin ni: “Kiyesi i, mo fun yin … tabi mo ran wolii Elijah si yin, ki ọjọ Oluwa ti o ni 
ẹru to de.

O ni, “Mo dide kuro nibẹ pẹlu itẹlọrun wipe a o fẹ ara wa.”

Ṣaa kiyesi i, ọjọ naa n bọ, ti yoo maa jo bii ina ileru; ati gbogbo awọn agberaga, ati gbogbo awọn oluṣe 
buburu, yoo dabi ageku koriko: ọjọ naa … ti n bọ yoo jo wọn run, ni Oluwa awọn ọmọ-ogun wi, ti ki yoo si ku 
gbongbo tabi ẹka fun wọn.

Ṣugbọn fun ẹyin ti o bẹru orukọ mi … Oorun [O-o-r-u-n] Oorun ododo yoo la, ti oun ti imularada ni iyẹ-
apa rẹ…

“Oorun ti o n ran ninu agbara rẹ.” Ah! Agbara Ọmọ Ọlọrun n tan ni aarin wa ni aṣalẹ yii, o duro si aarin 
awọn ọpa wura fitila meje ninu iwa-ẹda Rẹ meje, nihin gẹgẹbi onidajọ; gẹgẹbi ẹnikan ti o ti jiya, ti o si ti ku fun 
wa, O ti gba idajọ atọrunwa sori ara Rẹ; O si ti tẹ ifunti ibinu Ọlọrun.

Si ẹlẹṣẹ, koto nla ti o buru ni, ọkan ti a jọwọ rẹ sori agbami okun aye; ṣugbọn si ijọ, Olugbala didun ni - a 
ti ṣe idakọro rẹ sinu isimi, o si n gbọ didun isan omi bi o ṣe dubulẹ ti o si n simi, pẹlu itẹlọrun pipe ninu Kristi. 
Akoko nla niyẹn!

O n tan sara wa, pẹlu ooru itanṣan Rẹ, “Maṣe bẹru. Emi ni ẹniti o ti wa, ti o wa nisisiyi, ti o si n bọ wa. 
Emi ni Olodumare. Lẹyin Mi, ko si ẹlomiran. Emi ni Alfa ati Omega. Emi yoo si fi omi iye fun ẹniti n ongbẹ n 
gbẹ, lọfẹ.”

Iru ileri wo niyẹn, ọrọ ifẹ si ni - Ọdọ-aguntan naa wa laarin ilu naa, eyiti ko nilo imọlẹ; Oun ni Oorun 
ododo ti oun ti iyẹ imularada ni apa rẹ.

Oun ni'tanna ipado, irawọ owurọ.

Oun nikan l'arẹwa ti ọkan mi n fẹ.

Olutunu mi lo jẹ, n'nu gbogbo wahala,

O ni ki n k'aniyan mi l'Oun lori. Halleluyah!

Oun ni'tanna ipado, irawọ owurọ.

Oun nikan l'arẹwa ti ọkan mi n fẹ.

Bẹẹni, sà! Ah, irawọ owurọ nla naa, bi o ṣe tan jade, o n kí ọjọ ti o n bọ, o n wipe, “Ilẹ ti fẹrẹ mọ, oorun ti 
sunmọ itosi”; O si fa ara Rẹ yọ kuro lẹyin awọn irawọ ti o ku, (Akiika!) pẹlu iyẹ imularada ni apa rẹ.

Ki a pada si iwaasu wa bayi, a ti fẹ danu duro, lati mura silẹ de alẹ ọla, nitori agogo mẹsan ti ku iṣẹju 
mẹẹdogun. A ko si fẹ da ẹnikẹni duro pẹ ju, ki a lee wa sibi yii.

O dara, Oorun ododo, ti oun ti imularada ni iyẹ apa rẹ…132

Oju rẹ… Onidajọ ni Oun - ohun miiran ti o fihan wipe o wà ni ọjọ Oluwa niyẹn. Ṣe ẹ gba iyẹn gbọ? O lọ 
sinu ọjọ Oluwa, o si ri Oluwa gẹgẹbi onidajọ - ki iṣe gẹgẹbi alufaa, ki iṣe gẹgẹbi ọba - ṣugbọn gẹgẹbi onidajọ.

Onidajọ ni Oun. Ṣe ẹ ko gba iyẹn gbọ ni? Bibeli sọ pe onidajọ ni. Oun si niyi, O mura bii onidajọ, O n fi 
ohun ti O ti ṣe han, ohun ti O jẹ tẹlẹ - ohun ti O jẹ si ẹlẹṣẹ, ohun ti O jẹ si Kristẹni. Oun ni o duro sibi yii, pẹlu 
iro omi pupọ, oju rẹ si dabi igbati oorun ba n fi gbogbo agbara rẹ ran.

Kini abajade rẹ bayi, ẹsẹ ikẹrindinlogun. “Ati…” Ẹ jọwọ ẹ ma binu. Ẹsẹ ikẹtadinlogun ni:133

Nigbati mo ri i, mo wolẹ ni ẹsẹ rẹ bi ẹniti o ku. [Kai! Wolii naa ko lee naro mọ, nigbati o ri iru iran bẹyẹn. 
O mu gbogbo okun rẹ lọ, o si ṣubu ni ẹsẹ rẹ bi oku. Ẹ kiyesi i bayi:] O si fi ọwọ ọtun rẹ le mi, o n wi fun mi 
pe, Maṣe bẹru; Emi ni ẹni-iṣaaju ati ẹni-ikẹyin:

Akiika! Ki iṣe wolii; Ọlọrun ni! “Emi ni ẹni-iṣaaju ati ẹni-ikẹyin. Emi ni ibẹrẹ ifihan, emi ni opin ifihan. Emi 
ni ẹniti o ti wa, Emi ni ẹniti o wa nisisiyi, Emi ni ẹniti n bọ wá.”

Ẹ jẹ ki a wo o. “Emi ni…”

…o si fi ọwọ ọtun rẹ le mi, o n wi fun mi pe, Maṣe bẹru; Emi ni ẹni-iṣaaju ati ẹni-ikẹyin:

Emi ni ẹniti o n bẹ laaye, ti o si ti ku; si kiyesi i, emi si n bẹ laaye si i titi lae [Lọwọlọwọ bayi. Lẹyinnaa, o 
kigbe], Amin; mo si ni kọkọrọ iku ati ti … ipo-oku.

Maṣe bẹru. Eeṣe ti a o fi bẹru? Eeṣe ti ijọ yoo fi kuna lati pa tirẹ mọ … lati ronu nipa Ọrọ rẹ? Ẹ jẹ ki a 
duro nibi yii fun iṣẹju kan, nitori a ti fẹ danu duro.

Eeṣe ti ijọ yii yoo fi bẹru? Ileri wo ni O ṣe ti ko fihan niwaju wa? Eeṣe ti ẹ o fi bẹru ijiya, tabi lẹyin aye yii? 
“Maṣe bẹru; Emi ni ẹniti o ti wa; Ẹniti o n bẹ, ati Ẹniti o n bọ wa; Emi ni ẹni-iṣaaju ati ẹni-ikẹyin. Mo si ni 
kọkọrọ iku ati ti ipo-oku lọwọlọwọ bayi. Eeṣe? Mo ti ṣẹgun, mo si ti bori ipo-oku ati iku.” Iyẹn ni iboji, Ipo-oku, 
iku funra rẹ, Ipo-oku funra rẹ, fun yin. “Mo ti ṣẹgun gbogbo rẹ. Mo ṣẹgun ipo-oku, iku, ati iboji.”

Nigbati O wa lori ilẹ aye, Oun nikan ni…

Ọpọlọpọ awọn eniyan ni wọn ti jade lọ lati ṣẹgun. Njẹ ẹ mọ bẹẹ? Napoleon jade lọ lati ṣẹgun gbogbo 
aye, o si ṣe bẹẹ. Ni ọmọ ọdun mẹtalelọgbọn… Ni ọmọ ọdun mẹtadinlogun si marundinlọgbọn, Napoleon fi 
ofin de ọti mimu. Ko gbagbọ ninu ọti mimu tabi ohunkohun. O lọ si orilẹ-ede France. Oun ki iṣe ọmọ orilẹ-
ede France. Erekusu kan ni o ti wa. O lọ sibẹ lati gbẹsan lara France, nitori ko fẹran rẹ - ko fẹran France. 
Ṣugbọn a ṣẹgun rẹ.

O jade lọ, o ṣẹgun France. O mu awọn ọkunrin France, o si ṣẹgun gbogbo aye. Ni ọmọ ọdun 
mẹtalelọgbọn, o joko, o sọkun, nitori ko si ẹniti o tun fẹ ṣẹgun rẹ mọ; o si ku gẹgẹbi ọmuti, a ṣẹgun rẹ. Ko tilẹ 
lee ṣẹgun ara rẹ, ṣe ẹ ri i. Lẹyinnaa, o pade “Iṣubu” rẹ ni Waterloo. O de opin rẹ ni Waterloo. Mo ti de ibẹ ri, 
mo si ri awọn ami ohun atijọ naa, ati awọn nkan ti o wa nibẹ, nigbati a wa ni ilẹ naa.

Ẹ jẹ ki a wo aṣẹgun yẹn. O bẹrẹ gẹgẹbi ọdọmọkunrin, o lọ si ọna òdì lati ṣẹgun, o si ku sinu itiju.

Ṣugbọn ọdọmọkunrin miiran wa si aye ni igba kan. O ku ni ọmọ ọdun mẹtalelọgbọn, O si ṣẹgun ohun 
gbogbo ti a lee ṣẹgun rẹ. Nigbati O wa lori ilẹ aye, O ṣẹgun ifẹkufẹ, igberaga, O ṣẹgun aisan. O ṣẹgun awọn 
ẹmi eṣu. Nigbati O ku, O ṣẹgun iku.

Nigbati O jinde, O ṣẹgun ipo-oku. O goke lọ, O si ṣẹgun ohun gbogbo ti o lodi si iran eniyan; ati … ifunti 
Ọlọrun, O tẹ ẹ mọlẹ, O si ṣẹgun iku, ipo-oku, iboji, aisan, àṣà, ati ohun gbogbo; O ṣẹgun gbogbo rẹ, O si 
jinde ni ọjọ kẹta, O ṣẹgun gbogbo ofuurufu, O mu idiwọ ti o wa laarin Ọlọrun ati eniyan kuro, O so ọrun ati 
aye pọ. Ogo! Akiika! Oun niyẹn, aṣẹgun nla naa, niwọn igba ti O ya aṣọ ikele naa si meji.

Oun niyẹn - “kọkọrọ iku ati ipo-oku wa ni ẹgbẹ mi. Maṣe bẹru.” O fi ọwọ ọtun Rẹ (agbara Rẹ) le e, O si ji 
i dide nipa agbara ọwọ ọtun rẹ. O ni, “Maṣe bẹru. Emi ni ẹniti o ti wa, Ẹniti n bẹ nisisiyi, ati Ẹniti o n bọ. Emi ni 
Ẹni-iṣaaju ati Ẹni-ikẹyin. Emi ni ẹniti n bẹ laaye, ti o si ti ku, ti o si tun wa laaye titi lae. Amin.” Ah!

Wo o! Kiyesi aṣẹgun nla naa,

Wo o! Kiyesi i ni gbangba,

O duro sibẹ, aṣẹgun nla naa,

Nigbati o ti ya aṣọ ikele naa si meji.

(Amin!)137

…O mu gbogbo idiwọ kuro lọdọ awọn eniyan, ki wọn ki o lee wa papọ bi o ṣe ri ni Ọgba Eedẹni. Ni bayi, 
eniyan… Mo fẹ ṣẹ ẹnu po tẹlẹ, ṣugbọn emi yoo sọ ọ: Eniyan ti di ẹniti o lee ṣe ohun gbogbo. Ẹ ko gba iyẹn 
gbọ, ṣugbọn bẹẹ ni. Eniyan ti o jọwọ ara rẹ patapata fun Ọlọrun ti di ẹniti o lee ṣe ohun gbogbo. Njẹ Oun ko 
sọ ni Marku 11:22, wipe, “Ohunkohun ti ẹ ba sọ, ti ẹ ko ṣiyemeji ni ọkan yin, yoo wa si imuṣẹ. Ẹ o ri ohun ti ẹ 
sọ gba.”

Kini yoo ṣẹlẹ nigbati alagbara meji ba pade? Nigbati Ọlọrun ati eniyan di ẹyọkan, alagbara meji, nkankan 
nilati ṣẹlẹ. Ohunkohun ti ẹ ba sọ pẹlu agbara iṣẹda ti Ọlọrun ti o lee ṣe ohun gbogbo, bi a ti mọ wipe O ṣe 
ileri rẹ, O si sọ ọ ninu Ọrọ Rẹ, yoo da agbara kan ti yoo jade lọ, yoo si mu awọn nkan wa si imuṣẹ. Awọn 
nkan ti ko si, o jẹ ki wọn wà, nitori alagbara meji pade. Oun ni o duro sibẹyẹn. Ah! Ko ha jẹ iyanu bi?

Ẹ jẹ ki a wo o boya a ni awọn ohun rere miiran. Ni ẹsẹ kejidinlogun, ẹsẹ kọkandinlogun bayi. Johanu, ki 
lo ṣẹlẹ? Nigbati o ri oju Rẹ, abajade rẹ, o wolẹ ni ẹsẹ Rẹ. Ko tilẹ lee da duro mọ. Ẹmi rẹ gẹgẹbi eniyan ti 
kuro. Ko tilẹ lee ṣe e.

Aṣẹgun ni Oun. O ti ṣẹgun na. Nisisiyi, O n paṣẹ, a o si pari ori naa. Ẹsẹ kọkandinlogun:

Kọwe ohun gbogbo ti iwọ ti ri, ati ti ohun ti n bẹ, ati ti ohun ti yoo wa lẹyin eyi;

[A wo ẹsẹ ogun:] Ohun ijinlẹ ti irawọ meje naa ti iwọ ri ni ọwọ ọtun mi, awọn … opa wura fitila meje. 
Awọn irawọ meje ni … awọn angẹli awọn ijọ meje: ati awọn ọpa fitila meje naa ti iwọ ri ni awọn ijọ meje.

Ohun ti o ya ni lẹnu ni, ẹyin ọrẹ. Ẹ ri i bi Oun ṣe duro sibẹ ninu ọla-nla … ọla-nla agbara Rẹ. Oun ni 
onidajọ, alufaa, ọba, idì, ọdọ-aguntan, kiniun, Alfa ati Omega, Baba, Ọmọ, Ẹmi Mimọ, Ẹniti o ti wa, ti o n bẹ 
nisisiyi, ti o si n bọ wa. O tẹ ifunti waini irunu Ọlọrun, o si tẹ́ ohun gbogbo … lọrun, tobẹẹ ti Ọlọrun fi sọ lori 
agbelebu, nigbati O jinde, O ni, “O pari.” O wu Ọlọrun tobẹẹ ti Ẹmi ti o jade lara Rẹ pada wa ni owurọ ọjọ 
Ajinde, O si ji i dide, O ji i dide fun idalare wa.

Johanu wo ibẹ, o si ri i ti o duro sibẹ pẹlu ẹsẹ idẹ, oju bii ọwọ ina, ti o n lọ kaakiri agbaye. Daniẹli ri i ni 
ẹẹdẹgbẹrin ọdun ṣaaju igba yẹn, ni ipo kannaa, iri kannaa, ẹni kannaa, o duro sibẹ - Ẹni-Agba ọjọ, ẹnikan bii 
Ọmọ eniyan si darapọ mọ ọ. A si fi gbogbo idajọ le e lọwọ, O duro nibi itẹ idaju funfun.

Bi a ti ri awọn nkan wọnyi, iru eniyan wo ni o yẹ ki a jẹ, ẹyin ọrẹ? Ki Ọlọrun bukun fun yin, ni adura mi. 
Ṣe ẹ fẹran Rẹ? Ṣe ẹ gba a gbọ? Ṣe ẹ ti fi idakọro ọkan yin sinu Rẹ?

Ẹ jẹ ki a tẹriba fun iṣẹju kan, ni idakẹjẹẹ, bi a o ṣe kọ orin jẹjẹ, “Mo Ti So Idakọro Ọkan Mi Sibi Isimi.” 
“Emi ki yoo gbọ hiho omi ti o lee gbe ọkan mi lọ mọ, ṣugbọn yoo sọrọ alaafia sinu ọkan mi.” Ni idakẹjẹẹ bayi, 
olukuluku wa, tọwọtọwọ.

Mo ti ṣe idakọro ọkan mi sibi isimi,

Emi ki yoo tukọ lori igbi okun mọ;

Iji lee maa ja lori omi ti o jin,

Mo ni aabo ninu Jesu laelae.

Mo ti ṣe idakọro ọkan mi sibi isimi,

Emi ki yoo tukọ lori igbi okun mọ;

Iji lee maa ja lori omi ti o jin,

Mo ni aabo ninu Jesu laelae.

Tan si mi (jẹ ki itanṣan ogo, Oluwa),

Oluwa, tan si mi,

Jẹ ki imọlẹ lati ile-imọlẹ tan si mi;

A, tan si mi, Oluwa, tan si mi.

(Ẹ jẹ ki a gbe ọwọ wa soke si i.)

Jẹ ki imọlẹ lati ilẹ-imọlẹ tan si mi.

Lati dabi Jesu (Bẹẹni, Oluwa), lati dabi Jesu,

Lori ilẹ aye, mo fẹ lati dabi Rẹ;

Ninu gbogbo irinajo, lati inu aye lọ sinu ogo,

Mo fẹ lati dabi Rẹ.

[Arakunrin Branham bẹrẹ si kun si orin naa.]

Lori ilẹ aye, mo fẹ lati dabi Rẹ;

Ninu gbogbo irinajo, lati inu aye lọ sinu ogo,

Ṣe o fẹ ki iye Rẹ maa gbe inu rẹ, ki o si maa tan imọlẹ ifarahan Rẹ? Ti o ba fẹ bẹẹ, ti o ko si tii ni i, ṣe 
iwọ yoo dide duro fun adura? ẹyin ti ẹ fẹ ki a ranti yin ninu adura. Ki Ọlọrun bukun fun yin.

Lati ibujẹ ẹran ni Bẹthlẹhẹmu (Ẹ wa ni iduro

nisisiyi, ẹ wa bẹẹ.) ni alejo kan ti jade wa,

(Iwọ yoo jẹ alejo si aye.)

Lori ilẹ aye, mo fẹ lati dabi Rẹ;

Ninu gbogbo irinajo, lati inu aye lọ sinu ogo,

Mo fẹ lati dabi Rẹ.

Lati dabi Jesu, lati dabi Jesu,

(Ifẹ ọkan mi niyẹn.)

Lori ilẹ aye, mo fẹ lati dabi rẹ;

Lati inu aye, lọ sinu ogo,

Mo fẹ lati dabi Rẹ.

[Arakunrin Branhanm bẹrẹ si kun si orin naa].

…lọ silẹ, ẹni irẹlẹ…

Ni bayi, Baba wa Ọrun, ọpọlọpọ awọn ti o fẹ gba Ọ duro lori ẹsẹ wọn bayi. O ti ṣu wọn lati maa rin 
kaakiri, laimọ ibi ti wọn n lọ - wọn wa lori igbi omi aye, wọn si mọ wipe boya ki ilẹ to mọ, ọkan wọn yoo ṣiwọ 
iṣẹ. Nigbanaa ni koto nla wa niwaju wọn, wọn jẹ ọkan alarinkiri.

Wọn ti dabi ara wọn; wọn ti dabi aye. Ṣugbọn wọn fẹ dabi Rẹ bayi, Oluwa. Gba wọn sinu ijọba Rẹ. Tirẹ 
ni wọn, Baba, nitori O mọ ọkan wọn, ati erongba ọkan wọn. O ti kọ ọ, o si sọ ọ lati ẹnu rẹ, wipe: “Ẹniti o ba 
gbọ ọrọ mi, ti o si gba ẹniti o ran mi gbọ, o ni iye ainipẹkun.”

Oluwa, o tun sọ pe, “Ibukun ni fun ẹniti o n ka, ati ẹniti o n gbọ ọrọ asọtẹlẹ iwe yii, nitori igba ku si dẹdẹ.” 
Wọn mọ wipe igba ku si dẹdẹ. Wọn ko lee maa rin kiri mọ, Oluwa.

Na ọpa iye sita. Fa wọn sọdọ ara Rẹ, Oluwa. Jẹ ki wọn jade lọ ni aṣalẹ yii, ki wọn ki o maa fi imọlẹ Jesu 
Kristi han. Mo fi wọn le Ọ lọwọ, Ọlọrun Baba, ni orukọ Jesu Kristi. Jẹ ki wọn fi irẹlẹ tẹle Oluwa pẹlu 
baptisiimu ninu ijọ yii, ki wọn si gbe Ẹmi Mimọ wọ ninu aye wọn, ki wọn lee dabi Jesu ni iyoku ọjọ aye wọn. A 
beere rẹ ni orukọ Rẹ.

Ki n ṣaa dabi Jesu, lati dabi…143

Ẹyin kan ti ẹ naro tabi ti ẹ joko si ẹgbẹ awọn eniyan wọnyẹn, ti ẹ jẹ Kristẹni, ẹ na ọwọ, ki ẹ mu ọwọ wọn, 
ki ẹ bọ wọn lọwọ. Ẹ gbe ọwọ le wọn, ki ẹ yin Ọlọrun fun ọkan wọn. Gbogbo pẹpẹ wa ni o kun fun awọn 
ọmọde, ati ohun gbogbo. A ko lee pe wọn wa soke nibi yii.

…ninu gbogbo irinajo aye yii, lati inu aye lọ sinu ogo,

Mo fẹ dabi Rẹ.

Tan si mi, tan si mi,

Jẹ ki imọlẹ lati ile-imọlẹ tan si mi;

Tan si mi, Oluwa, tan si mi,

Jẹ ki imọlẹ lati ile-imọlẹ tan si mi.

Ṣe inu yin dun? Inu yin ko ha dun bi? Inu yin ko ha dun wipe ẹ jẹ Kristẹni? Bọ ẹnikan  lọwọ  ti  o  joko  si144

ẹgbẹ rẹ bayi, bi a o ṣe kọ orin kan. “A O Rin Ninu Imọlẹ,” imọlẹ daradara yii - imọlẹ Jesu Kristi Oluwa ti a n 
fihan ninu ara.

A o rin ninu imọlẹ, imọlẹ daradara,

Wa sibi ti imọlẹ aanu ti n tan;

Tan yi wa ka tọsan-toru,

Jesu, imọlẹ aye.

Gbogbo yin ẹ kọ ọ:

A o rin ninu imọlẹ. Imọlẹ

daradara,

Wa sibi ti imọlẹ aanu ti n tan;

Tan yi wa ka tọsan-toru,

Jesu, imọlẹ aye.

Gbogbo ẹyin eniyan mimọ, ẹ kede

Jesu, imọlẹ aye;

Agogo ọrun yoo lu,

Jesu, imọlẹ aye.

Ẹ na ọwọ yin soke bayi:

A o rin ninu imọlẹ, imọlẹ daradara,

Wa sibi ti imọlẹ aanu ti n

tan;

Tan yi wa ka tọsan-toru,

Jesu, imọlẹ aye.

A o maa rin ninu imọlẹ, imọlẹ

daradara ni,

Wa sibi ti imọlẹ aanu

ti n tan;

Tan yi wa ka tọsan-toru,

Jesu, Oun ni imọlẹ aye.

A o rin ninu imọlẹ yii (imọlẹ ihinrere),

Imọlẹ daradara,

Wa sibi ti imọlẹ aanu ti n tan;

Tan yi wa ka tọsan-toru,

Jesu, imọlẹ aye.

Ni ibẹrẹ Pẹntikọsti, nigbati Ẹmi Mimọ ba le ijọ, iṣẹ-iranṣẹ naa wa si Smirna. Irenaeus wa nibẹ, ẹni mímọ́  
Ọlọrun, o n fedefọ, agbara Ọlọrun n ji oku dide, o n mu alaisan lara da. O n rin ninu imọlẹ. Lẹyin rẹ ni 
Columba wa, ẹni mimọ Ọlọrun ti o lagbara, ọpọlọpọ awọn eniyan mimọ ni wọn n gbe iṣẹ-iranṣẹ naa wa, wọn 
n rin ninu imọlẹ; imọlẹ Ihinrere - imọlẹ kannaa ti o tan ni ọjọ Pẹntikọsti - Kristi, ti o duro si aarin awọn eniyan 
Rẹ, ọpa wura fitila meje ti o n fi itansan rẹ han, bii oorun ti o n ran ninu agbara rẹ. 1961 ni a wa yii.

145

A o rin ninu imọlẹ. Imọlẹ

daradara ni,

O n wa sibi ti imọlẹ aanu ti

n tan.

Tan yi wa ka tọsan-toru,

Jesu, imọlẹ aye.

Ẹ jẹ ki a dide duro.

A o maa rin ninu imọlẹ yii. Imọlẹ

daradara ni.

O n wa sibi ti imọlẹ aanu ti n tan.

Tan yi wa ka tọsan-toru,

Jesu, Imọlẹ aye.

Ṣe ẹ fẹran Rẹ?

Mo fẹran Rẹ, mo fẹran Rẹ,

Nitori Oun ni o kọ fẹ mi;

O si ra igbala mi

Lori igi Kalfari.

Ki n maṣe pada sinu nkan ti aye mọ, mo ti kú si aye, aye si ti ku si mi. Inu Kristi nikan ni mo ti n rin, Ẹmi 
Mimọ n dari mi. Mo fẹran Rẹ nitori Oun fẹ mi, o si n tan imọlẹ ibukun Rẹ si mi, O n fun mi ni ọwọ idapọ sinu 
ijọba Rẹ. Ni bayi, a jẹ ọmọkunrin ati ọmọbinrin Ọlọrun, bẹẹ koi tii farahan, ohun ti a o jẹ ni opin rẹ. Ṣugbọn a 
mọ wipe a o ni ara kan bii ara ologo tirẹ, nitori a o ri i bi O ṣe ri.

Nitorinaa, a o maa rin ninu imọlẹ,

imọlẹ daradara ni,

O n wa nibiti imọlẹ aanu ti n

tan.

Tan si wa tọsan-toru,

Jesu, imọlẹ aye.

Ṣe ẹ fẹran Rẹ? Ṣe ẹ mọ, lẹyin ti iwaasu naa ti ba ni wi, ati ohun gbogbo, mo maa n fẹ ki awọn eniyan kọ 
orin, ki wọn maa jọsin, ki wọn si maa kọrin ninu Ẹmi. Ko si ohun ti o dara bii orin atijọ ti o dara. Bẹẹ ni. Mo 
fẹran orin Pẹntikọsti daradara atijọ - ki iṣe awọn ohùn ti wọn ti kọ́ jù, ti wọn yoo duro titi ti wọn yoo fi maa 
gbọn, ti oju wọn yoo yipada, ti wọn ko si mọ ohun ti wọn n kọ ni orin. Mo fẹran ẹnikan ti o jẹ wipe ko tilẹ ni 
ohùn orin; ṣugbọn ti o ni ibukun Pẹntikọsti, ti o n kọrin nipa rẹ. Ohun ologo ni, awọn orin agbelebu ti o dun 
wọnyẹn. Akiika.

Orin akọjade wa bayi:148

Mu orukọ Jesu pẹlu rẹ,

Ọmọ ibanujẹ ati egbe;

Yoo fun ọ ni ayọ ati itunu,

Mu u dani lọ si ibikibi ti o ba n lọ.

Ni agogo meje alẹ ọla, agogo meje geerege, ni isin bẹrẹ.

Ni orukọ Jesu, ẹ maa wolẹ,

Ẹ maa wolẹ ni ẹsẹ Rẹ,

A o de e ni ade gẹgẹbi Ọba awọn ọba ni ọrun,

Nigbati irinajo wa ba pari.

Ẹ jẹ ki gbogbo wa kọrin bayi:

Mu orukọ Jesu pẹlu rẹ,

Ọmọ ibanujẹ ati egbe;

Yoo fun ọ ni ayọ ati itunu,

Mu u dani lọ si ibikibi ti o ba n lọ.

Orukọ 'yebiye!

'Reti aye, ayọ ọrun;

Orukọ 'yebiye!

'Reti aye, ayọ ọrun.

A ti ṣetan ni aṣalẹ yii. Wọn ṣẹṣẹ n beere lọwọ mi bayi ni, boya isin yoo wa ni owurọ ọla? Rara, ki iṣe ọla. 
Ẹ simi daradara ni ọla. Boya ni alẹ ọla, emi ki yoo lee mu iwaasu yẹn wa, nitorinaa, emi yoo mu u wa ni 
ọtunla. Igbakuugba ti mo ba kuna lati pari iwaasu kan, mo maa n sọ ọ di ọjọ miiran. Ṣugbọn a ti ṣe eto eleyi 
na. Mo gbagbọ wipe ẹ ti mura silẹ fun awọn igba ijọ. Tabi bẹẹkọ? O dara. Ẹ jẹ ki a tẹ ori wa ba, bi a o ṣe maa 
kọrin jẹjẹ bayi:

Ni orukọ Jesu ẹ maa wolẹ

(Gbogbo ahọn ni yoo jẹwọ rẹ,)

Ẹ maa wolẹ ni ẹsẹ Rẹ,

A o de e ni ade gẹgẹbi Ọba awọn ọba ni ọrun,

Nigbati irinajo wa ba pari.

Orukọ 'yebiye!

'Reti aye, ayọ Ọrun;

Orukọ 'yebiye!

'Reti aye, ayọ ọrun.


